
 “Huamarrja e pushtetit vendor si oportunitet zhvillimi dhe instrument i ri financimi
 në tregun shqiptar - Shqipëria dhe pervojat e vendeve të tjera”
 Abstrakt
 Investimet ne pushtetin vendor ne Shqiperi jane konsideruar si nje dritare e re
 oportuniteti. Duke e pare me kete kendveshtrim menaxhimi i sistemit buxhetor ne
 Shqiperi e ka bere te detyrueshem per pushtetin lokal te programoje buxhetin ne nje
 kuader afatmesem. Ky detyrim ligjor i jep hapesire te mjaftueshme pushtetit vendor te
 implementoje projekte te medha, duke siguruar ne te njejten kohe vazhdimesine e
 fondeve pertej buxhetit vjetor dhe duke shperndare koston e projektit ne me shume se nje
 vit buxhetor.
 Nje nga burimet me te pershtatshme dhe me te dobishme financiare, duke konsideruar
 dhe fondet e limituara te buxhetit krahasuar me kerkesat dhe nevojat e pushtetit vendor ne
 Shqiperi, rezulton te jete huamarrja nga sistemi bankar. Ky instrument harmonizohet me
 situaten aktuale ne buxhetin lokal dhe i jep ketij te fundit kompetencat e nevojshme per te
 implementuar investimet prioritare ne komunitetin e duhur.
 Ligji për huamarrjen vendore i miratuar në shkurt 2008 dhe ai për obligacionet bashkiake
 në tetor 2009 janë shumë pak të njohur në tregun bankar, ndërkohë që njësitë vendore e
 shohin implementimin e tyre si çelës për realizimin e investimeve strategjike.
 Si e shohin aktorët e tregut financiar njësinë vendore dhe sa risk paraqet një hua
 vendore në Shqipëri, jo vetëm si një instrument i ri financiar por edhe e parë në
 kontekstin real të ekonomisë vendore dhe qëndrueshmërisë financiare të njësisë
 vendore që kërkon të financohet me anë të huasë?
 A janë bankat të interesuara për t’u bërë pjesë e këtij tregu të ri?
 Cilat janë sfidat për të dyja palët?
 Këto janë disa çështje që do të mundohemi të trajtojmë në këtë punim duke e sjellë këtë
 teme sa relevante në kontekstin aktual të tregut bankar dhe qeverisjes vendore.
 Abstract Investments in local government in Albania are considered as a new window of opportunity.
 Seeing this view with budget management system in Albania has made it mandatory for local
 authorities to program budget in a medium-term framework. This legal obligation gives enough
 space to local government to implement major projects, while at the same time ensuring
 continuity of funding beyond the annual budget and spread the cost of the project in more than
 one fiscal year.
 One of the most appropriate resources and useful financial and considering the limited funds
 compared to budget requirements and needs of local government in Albania, results in borrowing
 from the banking system. This instrument aligned with the current situation in the local budget
 and the latter provides the necessary powers to implement priority investments in appropriate
 community.
 Borrowing Law adopted in February 2008 and one for municipal bonds in October 2009 are very
 kopje

 little known in the banking sector, while local governments see their implementation as key to the
 realization of strategic investments.
 • How the financial market players see the local unit and the local risk represents a loan to
 Albania, not only as a new financial instrument but also seen in the context of the real economy
 and the financial viability of local local unit requiring financed through loan?
 • Are banks interested in becoming part of this new market?
 • What are the challenges for both parties?
 These are some questions that we will try to address in this paper bringing this subject as relevant
 in the context of the banking sector and local government
 Hyrje .
 Financat lokale si dhe sfidat e reja që duhet të përballojë në vendin tonë qeverisja
 vendore në lidhje me kapacitetet financiare që ajo ka, stoku i borxhit ne rritje, renia
 ekonomike, kriza financiare globale etj jane probleme te shoqerise shqiptare ne rrugen e
 saj te institucionalizimit dhe te integrimit ne Bashkimin Europian(BE). Përgjithësisht vendet e Evropës Qendrore dhe Lindore në kuadrin e menaxhimit të
 borxhit publik i trajtojnë kufizimet ligjore dhe institucionale për huamarrjen vendore si
 pjesë e kufizimeve të stokut total të borxhit publik. Këto vende e shohin qeverisjen
 qendrore si përgjegjësen kryesore për menaxhimin e borxhit total publik kurse qeverisjen
 vendore e analizojnë në kuadrin e performancës së saj e cila varet shumë nga politikat
 qendore financiare dhe fiskale nëse ka, që aq fort lakohen sot në dy nivelet e qeverisjes
 qendrore dhe vendore në Shqipëri.
 Përpuethshmëria me normat ligjore dhe klasifikimi i favorshëm i bankës janë të
 nevojshme, por jo kushte të mjaftueshme që një bashki të marre borxh. Suksesi i
 menaxhimit të përgjithshëm financiar kërkon një qëndrim proaktiv, ku politikë bërësit
 vendor përshtatin politikën e investimit me kapacitetin aktual të borxhit të njësisë
 vendore duke vlerësuar kostot afat - shkurtra, afat mesme dhe të mirat dhe përfitimet e
 çdo projekti investimi. I. Legjislacioni Shqiptar mbi Huamarjen dhe Administrimin e Aseteve Publike. Per te mbeshtetur autonomine financiare te pushtetit vendor eshte hartuar ligji per
 huamarrjen vendore, i cili mundeson huamarrjen afatshkurter dhe afatgjate per te
 perballuar sa me mire mungesat e likuiditetit ne njesite e qeverisjes vendore. Ky ligj
 synon zgjerimin e autonomise vendore nepermjet rregullimit te huamarrjes nga njesite e
 qeverisjes vendore dhe krijimit te hapesires e rregullave te pershtatshme qe sigurojne nje
 proces transparent huamarrjeje, ne perputhje me politikat e zhvillimit ne teresi dhe qe
 garanton stabilitetin makroekonomik dhe kredibilitetin e institucioneve publike ne tregjet
 financiare. - Ligji Nr. 8652 “Mbi Organizimin dhe Funksionimin e Qeverisjes Lokale” Ky eshte ligji primar per funksionimin e NJQV, qe percakton te drejtat e qeverisjes
 lokale per te perdorur asetet perfshire te drejten e blerjes, shitjes, dhenies me qira etj.
 Ky ligj pershkruan kushtet thelbesore per transparencen e qeverisjes lokale gjate
 procesit te vendimarrjes.
 kopje

 - Ligji Nr. 8743 “Mbi pronat e paluajtshme shteterore“ (22 Shkurt 2001 Amend 6
 Qershor 2006 nga Ligji 9558)
 Ky Ligj percakton rregullat dhe procedurat mbi pronat e paluajtshme shteterore,
 perfshire kriteret e regjistrimit dhe percaktimin dhe administrimin e prones shteterore.
 Ky ligj eshte gjithashtu i perdorshem edhe nga NJQV.
 - Ligji Nr. 8744 “Mbi transferimin e pasurive shteterore te paluajtshme tek NJQV”
 (22 Shkurt 2001).
 Ky ligj rregullon procesin e transferimit te aseteve publike te paluajtshme shteterore
 nga qeverisja qendrore ne NJQV; ai percakton tipet e aseteve qe transferohen tek
 qeverisja vendore, natyren e te drejtave qe njesite qeveritare kane mbi keto asete dhe
 procesi me te cilin keto asete transferohen.
 - Ligji Nr. 7850 “Kodi Civil” (29.07.1994 I amenduar 18.10.1999 nga Ligji 8536 dhe
 03.05.2001 nga Ligji 8781.
 Ky ligj percakton te drejtat e NJQV per te hyre ne nje marreveshje me kredi.
 - Ligji Nr. 9869 “Mbi huate e qeverise lokale”(8 Shkurt 2008)
 Ky Ligj percakton rregullat sipas te cilave NJQV mund te marrin fonde hua, ne menyre
 qe te sigurohet transparenca ne huamarrje, stabiliteti makroekonomik si edhe
 besueshmeria e ketyre organeve ne tregjet financiare.
 - VKM Nr. 315 ”Për dhënien me qira të pasurive të ndërmarrjeve, shoqërive dhe të
 institucioneve shtetërore” (24 Prill 2003)
 Kjo VKM parashikon te gjitha procedurat qe institucionet publike, perfshire ketu edhe
 NJQV, duhet te ndjekin për të dhënë me qera pasuritë që kanë në pronësi ose përdorim.
 Rëndësi të vecantë këtu i jepet përcaktimit të kritereve e procedurave të përzgjedhjes së
 konkurentëve në mënyrë që të garantohet një proces i drejtë dhe transparent.
 - VKM Nr. 794 “Për kriteret e vlerësimit të pronës shtetërore, që privatizohet apo
 transformohet, dhe për procedurën e shitjes” (21 Nentor 2007)
 Kjo VKM parashikon të gjitha procedurat që duhet të ndjekin institucionet publike,
 përfshi këtu edhe njësitë e qeverisjes vendore, për të shitur, transformuar apo
 privatizuar pasuritë që kanë në pronësi ose përdorim. Instruksione te perbashketa te
 Ministrise se Ekonomise, Tregetise dhe Energjise dhe Ministrise se Financave 6364 dhe
 Udhezimet per Kriteret e Vleresimit te Pronese publike e cila do privatizohet ose shitet
 dhe Procedurat e Shitjeve.( 3 Korrik 2008).Ky udhezim percakton se si zbatohet VKM
 nr. 794, perfshire vleresimin e prones qe privatizohet, procedurat qe pasojne, palet e
 pergjegjeshme, afatet kohore dhe dokumentacioni i nevojshem
 - Ligji Nr. 7512 “Per Sanksionimin dhe Mbrojtjen e Prones Private, Sipermarrjen e
 Lire, Aktivitetet e Pavarura dhe Privatizimin”.( 10 Gusht 1991 ndryshuar 14 Mars
 1998 nga Ligji 8306)
 Ky Ligj percakton kuadrin ligjor te nevojshem per ekonimine e tregut, ndermarrjet
 private dhe procesin e privatizimit. - Ligji Nr. 8306 “Per privatizimet ne sektoret me rendesi te vecante”. (14 Mars
 1998)
 Ky Ligj ploteson Ligjin Nr. 7512 dhe fokusohet ne procesin e privatizimit.
 kopje

 - Ligji Nr. 9874 “Per ankandet publike”(14 Shkurt 2008)
 Ky Ligj percakton rregullat qe aplikohen prej autoritetit qe shet kur realizohet nje shitje
 publike me ane te nje ankandi, si edhe ruajtjen e te drejtave e te interesave te
 pjesemarresve ne ankand. Ligji pershkruan parimet e pergjithshme kur nje ankand
 publik mund te perdoret dhe procedurat standarte te ankandit.
 Inkurajimi i njësive vendore për të hyrë në tregun e kredisë tregtare (ose më saktë
 financimit me anë të huasë) është një nga objektivat e Strategjisë Kombëtare për
 Deçentralizimin Vendor, ku përcaktohet se: “në kushtet e zgjerimit të autonomisë fiskale
 vendore dhe transferimit gjithnjë në rritje të kompetencave tek PV, për të garantuar
 ushtrim efektiv të mandateve të të përzgjedhurve vendor si dhe ofrimin e shërbimeve të
 përmirësuara dhe të shtuara nga ana e njësive të pushtetit vendor, aksesimi i huave nga
 sektori financiar/bankar do të forconte në mënyrë të rëndësishme kapacitetet financiare
 dhe ekonomike të njësive vendore”. NjQV në Shqipëri që prej më shumë se kater vjetësh kanë në dorë një instrument të ri
 financiar, atë të kredimarrjes nga sektori bankar dhe institucionet e tjera financiare, i
 rregulluar me anë të Ligjit Nr. 9869, datë 04/02/2008 “Për huamarrjen e qeverisjes
 vendore në Shqipëri” si edhe mundësinë e emetimit të obligacioneve nëpërmjet miratimit
 së fundi (më 15/10/2009) të ligjit Nr. 10158 “Për obligacionet e shoqërive aksionare dhe
 të qeverisë vendore”. Edhe pse ligji për huamarrjen vendore shpesh herë i quajtur edhe i
 “guximshëm” për kapacitetet aktuale të buxheteve vendore dhe menaxherëve të tyre,
 fryma që sjell ai (ligji) konsiderohet si konservatore dhe vlerësohet se nuk do të sjellë
 situata ngërçi në administrimin e financave vendore, ndërkohë që kufijtë ligjorë të borxhit
 vendor ndoshta nuk do të kënaqin aq shumë nevojat e PV për të realizuar projekte të
 mëdha investimi. Huaja vendore mund të merret nga tregu i kapitalit / institucionet financiare dhe bankat si
 në tregun e brendshëm (vendas) ashtu edhe atë ndërkombëtar. Ky ligj gjithashtu synon të
 garantojë një treg pa risk (risk-free market) nëpërmjet krijimit të një sistemi (regjistri i
 borxhit vendor), i cili identifikon njësitë vendore që kanë probleme financiare për
 pagimin e shërbimit të borxhit të marrë, duke i dhënë të drejtën Ministrisë së Financave të
 marrë në menaxhim njësinë në fjalë për të dalë nga situata e vështirësisë financiare. Rëndësia e këtij instrumenti financiar për njësitë vendore reflektohet në faktin se ky ligj u
 miratua në mënyrë unanime nga të gjitha forcat politike në Parlament në shkurt 2008.
 Ligji dhe më shumë udhëzimi i Ministrit të Financave për zbatimin e ligjit për huamarrjen
 vendore qartëson rregullat dhe proçedurat me anë të të cilave njësitë vendore marrin hua
 dhe gjithashtu një set kriteresh që bëjnë të mundur që njësitë vendore të kenë
 mjaftueshmërisht fonde për të eliminuar situatën e pamundësisë për të kthyer borxhin.
 Një proçedurë speciale e parashikuar është edhe ajo e interceptimit të financimit. II. Decentralizimi financiar vendor në Shqipëri
 Shqipërisë gjatë proçesit të reformimit ekonomik dhe deçentralizimit gradual të saj i është
 dashur të bëjë një sërë reformash institucionale dhe ekonomike, një prej tyre është edhe
 ajo e deçentralizimit vendor. Kjo e fundit bazohet në tre shtylla kryesore:
 (i) reformimi institucional dhe rritja e kapaciteteve të burimeve njerëzore;
 kopje

 (ii) transferimi i kompetencave dhe funksioneve të NjQV-ve dhe legjislacionit përkatës
 si dhe (iii) fuqizimi i kapaciteteve financiare të njësive vendore.
 Të treja këto shtylla janë ndërtuar gradualisht për të siguruar një decentralizim të
 suksesshëm, por ajo që ka më shumë rëndësi dhe pa të cilën dështon mbajtja në
 këmbë e dy shtyllave të tjera është fuqizimi financiar i PV.
 Që prej vitit 2000 si vit i rëndësishëm në reformën e decentralizimit vendor dhe për më
 tepër atij financiar NjQV-ve u janë transferuar instrumente financiare dhe fiskale që kanë
 rritur në mënyrë esenciale autonominë financiare të tyre. Duke filluar që me ligjin
 organik të organizmit dhe funksionimit të PV i cili përcaktoi qartë jo vetëm reformën
 strukturore dhe pavarësinë institucionale të NjQV-ve por edhe burimet financiare të tyre.
 Kështu sot konkludo-
 het se fondet e veta të
 NjQV-ve (të cilat vijnë
 prej të ardhurve nga
 taksat; tarifat dhe
 menaxhimi i aseteve
 vendore) zënë mbi
 50% të totalit të
 buxhetit të tyre të
 pakushtëzuar; ndërko-
 hë që transferta e
 pakushtëzuar e qeveri-
 së shpërndahet nëpër-
 mjet një formule
 përgjithësisht të
 konsoliduar, e cila ka ardhur në rritje nga njëri vit në tjetrin me përjashtim të fundit (vitit
 2010 ku u ul me rreth 14% kundrejt asaj të alokuar në vitin 2009). Grafiku i mësipërm
 shpreh qartë ndryshimin cilësor të kapaciteteve financiare gjithnjë në rritje të NjQV-ve e
 cila nga një raport 20 me 80% midis të ardhurave të veta dhe grantit të qeverisë gjatë vitit
 2013 pritet të kapë raportin 54 me 46%. Sigurisht që kjo autonomi në rritje e kapaciteteve financiare të NjQV-ve vjen së pari prej
 rritjes së numrit të instrumenteve financiare dhe fiskale nga njëri vit në tjetrin (me disa
 hapa mbrapa gjatë viteve të fundit: siç janë ulja e barrës fiskale për tatimin mbi biznesin e
 vogël; ndërhyrja në kompetencat e PV dhe kushtëzimi i nivelit të tarifave vendore në
 maksimumi 10%, të gjitha së bashku sa niveli referues i tatimit mbi biznesin e vogël; ulja
 e fondeve të grantit të qeverisë etj), por edhe nga përmirësimi i vazhdueshëm i mbledhjes
 së taksave dhe tarifave vendore. Fakt për këtë është ecuria e tatimit mbi biznesin e vogël,
 i cili në fund të vitit 2005 u përgjysmua si taksë dhe në fund të vitit 2009 mbledh
 pothuajse të njëjtin nivel sikurse në vitin 2005 (rikuperim total i uljes së barrës fiskale në
 katër vjet, duke supozuar se rritja ekonomike ka influencuar në të ardhurat e mbledhura
 nga kjo taksë me rreth gjysmën e rritjes / gati 44%, aq saç vlerësohet të jetë edhe rritja e
 PBB-së gjatë kësaj periudhe, për rrjedhojë e gjithë rritja tjetër vlerësohet të ketë ardhur
 prej përmirësimit administrativ të kësaj takse).
 Grafiku 1. Struktura e të ardhurave vendore (në %) kopje

 Megjithë këto hapa në fushën e decentralizimit fiskal, herë përpara e herë mbrapa, ajo
 çfarë ka rëndësi të theksohet është se liria bruto fiskale e NjQV-ve që prej vitit 2002 e
 deri më sot përbën 88% e buxhetit të PV, ndërkohë që liria neto fiskale është rreth 60% e
 buxhetit të tyre, kur kjo e fundit (liria neto fiskale) në vitin 2001 ishte vetëm 7% e
 buxhetit total të PV në Shqipëri1.
 Duke iu referuar edhe të dhënave statistikore të qeverisjes vendore dhe asaj qendrore, që
 prej vitit 2000 (i cili konsiderohet si vit i rëndësishëm në reformat e decentralizimit
 vendor) shihet qartazi rritja e kapaciteteve financiare të NjQV-ve gjatë gjithë kësaj
 dekade (edhe pse jo fort e qëndrueshme gjatë 3 viteve të fundit). Tabela 1. Buxheti i PV dhe ai i Shtetit
 Vitet 2003 2004 2005 2006 2007 2008 2009 2010 2011
 Totali i te ardhurave
 te Buxhetit te Shtetit
 167,224 184,355 204,163 229,444 251,555 291,238 298,981 324,721 330,469
 Totali i te ardhurave
 te Pushtetit Vendor
 44,105 47,432 52,635 26,226 26,355 27,526 30,572 29,173 22,894
 Te ardhurat e veta te NjQV
 7,923 9,613 12,019 11,112 9,366 11,307 12,149 11,898 11,791
 Te ardhurat nga
 transferta e
 pakushtezuar e PQ
 6,300 6,277 7,300 15,114 16,988 16,219 18,423 17,275 11,103
 Te ardhurat nga
 transferta e
 kushtezuar e PQ
 29,882 31,542 33,317
 Totali i te ardhurave
 te pakushtezuara te
 PV
 14,223 15,890 19,319 26,226 26,354 27,526 30,572 29,173 22,894
 Prodhimi i
 Pergjitshem Bruto
 PBB
 694,098 751,022 814,797 882,208 967,670 1,089,293 1,148,082 1,222,462 1,282,255
 Pesha e Pv ne totalin
 e buxhetit te Shtetit Totali i te ardhurave
 te PV ne BSH 26.4 25.7 25.8 11.4 10.5 9.5 10.2 9.0 6.9
 Totali i te ardhurave
 te pakushtezuara te PV ne BSH
 8.5 8.6 9.5 11.4 10.5 9.5 10.2 9.0 6.9
 Pesha e PV ne
 totalin e PBB
 Totali i te ardhurave te PV ne PBB
 6.4 6.3 6.5 3.0 2.7 2.5 2.7 2.4 1.8
 Totali i te ardhurave
 te pakushtezuara te PV ne PBB
 2.0 2.1 2.4 3.0 2.7 2.5 2.7 2.4 1.8
 Kështu nëse në vitin 2000 të ardhurat totale mbi të cilat njësitë vendore kishin diskrecion
 të plotë përdorimi zinin më pak se 4% të totalit të buxhetit të shtetit ose më pak se 1% të
 PBB-së në vitin 2009 vlerësohet se arritën në rreth 11% të buxhetit të shtetit dhe mbi 3%
 të PBB-së, që do të thotë një katërfishim i kapaciteteve financiare të NjQV-ve brenda një
 dekade.
 Transferta e pakushtëzuar për vitin 2013 është si më poshtë:
 1 Shiko “Decentralizimi në zhvillim a kërcënim” ,ISB – Artan Hoxha, Gazeta Shqip 5 Nëntor 2009
 kopje

 E m ë r t i m i Njësia Viti 2013
 1. Fondi Transfertes se Pakushtëzuar të Përgjithshme 000/leke 11,981,671
 2. Fondi për Zhvillimin e Rajoneve 000/leke 2,000,000
 3.Fondi i kompensimit 000/leke 171,329
 Totali i Transfertes 000/leke 14,153,000
 Një burim tjetër shumë i rëndësishëm i financave vendore përveç instrumenteve fiskale
 dhe transfertave të qeverisjes vendore (qofshin këto grante të shpërndara me formulë apo
 konkurruese) janë edhe menaxhimi i aseteve vendore dhe instrumenti i huamarrjes nga
 bankat dhe institucionet e tjera financiare. Të dy këto burime të ardhurash, së fundi
 NjQV-te kanë tërhequr vëmendjen e qeverisjes vendore (procesi i transferimit të pronave
 të paluajtshme nga PQ tek NjQV-te) po përshpejtohet si bazë për krijimin e skemave të
 para të partneritetit publik-privat si dhe edhe janë realizuar tashmë me ndihmën e
 asistencës së huaj aplikimet e para për hua tregtare në sistemin bankar shqiptar.
 III Financat vendore dhe huamarrja nga sistemi bankar si mundësi e re financimi 3.1. Huamarrja nga sistemi bankar si mundësi e re financimi Marrja e huase nga NjQv-te nuk ndryshon me ate te biznesit, qe do te thote se ajo
 perdoret per investime kapitale dhe jo per te mbuluar deficitin buxhetor lokal. Huaja
 eshte nje detyrim monetar qe buron nga nje marveshje financimi emetim titujsh ose
 garanci per te tretet. Keto fonde, pra huaja, mund te merren me interes ose pa interes ne
 sektorin publik dhe/ ose ne sektorin privat. Huaja afatshkurtër:
 Maturi jo më e madhe se një vit buxhetor.
 Për të financuar mungesën e përkohshme të likuiditeteve, kur shpenzimet operative
 janë më të mëdha sesa të ardhurat korente
 Kërkesa për hua afatshkurtër duhet t’i dërgohet së pari MF-se. Nëse MF e refuzon
 kërkesën e NjQV, kryetari i bashkisë mund të marrë hua drejtpërdrejtë nga banka.
 Shuma e përgjithshme e borxhit afatshkurtër nuk mund të jetë jo më shumë se dhjetë për
 qind (10%) e të ardhurave faktike, gjithsej, nga taksat dhe tarifat vendore dhe taksat e
 tatimet e ndara, të vitit fiskal, paraardhës. Huaja afatgjatë:
 Investime për qëllime publike; dhe
 Për të mbuluar funksionet vendore – të veta apo të përbashkëta (dhe të deleguara nëse
 është e nevojshme).
 Huaja afatgjatë nuk mund të ketë maturim dhe nuk mund të bëhet e pagueshme përtej
 kohës së dobishme të investimit kapital, të financuar me të hyrat e kësaj huaje. Borxhi
 afatgjatë negociohet nga kryetari i bashkisë (personeli i tij), por vendimi përfundimtar
 merret nga këshilli bashkiak. Kufizimet e huasë vendore kanë të bëjnë me stokun e borxhit dhe shërbimit vjetor të tij
 kopje

 Stoku i borxhit jo më i madh 130% se njëqind e tridhjetë për qind e të ardhurave të
 pakushtëzuara2.
 Shërbimi i borxhit vjetor nuk duhet të tejkalojë:
 − 20% të buxhetit total të të ardhurave nga transferta e pakushtëzuar, taksat dhe
 tatimet e ndara dhe taksat e tarifat vendore, të tre viteve fiskale paraardhës të
 NjQV,
 − 71% e tepricës operative3 (teprica 1.4 herë më e madhe se shërbimi i borxhit).
 Për kriterin e shërbimit të borxhit NjQV përzgjedh atë kriter që i lejon asaj shumën më të
 vogël financiare për këtë shërbim (pra nëse supozojmë se 20% e mesatares aritmetike të
 të ardhurave të pakushtëzuara është më e vogël sesa 71% e buxhetit të investimeve
 atëherë NjQV mund të bëjë shërbim borxhi sa 20% e mesatares aritmetike të të ardhurave
 të pakushtëzuara të saj gjatë tre viteve të fundit).
 Përveç kufijve ligjorë të financimit të shumtë dhe konservatorë, huamarrja vendore
 meriton plotësisht emrin e kujdesshme dhe shumë e sigurt, për vetë titujt e
 garancisë që ajo ofron. Kështu pushteti vendor mund të ofrojë: Kolaterale të pronave fizike ku përfshihen:
 − Prona fizike në hapësira private, sipas ligjit për kthimin e pronave; dhe
 − Tokat e pazëna, ndërmarrjet, etj., por nuk mund të jenë shkollat, rrugët, etj.
 Huaja me detyrim të përgjithshëm:
 − Huaja, afatshkurtër dhe afatgjatë, e NjQV përbën detyrim të përgjithshëm të kësaj
 njësie, i pagueshëm si shpenzim parësor nga të gjitha fondet, ligjërisht të
 disponueshme, të NjQV, të cilat nuk janë vendosur si garanci për huadhënës të
 tjerë.
 Hua me garanci specifike të ardhurash:
 − Veçanërisht për projekte specifike (d.m.th., huaja për investime në asete të
 furnizimit me ujë mund të garantohet nëpërmjet tarifës së furnizimit me ujë);
 Interceptimi i financimit (një instrument i posaçëm)
 − Tërheqja automatike e të ardhurave të pakushtëzuara të NjQV nga llogaria e
 thesarit nëse njësia në fjalë nuk respekton pagesat e parashikuara të shërbimit të
 huasë (principal; interes ose të dyja së bashku) Për të bërë të mundur aplikimin e këtij instrumenti të ri financimi (huanë nga sistemi
 financiar/bankar) për NjQV-te, po nën mbështetjen e USAID-it, i cili asistoi në hartimin e
 ligjit për huamarrjen vendore dhe akteve nënligjore të tij (udhëzimi për zbatimin e ligjit;
 manuali për huamarrjen vendore; trajnimi i stafeve të disa bashkive si dhe sensibilizimi i
 aktorëve të interesit etj), ka mundësuar një program DCA4. Ku me anë të të cilit USAID
 ka lidhur marrëveshje me dy banka shqiptare (BKT dhe Raiffeisen), duke ofruar garanci
 2 Të ardhurat e pakushtëzuara të njësive vendore përfshijnë të ardhurat e veta nga taksat, tarifat, donacionet,
 ndërmarrjet në pronësi, institucionet e varësisë, menaxhimi i aseteve vendore (dhënie me qera; privatizim etj) si dhe transferta e pakushtëzuar e qeverisë qendrore.
 3 Teprica operative llogaritet si diferenca e të ardhurave operative të njësisë së qeverisjes vendore, nga burimet e veta,
 taksat e ndara dhe transferta e pakushtëzuar me shpenzimet jo të kushtëzuara operative të njësisë së qeverisjes vendore.
 4 Development Credit Authority (DCA) Autoriteti për Zhvillimin/Nxitjen e Kredisë
 kopje

 pjesore për kreditë që do t’u lëvrohen NjQV–ve shqiptare të dhëna nga këto banka.
 Garancia përfaqëson pagesën e 50% të principalit të kredisë së marrë nga njësia që do të
 ndeshet me situatën e pamundësisë së pagimit / shlyerjes së kredisë. Po si e sheh komuniteti i qytetarëve dhe ai i biznesit instrumentin e huamarrjes vendore.
 Për të verifikuar perceptimin e tyre dhe nëse ata do të mbështesnin NjQV në përdorimin e
 këtij instrumenti të ri financiar, në dy vite radhazi, 2008-2009, Projekti i USAID-it për
 Qeverisjen Vendore në Shqipëri ka realizuar sondazhin për “Shërbimet e Qeverisjes
 Vendore, Përgjegjshmëria dhe Zhvillimi i Ekonomisë Vendore” ku midis të tjerave
 qytetarët dhe bizneset janë pyetur në lidhje me:
 (i) Nëse ata janë dakort që Bashkia të marrë hua për të përmirësuar shërbimet
 publike?
 (ii) Nëse janë darkort a do të vazhdonin të ishin dakort që huaja e marrë të përballohej
 me rritjen e tarifave vendore? Është interesante të njihemi me rezultatet e këtij sondazhi i cili është realizuar në 20
 bashki në gjithë vendin, ku siç shihet nga grafikët e mëposhtëm5 të gjitha njësitë, përveç
 Pogradecit, që ka
 një përqindje rreth
 50% të të
 intervistuarve, të
 gjitha njësitë e tjera
 janë pro marrjes
 borxh për
 përmirësimin e
 shërbimeve (me
 një mesatare mbi
 65% të të gjitha
 bashkive të
 intervistuara).
 Ndërkohë që në
 vitin 2008 qytetarët
 nuk ishin shumë
 pro rritjes së tarifave vendore për përballimin e shlyerjes së huasë në vitin 2009, qytetarët
 (nga 25% në 42% pro) e mbështesin më shumë rritjen e tarifave për përballimin e huasë
 vendore.
 Kjo është një dëshmi që instrumenti i huamarrjes tashmë është më i njohur, jo
 5 Sipas sondazhit USAID/LGPA “Shërbimet e qeverisjes vendore, përgjegjshmëria dhe zhvillimi i ekonomisë vendore”
 realizuar nga IDRA 2009
 Fig. 31 A do të ishit dakord që bashkia të merrte hua
 financiare për të përmirësuar shërbimet”Vetëm ata që janë përgjigjur “Shumë dakord” ose “Dakord”

 vetëm midis
 përfaqësuesve të
 pushtetit vendor, por
 edhe qytetarëve dhe
 komunitetit të
 biznesit. Komuniteti
 është i qartë për
 faktin se disa
 investime publike
 vendore mund të
 përballohen për vetë
 koston e madhe që
 kanë, me anë të huasë edhe pse ajo do të sjellë më shumë barrë fiskale për ta.
 3.2 Obligacionet bashkiake (OB) – si formë e huamarrjes vendore Ligji për “Obligacionet e shoqërive aksionere dhe qeverisë vendore” nr. 10158, datë
 15.10.2009 është një instrument shtesë i huamarrjes vendore në Shqipëri. QV ka të drejtë
 të emetojë obligacione afatshkurta dhe afatgjata, në përputhje me dispozitat e ligjit për
 huamarrjen e qeverisjes vendore. QV, e cila ka emetuar obligacione, i nënshtrohet për
 çdo vit financiar auditimit të detyrueshëm nga auditi i jashtëm, i autorizuar. Raporti
 i auditit të jashtëm, të autorizuar për auditimin e mësipërm, hartohet për çdo vit financiar,
 deri në datën 30 prill të vitit financiar pararendës dhe vihet në dispozicion të zotëruesve
 të obligacioneve me shpenzimet dhe nën përgjegjësinë e emetuesit.
 Sikurse shihet qartazi OB janë një formë e huamarrjes vendore, por që sigurojnë një mjet
 financimi me një pjesëmarrje më të madhe nga komuniteti duke bërë financimin e
 projekteve të investimeve me anë të kësaj huaje më të prekshme për qytetarët. Gjithësesi
 sikurse do ta shohim më poshtë në këtë dokument meqënëse ky instrument duhet të
 respektojë të gjitha kufizimet e huamarrjes vendore të vendosura me ligjin e huamarrjes
 së qeverisë vendore, në fund të fundit sjell të njëjtin nivel financimi sikurse edhe
 kredia nga sistemi bankar. Meqenëse deri në këtë momente (prej më shumë sesa një vit në fuqi të ligjit të
 obligacioneve bashkiake) nuk janë emetuar ende tituj të tillë financiarë për NjQV, po e
 trajtojmë këtë instrument në kontekstin e ekperiencës së vendeve të tjera. Në praktikën e përgjithshme një OB është një obligacion që përdoret nga një bashki,
 qeveritë lokale apo agjensitë e tyre. Përdoruesit potencialë të tyre përfshijnë qytete,
 agjensi të zhvillimit, qarqe apo krahina të ndryshme, aeroporte dhe porte të shtetit, dhe
 cdo entitet tjetër qeverisës apo grup nën nivelin e shtetit. Ato mund të jenë obligacione të
 përgjithshme apo të siguruara nga të ardhura të specifikuara. Të ardhurat nga interesat e
 obligacioneve në përgjithësi janë të përjashtuara nga tatimi mbi të ardhurat në
 shtetin në të cilin janë emëtuar , edhe pse disa obligacione të emëtuara për qëllime të
 veçanta mund të mos përjashtohen. Letrat me vlerë të bashkive mund të jenë afatshkurtra ( të cilat maturohen brenda 1 viti )
 dhe afatgjata (të cilat maturohen mbi një vit). Letrat me vlerë afatshkurtra emëtohen nga
 emëtuesit me qëllim sigurimin e fondeve për disa arsye: si parapagim për të ardhurat e
 Fig 32. Nëse po, do të vazhdonit të ishit dakord edhe nëse
 marrja e huasë do të çonte në tarifa më të larta për
 qytetarët dhe bizneset?
 Vetëm ata që janë përgjigjur “Po”

 pritshme nga taksat, pagesa për ndihmë federale apo shtetërorë, për të mbuluar rrjedhje te
 paparashikuara të parase, për të mbuluar deficite te paparashikuara, dhe sigurimi imediat i
 fondeve për projekte afatgjata derisa financimi afatgjatë të sigurohet. Obligacionet në
 përgjithësi emëtohen me qëllim financimin e projekteve afatgjatë. Dy tipet kryesore të obligacioneve bashkiake janë: Obligacione të përgjithshme: në këto lloj obligacionesh principali dhe interesi janë të
 siguruara nga besimi i plotë mbi emetuesin dhe në përgjithësi kane mbështetjen
 (konsensusin) e komunitetit që njësitë vendore përfaqësojnë. Në shumë raste,
 obligacionet e përgjithshme janë të aprovueshme me votat e anëtarëve të këshillit
 bashkiak / njësisë vendore. Obligacionet e të ardhurave. Principali dhe interesi i këtyre obligacioneve është i
 siguruar nga të ardhurat që vijnë nga rrugët me pagesë,
 pagesa apo qiratë që burojnë nga e mira e ndërtuar me
 huanë e marrë. Projektet publike të financuara nga
 obligacionet e të ardhurave janë rrugët me pagesë, urat,
 aeroportet, kanalizimet e ujit të pijshëm dhe të zeza,
 spitalet dhe shtëpitë sociale. Shumica e këtyre
 obligacioneve janë emetuar nga autoritetet per qëllime
 të veçanta.
 Minimumi i investimit. Shumica e obligacioneve
 emetohen me prerje minimale prej $5,000 ose
 shumëfisha të $5,000. Qëllimi i emetimit të obligacioneve bashkiake OB emëtohen me qëllim sigurimin e fondeve. Metodat
 dhe gjurmët e emëtimit të borxhit udhëhiqen nga një
 sistem ligjesh dhe rregulloresh, të cilat variojnë në
 shtete të ndryshme. Obligacionet kanë interes fiks apo
 të ndryshueshëm, që mund të jenë subjekt i nje tavani
 që njihet si limiti maksimal ligjor. Emetuesi i obligacionit merr një pagesë në cash në kohën e lëshimit në shkëmbim të një
 premtimi qe do të ripaguaj investitorët, të cilët ofrojnë pagesa cash (mbajtësit e
 obligacioneve) me kalimin e kohës. Afatet e maturimit mund të jetë të shkurtër disa muaj
 (edhe pse kjo është e rrallë) deri në 20, 30, apo 40 vjet, apo edhe më gjatë. Emetuesi zakonisht përdor të ardhurat nga shitja e obligacioneve për të paguar për
 projektet kapitale ose për qëllime të tjera që nuk mund ose nuk dëshirojnë të paguajnë për
 të menjëherë me fonde në dorë. Rregulloret e taksave që qeverisin OB në përgjithësi
 kërkojnë të gjitha paratë e siguruara nga një shitje obligacioneve që të shpenzohen për
 projekte kapitale, brenda tre deri në pesë vjet nga data e lëshimit. Përjashtime të caktuara
 lejojnë emetituesit e obligacioneve për të financuar sende të tjera, duke përfshirë
 operacionet në vazhdim dhe shpenzimet e mirëmbajtjes, dhe financimin e kredive
 studentore, e shumë gjëra të tjera.
 Për shkak të statusit të veçantë qe i përjashton nga taksat OB, investitorët zakonisht
 pranojnë pagesa më të ulëta të interesit, se sa në lloje të tjera të huamarrjes (duke
 kopje

 supozuar rrezik të krahasueshëm). Kjo e bën emetimin e obligacioneve një burim
 atraktiv të financimit për shumë NjQV, sepse norma e huamarrjes në dispozicion në
 tregun e hapur është shpesh më e ulët se ajo që është në disponim nëpërmjet kanaleve të
 tjera të huamarrjes.
 Obligacionet komunale janë një nga disa mënyrat, me anë të cilave qytetet dhe qarqet
 mund të emëtojnë borxhin. Mekanizma të tjera përfshijnë çertifikatat e pjesëmarrjes dhe
 marrëveshjet e lease - back. Ndërkohë që këto metoda të huamarrjes ndryshojnë në
 strukturën ligjore, ata janë të ngjashme me OB e përshkruara në këtë nen
 Mbajtësit e OB mund të blejë bono ose direkt nga emetuesi në kohën e lëshimit (në
 tregun primar), ose nga mbajtësit e bonove të tjera në një kohë pas daljes (në tregun
 sekondar). Në këmbim të një investim të kapitalit, mbajtësit e obligacioneve marrin
 pagesat me kalimin e kohës që përbëhen nga interesi mbi principalin e investuar, dhe një
 kthim të principalit investuar.
 Skedulat e kthimit ndryshojnë me llojin e bonove të lëshuar. Obligacione komunale
 zakonisht paguajnë interes çdo gjashtë muaj. Obligacionet me afat më të shkurtër në
 përgjithësi paguajnë interes vetëm deri në maturim; obligacionet me afat në përgjithësi
 janë të amortizuar përmes pagesave vjetore. Obligacioneve afatgjatë dhe afat më të
 shkurtër janë të kombinuara shpesh së bashku në një emëtim të vetëm që kërkon
 emetuesit për të bërë pagesa vjetore të interesit dhe principalit. Obligacione të caktuara, i
 njohur si zero kupon, maturohet interesi deri në maturim kohë në të cilën paguhen dhe
 interesi dhe principali.
 Një kufi i obligacioneve është një iniciativë për të shitur bono me qëllim të marrjes së
 fondeve për projekte të ndryshme të punëve publike, të tilla si hulumtimi, përmirësime të
 infrastrukturës së transportit, dhe të tjerët. Këto kufij janë vendosur për votim në
 zgjedhjet e përgjithshme dhe duhet të miratohet nga një shumicë, ose shumica e votuesve,
 në varësi të projektit specifik në fjalë.
 Kufij të tillë janë shumë shpesh përdoret në ShBA, kur burime të tjera të të ardhurave, të
 tilla si taksat, janë të kufizuara ose jo-ekzistente. Taksimi
 Një nga arsyet kryesore që obligacionet komunale janë konsideruar veçmas nga llojet e
 tjera të obligacioneve është aftësia e tyre e veçantë për të siguruar të ardhura të
 përjashtuara nga taksat. Interesin e paguar nga emetuesit për mbajtësit e bonove shpesh
 përjashtohen nga të gjitha taksat federale, si shtetërore apo lokale në varësi të shtetit në të
 cilin emetuesi është e vendosur, i nënshtrohen kufizimeve të caktuara. Obligacioneve të
 lëshuara për qëllime të caktuara janë subjekt i tatimit alternative minimale. Kur projektet
 janë pjesërisht ose tërësisht të financuar nga palë private, nganjëherë referuar si
 obligacionet për aktivitet privat, interesi mund të jetë subjekt i taksave federale.
 Megjithatë, bonot e kualifikuara si aktivitet privat, qoftë të emëtuara nga një njësi
 qeveritare ose subjekti privat, janë të liruara nga taksat federale, sepse lidhjet janë të
 financimit të shërbimeve ose objekteve që janë të nevojshme nga një qeveri.
 Ligjet që rregullojnë tatimin e të ardhurave bonove komunale janë komplekse,
 megjithatë, obligacionet janë të certifikuara në mënyrë tipike nga një ligj që i përjashton
 nga taksat (federale dhe / ose taksat e të ardhurave të shtetit), ose të tatueshëm para se ato
 janë të ofruara në treg. Blerësit e bligacioneve bashkiake gjithsesi duhet të jenë të
 vetëdijshëm se jo të gjitha llojet e obligacioneve janë të përjashtuara nga taksat.
 kopje

 Risku
 Risku (Siguria) e një OB është një masë që tregon se sa të ngjarë ka që emëtuesi të bëjë të
 gjitha pagesat, në kohën e duhur dhe në vlerë të plotë, sic premtohet në marrëveshjen
 midis emëtuesit dhe mbajtësit të obligacioneve. Lloje të ndryshme të obligacioneve
 sigurohen nga tipe të ndryshme të burimeve të ripagimit, bazuar në premtimet e bëra ne
 dokumentin e obligacionit:
 Obligacionet e përgjithshme premtojnë të paguajnë bazuar në besimin e plotë të
 emëtuesit, këto lloje në mënyrë tipike konsiderohen si më të sigurta, dhe si pasojë
 mbajnë normën më të ulët të interest.
 Obligacionet e të ardhurave premtojnë pagesë bazuar në një rrjedhë te specifikuar
 të të ardhurave të pritshme, të tilla sit ë ardhruat e gjeneruara nga sistemi i ujit të
 pijshëm, me pagesat e konsumatorëve.
 Obligacionet e vlerësuara, premtojnë pagesë bazuar në vlerësimin e taksave mbi
 pronësinë të ndodhura brenda kufijve të emëtuesit.
 Propabiliteti i ripagimit sipas skedulës së premtuar shpesh përcaktohet nga një
 shoqëri e pavarur, e njohur si shoqeri “rating”. Tre agjensitë kryesore të rating janë
 Standard & Poor's, Moody's, dhe Fitch. Këto agjensi mund të punësohen nga nje
 emëtues për ti bërë një vlerësim, që është një informacion i vlefshëm për mbajtësit
 potencialë të obligacioneve, që i ndihmon te shesin obligacionet në tregun primar.
 OB kanë pasur tradicionalisht norma shumë të ulëta pasi ata janë të mbështetur ose nga të
 ardhurat nga shërbimet publike (obligacione të ardhurave), ose të shtetit dhe të pushtetit
 të qeverisjes vendore të taksave (obligacionet e përgjithshme). Megjithatë, rënie të
 mprehtë në vlerësimet e pronës që rezulton nga kriza e hipotekave 2009 kanë çuar në
 financa të tendosura shtetërore dhe lokale, që potencialisht çon në dështim të bashkive.
 Zbulimi (dhënia e informacioneve shpjeguese) për investitorët.
 Informacione kyçe për çështjet e reja të obligacioneve komunale (duke përfshirë, ndër të
 tjera, të kolateralin e vendosur për shlyerjen e obligacioneve, kushtet e pagesës së
 interesit dhe principalit të obligacioneve, statusi i përjashtimit nga taksat e
 obligacioneve, dhe informacione materiale në lidhje me emetuesit e obligacioneve)
 zakonisht është gjetur në deklaratën zyrtare të emetuesit6.
 Për shumicën e obligacioneve bashkiake të lëshuara gjatë viteve të fundit, emetuesi është
 i detyruar gjithashtu që të sigurojë dhënien e informacioneve shpjeguese të vazhdueshme
 në treg, duke përfshirë edhe informatat financiare vjetore dhe njoftimet e ndodhjes së
 ngjarjeve të materialit të caktuara (duke përfshirë edhe njoftimet e standarte, uljet e
 vlerësimeve rating, ngjarjet e taksimit etj).
 3.3 Matja e riskut të NjQV-së dhe përmirësimi i kredibilitetit
 Njihen kryesisht tre risqe të mundshme për huanë që mund të marrë NjQV-ja:
 Risku i performancës financiare të njësisë vendore
 Risku i normave të interesit (kredi me normë të ndryshueshme interesi)
 6 Deklaratat zyrtare në përgjithësi janë në dispozicion pa pagesë nga Electronic Municipal Market Access (EMMA) në
 http://emma.msrb.org operuar nga Municipal Securities Rulemaking Board (MSRB).

 Risku i kursit të këmbimit (kur kredia merret në monedhë të huaj).
 Dy risqet e fundit varen nga ecuria e tregut financiar (ecuria e normës bazë të interesit
 dhe ecuria e kursit të këmbimit të monedhës me të cilën është kontraktuar huaja),
 ndërkohë që risku i performancës financiare të njësisë vendore varet nga një sërë
 faktorësh të brendshëm dhe të jashtëm për njësinë vendore, siç mund të jenë:
 Varësia fiskale ndërqeveritare dhe risku i kuadrit ligjor financiar / fiskal
 NjQV në Shqipëri sikurse në shumicën e vendeve në zhvillim varen nga flukset
 financiare ndërqeveritare (transferta të pakushtëzuara nën formën e granteve; granteve
 konkurruese; taksave të ndara dhe ndonjëherë marrëveshje specifike rimbursimi midis
 qeverisë qendrore dhe asaj vendore). Transferta e kushtëzuar mbetet një e ardhur e rëndësishme e buxhetit të NjQV-ve, po ti
 referohemi buxhetit të vitit 2009 (planit të transfertës së pakushtëzuar / grantit të miratuar
 në buxhetin e shtetit për vitin 2009 nga Parlamenti Shqiptar) Transferta e pakushtëzuar
 është 50% e totalit të të ardhurave të NjQV–ve (duke konsideruar të gjitha njësitë e
 qeverisjes vendore të marra së bashku)7, po aq sa edhe të ardhurat e veta të NjQV - ve.
 Përvecse një e ardhur shumë e rëndësishme, transferta e pakushtëzuar (granti i PQ për
 NjQV-në) ka zënë pesha të ndryshme në buxhetet e NjQV-ve nga viti në vit. Kështu psh,
 nëse në vitin 2008 ky grant zinte 55% të buxhetit të të gjitha NjQV-ve, në programin e
 buxhetit të shtetit për vitin 2009 kap një vlerë e cila zë 50% të buxheteve vendore,
 ndërkohë që në vitin 2007 zinte 60% të tij. Kjo paqëndrueshmëri e këtij fondi të
 rëndësishëm të buxhetit vendor e bën riskoz parashikimin për shlyerjen e huasë
 vendore gjatë viteve të ardhshme. Ligji 8652, datë 31.07.2000 “Për organizimin dhe funksionimin e qeverisjes vendore” në
 nenin 16 dhe 17 të tij parashikon taksat dhe tatimet e ndara si burime të të ardhurave të
 NjQV-së nga të ardhurat që administrohen nga PQ-ja dhe i transferohen NjQV-së (si një
 pjesë nga tatimi mbi të ardhurat vetjake dhe tatimi mbi fitimin e subjekteve ekonomike).
 Ky instrument financiar ende nuk zbatohet në Shqipëri.
 Në momentin kur PQ-ja do të vendosë të aplikojë këtë lloj të ardhure për NjQV-në do të
 ndryshojë edhe pesha e varësisë së të ardhurave të NjQV-së nga PQ-ja.
 Dihet që gjatë gjithë dekadës së fundit janë ndërmarrë reforma shumë të rëndësishme në
 lidhje me decentralizimin vendor në Shqipëri. NjQV–te, vit pas viti, kanë marrë nën
 administrimin e tyre direkt taksa të ndryshme (të rëndësishme), e për rrjedhojë edhe të
 ardhurat e tyre kanë ndryshuar shumë (fatmirësisht reforma e transferimit të
 instrumenteve të rinj fiskalë ka qenë pozitive përgjithësisht), megjithatë fakti që
 Shqipëria është ende në një periudhë decentralizimi të mëtejshëm, dhe po ashtu që
 politikat financiare dhe fiskale bëhen nga PQ e bën të hapur ndaj ndryshimeve në kuadrin
 ligjor financiar dhe fiskal me të cilin punon PV, e për rrjedhojë të pasigurt bazën e
 përllogaritjes së kapaciteteve fiskale në të ardhmen (deri në 10-15 vjet, sa ç’mund të
 jetë edhe afati i maturimit të projekteve të mundshme për t’u financuar me anë të huasë),
 si edhe detyrimeve për të bërë shpenzime për shërbime bazë, që duhet të ofrojnë njësitë e
 qeverisjes vendore.
 7 Për Komunën e Farkës në Qarkun e Tiranës Granti i PQ përfaqëson vetëm 5% të totalit të të ardhurave të kësaj njësie,
 ndërkohë që për Komunën Shllak në Qarkun Shkodër ky grant është pothuajse 100% e totali të të ardhurave.
 kopje

 Në këtë kuadër një çështje tjetër shumë e rëndësishme që përcakton riskun e parashikimit
 të të ardhurave të NjQV-së është edhe proçesi i decentralizimit të mëtejshëm në Shqipëri.
 Dihet që PQ është duke transferuar funksione të tjera tek NjQV-ja. Duhet analizuar nëse
 këto funksione PQ i shoqëron me fonde të mjaftueshme për mbulimin e tyre nga ana
 e NjQV. Deri më sot ky proçes është shumë i diskutueshëm pasi PQ-ja transferon bashkë
 me funksionin (duke e përfshirë në transfertën e pakushtëzuar) edhe fondet financiare të
 cilat i llogarit si kostoja e këtij funksioni gjatë vitit të fundit financiar, duke shtuar ose jo
 një rritje të lehtë për vitin në të cilin e transferon, ndërkohë që NjQV-të pretendojnë që
 funksionet e transferuara nuk shoqërohen me fonde të mjaftueshme për mbulimin e
 nevojave të tyre.
 Tabela 2. Struktura e të ardhurave të NjQV (të ardhurat e veta dhe granti i
 Qeverisë)
 Struktura në Përqindje (%) 2004 2005 2006 2007 2008
 2009
 (Plan)
 Te ardhurat te pakushtezuara nga PQ (Granti) 33 40 36 49 55 50
 Te ardhurat e veta 67 60 64 51 45 50 Burimi i informacionit: Ministria e Financave / Faqja zyrtare e internetit:
 www.minfin.gov.al
 Ndryshimet në kushtet ekonomike të njësisë vendore.
 Sikurse ekonomia ndërkombëtare e ajo brenda vendit edhe ekonomia e një njësie vendore
 është në ndryshim të vazhdueshëm. Nga viti në vit këto ndryshime mund të jenë të vogla
 (në rritje e në rënie), por edhe të mëdha.
 Aftësia e NjQV për të paguar huanë (borxhin) është shumë e ndjeshme ndaj kushteve të
 ekonomisë. Rrisku i ekonomisë varet nga struktura e të ardhurave dhe shpenzimeve të
 njësisë vendore. Zakonisht NjQV – te, që e bazojnë buxhetin e tyre në të ardhurat që
 mbledhin vetë nga taksat dhe tarifat, janë vulnerabël ndaj kushteve të ekonomisë vendore,
 shumë më shumë sesa ato njësi që varen nga transferta e pakushtëzuar dhe të ardhura të
 tjera të PQ-së. NjQ –te që varen nga taksat dhe tatimet e ndara janë më pak vulnerabël
 ndaj kushteve të ekonomisë vendore, por janë shumë më të varura ndaj ndryshimeve në
 përgjithësi të ekonomisë kombëtare (të të gjithë vendit).
 Parashikimi i saktë buxhetor dhe mbledhja e të ardhurave. Nëse diferenca midis parashikimit të të ardhurave dhe realizimit faktit të tyre vjen duke u
 ulur nga viti në vit, bankat ose institucionet financiare i japin një risk më të vogël njësisë
 vendore me një performancë të tillë. Një parashikim i mirë i të ardhurave çon në hartimin
 e një plani më të mirë shpenzimesh për njësinë vendore.

 Tabela 3. Realizimi Plan / Fakt i të ardhurave të pushtetit vendore në vite
 Burimi i informacionit: Ministria e Financave / Drejtoria e Makroekonomisë Sikurse vihet re nga tabela e mësipërme të gjitha NjQV-te në Shqipëri (të marra së
 bashku) vetëm në tre vite kanë realizuar e tejkaluar planin e të ardhurave të veta. Kjo
 është situata e përgjithshme e NjQV-ve, por nëse bëhet një analizë e tillë për njësi
 vendore të caktuara më vete, do të ndeshen raste kur diferenca plan fakt është shumë më
 e madhe, bile ndodh që disa NjQV nuk kanë realizuar asnjëherë planin e të ardhurave të
 veta (që prej fillimit të decentralizimit / marrjes përsipër mbledhjes së taksave dhe
 tarifave vendore).
 Sikurse vihet re edhe nga kjo tabelë
 performanca e këtyre njësive vendore
 është shumë e ndryshme nga njëra
 tjetra përsa i përket realizimit të planit
 të të ardhurave fiskale.
 Qëllimi ynë nuk është të evidentojmë
 se cilat nga njësitë punojnë mirë e
 cilat jo; pasi edhe arsyet e realizimit
 dhe mos realizimit të tij janë të
 shumta; duke filluar që nga një
 parashikim i keq i tij (në nivele të larta
 nga disa njësi; ose të ulëta në disa të
 tjera për të arritur lehtësisht
 objektivin) e deri tek ndryshimi i
 kuadrit ligjor fiskal gjatë vitit8; e deri
 tek performanca e mirë apo e dobët e
 administrimit të taksave dhe tarifave
 vendore nga njësitë e qeverisjes
 vendore.
 8 Për shembull, ndryshimi në kuadrin ligjor me Ligjin numër 10 075, datë 9.02.2009 “Për një shtesë në ligjin nr. 9632, datë
 30.10.2006, “Për taksat lokale”, “I ndryshuar” ku ndryshoi nga 2-4% në 0.1% nivelin e tarifës së taksës së impaktit mbi infrastrukturë të ndërtimeve të reja. Nëse ky ndryshim nuk ka efekt për shumicën e njësive vendore; për disa të tjera ajo jep një efekt të rëndësishëm në buxhetin e tyre.
 Në Milionë Lekë Të ardhurat e Pushtetit Vendor
 Vitet Fakt Plan Fakt Plan Fakt Plan Realizimi ne %
 2000 1,315 1,250 1,641 1,750 2,957 3,000 98.6 2001 2,038 1,600 1,974 2,300 4,012 3,900 102.9 2002 2,676 3,000 2,548 2,900 5,224 5,900 88.5 2003 4,979 5,000 2,944 3,054 7,923 8,054 98.4 2004 5,553 7,300 4,060 4,044 9,613 11,344 84.7 2005 8,226 6,455 3,793 3,900 12,019 10,355 116.1 2006 8,486 8,600 2,626 2,500 11,112 11,100 100.1 2007 7,134 10,649 2,232 2,690 9,366 13,339 70.2 2008 8,723 10,123 2,584 2,959 11,307 13,082 86.4
 Taksat vendore Tatimi mbi biznesin e vogël Total të ardhurat e PV
 Në Milionë Lekë Të Ardhurat e Pushtetit VendorNjësi Vendore 2006 2007 2008
 Bashkia ShkodërFakt 293.1 276.4 434.5
 Plan 253.3 295.4 375.1
 Realizimi në % 115.7 93.6 115.8
 Bashkia LibrazhdFakt 38.1 38.0 43.5
 Plan 43.5 45.5 50.9
 Realizimi në % 87.6 83.4 85.4
 Bashkia PogradecFakt 46.2 74.5 91.1
 Plan 66.6 109.7 117.9
 Realizimi në % 69.3 67.9 77.3
 Bashkia GramshFakt 10.4 20.6 21.3
 Plan 10.7 22.7 22.3
 Realizimi në % 96.9 90.6 95.5
 Bashkia KorçëFakt 277.5 275.9 335.1
 Plan 289.9 309.2 356.8
 Realizimi në % 95.7 89.2 93.9
 Tabela 4. Realizimi Plan / Fakt i të ardhurave në disa
 njësi vendore kopje

 Burimi i informacionit: NjQV të cituara në tabelë / Zyrat e Taksave. Proçedurat ligjore në rastet e paaftësisë paguese të borxhit nga ana e NjQV-së
 NjQ –ja, në krahasim me një huamarrës tjetër, nuk mund të falimentojë si çdo biznes
 tjetër. Kjo është edhe arsyeja që huadhënësi paraprakisht preferon të negocjojë mënyrën
 që “i japin zgjidhje” situatave të vështirësisë financiare të NjQV-së, duke parashikuar
 p.sh riskedulimin e huasë sesa shpalljes së gjendjes së paaftësisë paguese të NjQV-së.
 Fakt është që ligji “Për Huamarrjen e Qeverisjes Vendore”, në nenin 25 “Paaftësia
 paguese”, pika 2 të tij thotë shprehimisht se: “proçesi për administrimin e paaftësisë
 paguese dhe proçedurat përkatëse përcaktohen me ligj të veçantë”, ndërkohë që ende nuk
 ka të miratuar një ligj të veçantë për këtë rast. 3.4. Modeli konkret për vlerësimin e besueshmërisë së njësive vendore në procesin e
 kredimarrjes
 Më poshtë do të mundohemi që në mënyrë analitike të japim një model për vlerësimin e
 besueshmërisë së bashkive. Një metodologji e tillë është e nevojshme. Në kohët aktuale,
 shumica e entiteteve që mund ti japin hua qeverisë lokale ose ti nndihmojnë ato të kenë
 akses në marrjen e kredive nuk kanë një bazë të mirë për vlerësimin e kredibilitetit të
 tyre.
 Metodologjitë e përdorura nga bankat janë planifikuar për vlerësimin e shoqërive private
 por jo qeverive vendore. Huadhënësit gjithashtu e kanë të vështirë të gjejnë të dhëna të
 dobishme, krahasuese mbi QV. Kjo mungesë informacioni të nevojshëm, pengon
 huamarrjen.
 Metodologjia aktuale ështe fillimisht e ndërtuar për të ndihmuar analistët të kuptojnë
 cilësinë e kredisë, domethënë të kuptojnë risqet që një huadhënës potencial do të
 ballafaqohet në dhënien e huasë një QV. Një objektiv i lidhur ngushtësisht është të
 kuptojmë “shëndetin fiskal” të QV-ve. Jo vetëm huadhënësit potencialë, por edhe
 zyrtatët lokalë, qytetarët taksapagues, administrata kombëtare dhe studentët e qeverisë
 lokale kanë interes në kuptimin se sa mirë zyrtarët lokalë po menaxhojnë burimet
 publike.
 Metodologjia aktuale lejon për një vlerësim paraprak të besueshmërisë duke përdorur
 disa indikatorë bazë. Metodologjitë analitike mund të jenë më të thjeshta apo më
 komplekse, por metodologjia aktuale është e thjeshtë. Duke qenë se rrjedha e
 informacionit është aktualisht jo ekzistente, është e përshtatshme të fillojmë me një
 metodologji të thjeshtë. Për përdorimin e kësaj metodologjie, duhen fillimisht të kemi
 patjetër një kopje të buxhetit të bashkisë të kohëve të fundit. Informacioni tjetër që
 nevojitet është numri aktual i banorëve. Sic përshkruhet më poshtë, ne mund të nxjerrim
 mjaft përfundime nga ky set i limituar nformacionesh. 3.5 Indikatorët e matjes së besueshmërisë financiare të njësive vendore
 Gjendja financiare e bashkive mund të përshkruhet si një diferencë midis burimeve
 disponibël dhe shpenzimeve të kërkuara. Ne duhet ta kuptojmë dhe ta interpretojmë kete
 diference. Pra me fjalë të tjera, ne duam të “qartësojmë pikat e forta dhe të dobëta të
 një lloji tjetër organizate, jo thjesht të përcaktojmë nëse organizata është apo jo në
 gjendje të mirë shëndetësore”.
 Treguesit në vijim duket të na japin sqarime mbi aspekte të ndryshme të situatës
 financiare.

 Për të asistuar në interpretim, i kemi grupuar këto tregues në katër nëngrupe, që hedhin
 dritë mbi aspekte kyçe të besimit të kredise, si më poshtë:
 Kapaciteti i të ardhurave– tregues të mjaftueshmërisë dhe kontrollit të njësisë vendore
 mbi të ardhurat e saj vendore (pra mbi ardhurat nga burimet e saj financiare për të cilat
 ajo ka diskrecion të plotë fiskal); Ngurtësia e shpenzimeve – masa te shkallës së fleksibilitetit që zotërojnë zytarët
 bashkiakë kur i alokojnë burimet ne drejtime të ndryshme; Kapaciteti i investimeve dhe borxhit- tregues të rëndësisë relative që zyrtarët lokalë
 vendosin mbi investime kapitale dhe aftësia e tyre për te financuar borxhin afatgjatë
 me kalimin e viteve; Kapaciteti i menaxhimit financiar - masa se sa mirë bashkia menaxhon burimet
 financiare.
 Duam të theksojmë se më poshtë grupet e treguesve që ne jo ne mënyrë rastësore
 sugjerojmë për matjen e besueshmërisë financiare të njësisë vendore për të marrë apo jo
 kredi për financimin e saj janë të tillë që seti i parë i treguesve fokusohet në të ardhurat.
 Dy setet në vijim vlerësojnë shpenzimet, kurse seti i fundit i treguesve tregon lidhjen
 midis të ardhurave e shpenzimeve.
 Treguesit e ndryshëm diskutohen dhe prezantohen më poshtë. Kapaciteti i të ardhurave (RC)
 9
 Në vlerësimin e besueshmërisë për kredi, analisti nuk duhet të shikojë vetëm të ardhurat
 totale, por dhe karakteristikat e burimeve te ndryshme, vecanërisht mundësinë që ato të
 përsëriten nga viti në vit. Ilustrimi i nevojës për këtë analize, del nëse imagjinojmë një
 krahasim, midis dy bashkive me popullsi të njëjtë, ku bashkia “A” ka të ardhura më të
 mëdha sesa bashkia “B”. Kjo mund të cojë në përfundimin që bashkia A ka një nivel më
 të lartë besimi sesa bashkia “B”. Nje investigim i mëtejshëm, gjithsesi mund të sqarojë se
 bashkia A degëzon shumicën e të ardhurave të saj nga një transferim i fondeve
 ndërqeveritare që varion ndjeshëm nga viti në vit, kurse të ardhurat e bashkisë B
 pothuajse të gjitha rrjedhin nga taksat lokale. Për këtë arsye, me të gjitha kushtet e tjera të
 njëjta, bashkia B, edhe pse mund të ketë të ardhura më të ulëta për banor, do të jetë
 më pak riskoze. Ky shembull tregon se bashkitë shfaqin shkallë të ndryshme kontrolli
 mbi burimet e ndryshme të të ardhurave. Të ardhurat aktuale varen në shkallë të lartë nga
 kontrolli lokal. Burime të tjera janë më pak të besueshme. Besueshmëria apo parashikueshmëria e të
 ardhurave janë një faktor kyc në analizën e kredisë, duke qenë se borxhi përfshin
 marrëveshje për një skedulë të paracaktuar të kthimit të tij. Përcaktimi i besueshmërisë së
 burimeve të ndryshme kërkon gjykim profesional. Në pamje të parë, ne mund të themi se
 transferimi i fondeve ndërqeveritare ndërmjet dy shteteve është i besueshëm. Sidoqoftë,
 në një shtet Parlamenti voton mbi transferimet cdo vit, dhe një nivel ndërmjetës i qeverisë
 ushtron liri veprimi të konsiderueshme në faktin se kusht bashki përfiton transferta dhe
 kush jo.
 9 Revenues capacity

 RC1 Të ardhurat nga taksa mbi pronën si përqindje ndaj të ardhurave totale Në “Financat publike urbane ne shtetet ne zhvillim”, Bahl dhe Linn konstatojnë se në
 mënyrë të parevokueshme “taksa mbi pronën është taksa më e rëndësishme lokale në
 shtetet në zhvillim”. Në kryeqytetet e analizuara në Bahl dhe Linn, nuk është e
 pazakontë që taksa mbi pronën të financojë më shumë sësa 1/3 të të gjitha shpenzimeve
 të qeverisë lokale.
 Gjetja e Bahl dhe Linn’s për rëndësinë e taksës së pronës qëndron edhe në rastin e një
 shteti në tranzicion si Rumania, ku taksa mbi pronën është në përgjithësi burimi më i
 rëndërsishëm i të ardhurave lokale. RC2 Të ardhurat nga taksat si % ndaj të ardhurave totale. Analistët financiarë sigurisht që janë të interesuar jo vetëm për taksën mbi pronën të
 përmendur më sipër, por mbi të gjitha taksat dhe tarifat lokale, sepse ato janë periodike
 dhe nën kontrollin lokal (këto burime janë më interesante sesa psh. shitja e një parcele
 pronë e papërdorur e bashkisë. Ky fitim mund të jetë nën kontrollin lokal, por ndodh një
 herë të vetme dhe nuk është periodik). Taksa dhe tarifa të tjera vendore me përjashtim
 të taksës mbi pronën janë si më poshtë:
 taksa dhe tarifa direkte nga popullata
 pagesa të tjera nga taksat direkte ,
 taksa dhe tarifa për leje pune (nga kompani të vogla dhe aktivitete të tjera
 ekonomike)
 RC3 Të ardhurat periodike aktuale / të ardhura totale Ky tregues shton burime të tjera të të ardhurave, shtesë për të ardhurat e taksës të
 përmendura më sipër. Këto burime shtesë në përgjithësi janë të parashikueshme, por për
 arsyet e diskutuara më poshtë, nuk janë në të njëjtën klasë si të ardhurat nga taksat të
 përfshira në indikatorin RC2.
 Do të fillojmë me përfshirjen e të ardhurave jo – taksa , të cilat, së bashku me të ardhurat
 nga taksat (perjashtuar taksat speciale), përbëjnë atë që MF e përcakton si “të ardhura
 korrente”. Pastaj ne përfshijmë një sërë burimesh të tjera periodike. Së pari shtojmë
 taksat speciale, që janë një burim opsional të ardhurash nga të cilat përfitojnë jo të gjitha
 QV-te. Sic tregon dhe emri, taksat speciale janë gjithashtu taksa si ato te përfshira ne
 RC2, por kanë një ndryshim. Zyrtarët lokalë nuk mund ti përfshijnë të ardhurat e
 përdorura nga këto taksa speciale për qëllime të përgjithshme sic bëjnë me taksat e tjera,
 por duhet ti përdorin për një qëllim specific. Bashkia e Baja Mare, për shembull, merr
 një taksë speciale për ujin dhe të ardhurat e marra nga kjo taksë i përdor në sektorin e ujit.
 Në fund, i shtojmë taksave periodike pjesën Këshillit lokal te taksës lokale. Qeveritë
 prezantuan taksën globale mbi të ardhurat në fillim të vitetve 2000. kjo taksë ndahet
 midis nivelit lokal dhe atij kombëtar të qeverive. Taksa globale mbi të ardhurat , në
 ndryshim nga transferime të të ardhurave ndërqeverisëse, paguhet në mënyrë automatike
 qeverisë lokale nga qeveria qendrore.përqindja që i kalon cdo këshilli local, gjithsesi
 është subject i ligjit të buxhetit. Ndërsa ligji për financat publike lokale vendosi që 40% e
 shumës të ndahet midis këshillit local, në vitet 1999 dhe 2000 Parlamenti votoi për vetëm
 35%. Kjo pasiguri e përqindjes që do të shpërndahet nga viti ne vit për këtë taksë, që
 është jashtë kontrollit lokal, e ul disi besueshmërinë e këtij burimi të rëndësishëm të të
 ardhurave.

 RC4 Të ardhura rrjedhesë si përndindje ndaj të ardhurave totale Me termin “Të ardhura rrjedhëse”, i referohemi grumbullimit të atyre burimeve që
 bashkitë mund të përdorin për pagimin e shpenzimeve të periudhës korrente (jo kapitale).
 Përvec burimeve të përfshira në treguesin RC3, të përmendur më sipër, për të arritur në
 treguesin RC4 shtohen dhe disa burime të tjera. Këto burime, që përdoren për balancimin
 e buxheteve lokale dhe/ ose për subvencionimin e disa aktiviteteve specifike, janë më pak
 stabël sesa përbërësit e RC3. Ato konsistojnë në burimet e mëposhtme:
 Fonde balancë me përdorim të përgjithshëm .
 Fonde balancë me përdorim special RC5 Të ardhura totale Këtu përfshihen të ardhurat totale, që përfshijnë të ardhurat jo periodike dhe të ardhurat ë
 rezervuara vetëm për investime kapitale. Të ardhurat totale shprehen me bazë “të
 ardhura për banor”, me qëllim qe të bëhet i mundur krahasimi me bashki të madhësive të
 ndryshme.
 Ngurtësimi i shpenzimeve (RE)10
 Me setin e treguesve më poshtë, ne kthehemi nga ana e të ardhurave në anën e
 shpenzimeve të buxhetit. Në mënyrë më specifike, duam të kuptojmë se sa të ngurta apo
 fleksibël janë shpenzimet e ndryshme të bashkive. Shpenzimet fleksibël e ndihmojnë një
 bashki të jetë më e besueshme nga pikëpamja e kredisë. Fleksibiliteti e bën më të lehtë
 për bashkitë të ndryshojnë shpenzimet nëse është e nevojshme, me qëllim
 përmbushjen në kohë të detyrimeve të borxhit. Edhe seti aktual i treguesve është kumulativ. Brenda setit, treguesit fillestarë përfaqësojnë
 ato shpenzime që janë më pak fleksibël. Kjo ngurtësi mund të vijë si pasojë e mandatit
 ligjor infleksibël, një presion politik pushtues pët të përmbushur disa kërkesa bazë të
 popullatës ose nevoja për të ruajtur një reputacion të mirë. Treguesit më të vonshëm në
 set inkorporojnë shpenzime më fleksibël. RE1 Shpenzime financuese si perqindje e shpenzimeve totale. Nga një pikëpamje strikte e besueshmërisë për kredi, detyrimet e borxhit duhet të jenë në
 prioritetin maksimal për QV. Në këtë zë futen pagesat e principalit dhe interesit për
 borxhin afatshkurtër dhe afatgjatë. RE2 Shpenzimet financuese dhe të personelit si perqindje ndaj shpenzimeve totale. Ashtu si shpenzimet e pagesës së borxhit, shpenzimet e pagave janë shpesh të pa
 shmangshme për tu paguar. Në këtë tregues futen të dy këto lloje shpenzimesh. RE3 Shpenzimet financuese, të personelit dhe subvencionimit të nxehtësisë si
 perqindje ndaj shpenzimeve totale (“Të ngurta”) Shpërndarja e subvencioneve të energjisë përbën një detyrim kryesor për QV. Disa
 transferime nga QQ bëhen pikërisht për këtë qëllim. Si nga ana ligjore, ashtu dhe politike,
 Këshilli lokal e ka shumë të vështirë të dështojë në përmbushjen e këtyre detyrimeve.
 10 Rigidity of expenditures

 Këtu duke shtuar dhe shpenzimet e subvencionimit të energjise, arrijmë në një set të
 detyrimeve bazë, që janë të vështira për tu shmangur, dhe si pasojë quhen “Të ngurta”. RE3a Shpenzimet financuese, të personelit dhe subvencionimit të nxehtësisë. Për të nënvizuar rëndësinë e treguesit RE3, gjithashtu e shprehim këtë tregues në një
 mënyrë tjetër. Në vend që ti shprehim këto shpenzime si % ndaj detyrimeve totale, këtu
 këto shpenzime shprehen për numër banorësh. Kjo lehtëson analizën midis bashkive. RE4 Shpenzimet e financimit dhe korrente si perqindje ndaj shpenzimeve totale. Në afat të shkurtër, shpenzimet korrente janë më të ngurta sesa ndërmarrja e
 shpenzimeve të reja kapitale. Kjo sepse, nëse kemi një mungesë fondesh në buxhet,
 zyrtarët mund të shtyjnë në kohë shpenzimet kapitale. Si rezultat, treguesi në fjalë
 përfshin të gjitha shpenzimet korrente në raport me shpenzimet totale
 2.3 Kapaciteti i investimeve dhe i borxhit (IDC)
 Treguesi RE1, më sipër shprehte shpenzimet financiare si % te shpenzimeve totale.
 Treguesit në vijim hedhin më tepër dritë mbi huamarrjen e bashkive dhe investimet.
 Qeveritë lokale mund të marrin hua jo vetëm për investime kapitale por gjithashut për
 arsye të tjera, psh. kapital qarkullues. Gjithashtu atom und të paguajnë për shpenzimet
 kapitale me fonde të ndryshme përvec huamarrjes (psh. me anë të të ardhurave korrente
 apo transferimeve të fondeve.) IDC1 Borxhi vjetor si perdindje ndaj të ardhurave korrente totale. Ky tregues është me shumë rëndësi për analistët sepse njehson shkallën e lirisë së
 veprimit të një bashkie nëse do të marrë përsipër borxh shtesë. Ligji i financave publike
 lokale (LLPF). Neni 51 thekson:“Autoritetet lokale publike nuk duhet të kenë më akses
 për të marrë hua nëse shuma totale vjetore e borxhit që përfaqëson këstet për t’u
 paguar që derivojnë nga huatë e marra , interesin dhe komisionet e lidhura me kreditë,
 duke përfshirë dhe borxhet që do të marrë gjatë vitit korrent, të kalojnë 20% të të
 ardhurave totale korrente të buxhetit lokal “- Treguesi në fjalë (IDC1) përfaqëson këtë
 raport. Sipas ligjit, kur zyrtatët vendore parashikojnë borxh shtesë për vitet në vijim, analistët
 duhet të marrin parasysh gjithashtu dhe pagesat e borxhit të lidhura me huanë e
 ardhshme.
 Disa arsye makroekonomike ekzistojnë për këto tavane të borxhit, sepse zyrtarët
 duhet të vendosin limite mbi huamarrjen totale të qeverisë. Këto tavane, të përcaktuara në
 ligj, kanë një avantazh të detyrimit të keshillit lokal për të marrë në konsideratë një
 projekt të propozuar nga ana e financimit të borxhit kundrejt një tjetri. Me fjalë të tjera,
 ata kanë liri vendimmarrje te konsiderueshme në nivel lokal pëe sa kohë që shpenzimet
 financuese mbeten brenda limiteve të borxhit. IDC2 Investimet kapitale (përfshi shpenzimet financuese afatgjata) si perqindje
 ndaj të ardhurave totale.

 Ashtu si treguesi IDC1, treguesi aktual është i rëndësishëm për zyrtarët lokalë dhe
 analistët. Në të njëjtën mënyrë se si familjet mund të përpiqen të kursejnë pak cdo muaj,
 bashkitë mund të maten dhe të krahasohen nga përpjekjet e tyre për të ndërmarrë
 investime kapitale, më shumë sesa të shpenzojnë shumicën e burimeve të tyre në veprime
 korrente. Treguesi në fjalë kap këtë përpjekje për investime afatgjata. IDC2a Investime kapitale (përfshi shpenzimet financuese afatgjata) per frymë. Shprehja e investimeve kapitale në terma për banor / frymë na lejon të bëjmë një
 krahasim më të mirë midis bashkive dhe thekson rëndësinë e këtij treguesi. IDC3 Shpenzime financuese afatgjata si përqindje ndaj investimit kapital në total. Për të bërë dallimin midis burimeve të ndryshme të përdorura për investime kapitale
 treguesi në fjalë tregon se sa përqind e investimit financohet me shpenzime financimi në
 krahasim me burimet e bashkive. Menaxhimit i kapacitetit financiar
 Ky set final treguesish përpiqet të njehsojë kapacitetin e menaxhimit financiar të këshillit
 lokal. Ky set treguesish ishte vecanërisht i vështirë për të zhvilluar, duke patur parasysh
 vështirësinë për përcaktimin e treguesve duke u bazuar në një buxhet të vetëm. Rritje të
 rëndësishme në kohë në burime të buxhetit lokal, për shembull, sugjerjonë përmirësim të
 menaxhimit financiar, sidoqoftë ne nuk mund të kapim këto trende duke iu referuar
 buxhetit të një viti të vetëm. Treguesit bazë, që tregojnë mbi kapacitetin e menaxhimit
 financiar tregohen më poshtë. Shumica e tyre krahasojnë të ardhurat me shpenzimet. FMC1 Të ardhurat korrente minus shpenzimet korrente si perqindje ndaj te
 ardhurave totale. Bashkitë tregojnë menaxhim te kapacitetit financiar kur ato nuk përdorin të gjitha burimet
 disponibël për pagesën e shpenzimeve operative, por investojnë një pjesë të këtyre
 burimeve në projekte kapitale. Në një masë fillestare të kësaj aftësie, zbresim shpenzimet
 korrente nga të ardhurat korrente dhe i pjesëtojmë me të ardhurat korrente. FMC2 Të ardhurat operative minus shpenzimet korrente si përqindje ndaj të
 ardhurave totale. Sic e pamë më lart, me përjashtim të të ardhurave korrente, zyrtarët lokalë mund të kenë
 burime të tjera për pagesën e shpenzimeve operative të tilla si taksa speciale, pjesën e të
 ardhurave globale dhe fondet balancë me qëllime specifike. Kur i heqim shpenzimet
 korrente nga këto të ardhura operative arrijmë te ky tregues. FMC3 Taksat speciale si përqindje e të ardhurave totale. Sic u tha më lart, ligji nuk i detyron bashkitë të vendosin dhe të mbledhin taksa të
 veçanta, vetëm disa bashki i përdorin ato në sensin e mirëfilltë të fjalës (pra si taksa të
 veçanta dhe jo si një interpretim i tillë sa për të mbushur thesin monetar të bashkisë apo
 komunës). Për këtë arsye, e konsiderojmë ekzistencën dhe përdorimin e taksave speciale
 si evidencë të një angazhimi më shumë sesa mesatar në mobilizimin e burimeve lokale
 dhe përdorim treguesin në fjalë për të matur këtë cilësi.

 FMC4 Rezervat si përqindje ndaj shpenzimeve totale. Me të ardhurat totale, zyrtarët lokalë duhet të paguajnë shpenzimet korrente, kapitale dhe
 financimit. Cdo gjë që tepron kalon në fond rezervë. Mbajtja e shumave për këtë fond
 shërben si masë për kujdesin fiskal. Ky tregues shërben për matjen e aftësisë bazë të
 zyrtarëve që shpenzimet totale mos të kalojnë të ardhurat totale. Në gjuhën teknike një analizë e tillë quhet “creditworthy analysis” e njësisë vendore, dhe
 fakt është që në Shqipëri deri më sot një analizë e tillë është realizuar vetëm për bashkinë
 e Tiranës në rastin e kredisë prej 20 milionë Euro që kjo bashki kërkonte të merrte nga
 BERZH – kredi e cila deri më sot ende nuk është bërë e vlefshme për këtë bashki (për
 ndërtimin e unazës së madhe të Tiranës).
 Gjithashtu është me vend të informojmë se edhe kjo analizë është bërë nën konsulencën
 teknike të një kompanie të huaj kontraktuar nga BERZH – që do të thotë se realizimi i një
 analize të besueshmërisë financiare nuk është i lehtë.
 3.6. Përmirësimi i Kredibilitetit të Njësisë së Qeverisjes Vendore
 Në përgatitjen e dosjes për aplikim pranë institucioneve financiare mbasi është vlerësuar
 risku duhet punuar për të përmirësuar kredibilitetin e njësisë vendore. Elementë shumë të
 rëndësishëm të cilët tregojnë kredibilitet të NjQV-së përpara huadhënësit / institucionit
 financiarë janë:
 Aftësia për të paguar
 NjQV-te duhet të kenë të ardhura të mëdha që të mjaftojnë për kthimin e borxhit tek
 investitorët / huadhënësit dhe duhet të jenë në gjendje t’u vërtetojnë investitorëve se këto
 të ardhura parashikohen saktë dhe drejtë.
 Dosja e aplikimit përmban informacion të detajuar të të ardhurave të NjQV-së,
 shpenzimeve, për minimalisht tre vitet paraardhëse fiskale, dhe parashikimin për
 vitet e ardhshme (minimalisht për tre vitet e ardhshme, është mirë që parashikimi të
 kryhet për gjithë periudhën deri në fund të maturimit të huasë që kërkohet të merret).
 I gjithë informacioni financiar që i vihet në dispozicion institucioneve financiare duhet të
 jetë i firmosur (zyrtarizuar) nga kryetari i njësisë dhe shefi i financave të njësisë në
 fjalë, gjë që e bën mëse të besueshëm informacionin.
 Ligji për huamarrjen e QV vendos kufij shumë rigoroz (shumë të ngurtë) për sasinë që
 mund të merret borxh dhe për maksimumin vjetor të shërbimit të borxhit që mund të
 bëhet për të. Ky është një element shumë i rëndësishëm për t’u nënvijëzuar në paraqitjen
 e dosjes për aplikim.
 Kështu për shembull, ligji parashikon që për efekt të llogaritjes së kriterit b11
 të
 kufizimeve të shërbimit të borxhit NjQV nuk duhet të parashikojë rritje vjetore të çdo zëri
 brenda kategorisë së të ardhurave të pakushtëzuara më shumë sesa 7%. Nisur nga ky
 parakusht, nëse gjatë historisë së këtyre të ardhurave njësia përkatëse vendore ka pasur
 rritje më të lartë sesa 7%, duhet t’i mëshojë këtij fakti (kjo tregon që njësia mund të këtë
 rritje më të madhe sesa 7% në vit, por është kufizuar në një parashikim të tillë vetëm për
 efekt të përllogatjes së kufijve ligjorë të shërbimit të borxhit).
 11 Kriteri b i shërbimit vjetor të borxhit, kufizon shërbimin e borxhit vjetor deri në 20% të mesatares aritmetike të të
 ardhurave të pakushtëzuara të njësisë për tre vitet paraardhëse fiskale.

 Gjithashtu po në këtë kuadër, stafi teknik që merret me hartimin e dosjes për aplikim
 duhet të tregojë se ka qënë i kujdesshëm në parashikimin e të ardhurave për vitet e
 ardhshme (duke mos vendosur as kufirin 7% që parashikon ligji por edhe më pak, psh 3 -
 4% në vit), gjithnjë nësë kështu ka gjykuar, kjo nuk është një kërkesë e domosdoshme.
 Tabela 5. Rritja vjetore e të ardhurave të Bashkisë FK Bashkia FK Periudha 2005 - 2008
 1 2 3 4 5 6 7 8 9 10
 Ne mije Leke
 Buxheti
 vendor faktik*
 Buxheti
 vendor faktik
 Buxheti
 vendor faktik
 Buxheti
 vendor i
 miratuar
 (plan)
 Zbatimi faktik
 i buxhetit
 vendor**
 Parashikimi
 për buxhetin
 vendor***
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 Parashikimi
 për buxhetin
 vendor
 2005 2006 2007 2008 2008 2008 2009 2010 2011 2012 2013 2014 2015 2016 2017 2018I. TË DHENA MBI BUXHETIN
 Totali i te ardhurave te Bashkise 87,889 118,892 127,988 140,082 127,580 140,082 143,274 146,485 149,718 154,770 160,056 165,589 171,383 177,452 183,813 190,480
 Totali i te ardhurave vetjake 27,557 58,760 59,836 66,960 54,511 66,610 68,600 70,500 72,550 76,127 79,910 83,909 88,138 92,611 97,345 102,352
 1. Taksa Lokale 20,599 53,277 51,739 58,860 44,477 56,216 57,460 58,350 59,860 62,868 66,041 69,389 72,922 76,650 80,585 84,738
 2. Tarifa Lokale 6,871 5,099 8,054 8,040 9,826 10,184 11,000 12,000 12,540 13,110 13,719 14,370 15,067 15,811 16,610 17,464
 3. Të Ardhura Jo-tatimore korrente 87 384 43 60 208 210 140 150 150 150 150 150 150 150 150 150
 Te ardhura nga PQ ( te pakushtezuara) 60,332 60,132 68,152 73,122 73,069 73,472 74,674 75,985 77,168 78,642 80,146 81,680 83,245 84,841 86,468 88,129
 4. TRANSFERTA E PAKUSHTËZUAR 57,335 57,132 64,937 70,082 70,082 70,082 71,274 72,485 73,718 75,192 76,696 78,230 79,795 81,391 83,018 84,679
 5. Taksa nga burime (ose administrim) kombëtar 2,997 3,000 3,215 3,040 2,987 3,390 3,400 3,500 3,450 3,450 3,450 3,450 3,450 3,450 3,450 3,450
 6. SHPENZIME NGA BURIME TË PAKUSHTËZUARA
 Shpenzime operative, ndër të cilat: 60,920 62,692 71,835 70,671 63,554 65,254 72,394 79,417 87,136 95,850 105,435 115,978 127,576 140,333 154,367 169,803
 7. INVESTIME
 Nga: 78,034 93,002 94,394 176,038 148,087 180,583 70,880 67,068 62,528 -
 Burime të pakushtëzuara 48,089 56,524 62,509 70,283 42,322 74,828 70,880 67,068 62,528
 Burime të kushtëzuara 29,945 36,478 31,885 105,755 105,765 105,755 - - -
 Rritjet vjetore ne Perqindje (%)
 Rritja vjetore e te ardhurave te Bashkise 35.3 7.7 9.4 … 9.8 2.3 2.2 2.2 3.4 3.4 3.5 3.5 3.5 3.6 3.6
 Rritja vjetore e te ardhurave vetjake 113.2 1.8 11.9 … 22.2 3.0 2.8 2.9 4.9 5.0 5.0 5.0 5.1 5.1 5.1
 *Të dhënat faktike të zbatimit të buxhetit për vitet paraardhëse
 ** Të dhënat faktike të zbatimit të buxhetit për muajt paraardhës nga dorëzimi I kërkesës
 *** Rritja vjetore për çdo artikull nuk mund të parashikohet më e lartë se 7% në vit. Nëse parashikohen rritje më të mëdha, ato duhen argumentuar bazuar në të dhëna konkrete.
 EKSTRAKT I TË DHËNAVE FINANCIARE TË BUXHETIT LOKAL
 Për efekt të përllogaritjes së kufizimeve të borxhit për kontraktimin e borxhit të ri
 Sikurse vihet re edhe nga tabela e mësipërme Bashkia FK ka pasur një rritje vjetore të
 totalit të të ardhuarve të saj (të pakushtëzuara) për periudhën 2005-2008 prej 15.5%,
 ndërkohë që parashikimi vjetor për periudhën 2009-2018 është mesatarisht 3.1%. Për
 zërin e të ardhurave të veta nga tatimet dhe tarifat rritja vjetorë për periudhën 2005-2008
 ka qenë mesatarisht 37.3%, kurse për periudhën deri në fund të maturimit të një borxhi të
 mundshëm rritja vjetore e të ardhurave fiskale të bashkisë parashikohet të jetë mesatarisht
 4.4% (më pak sesa kufiri prej 7% i rekomanduar nga udhëzimi i Ministrit të Financave
 për zbatimin e ligjit për Huadhënien e Qeverisjes Vendore”).
 Vullneti për të paguar
 NjQV demostron se ka vullnetin për të paguar detyrimet e borxhit të nënshkruar
 pavarësisht ndryshimeve në drejtimin politik të saj (kryetari i njësisë; këshilli i njësisë
 vendore; zgjedhje të reja përfaqësi e re) apo në administratë (stafi teknik brenda njësisë së
 qeverisjes vendore).
 Proçesi i huamarrjes merr paraprakisht miratimin në parim të KNjQV dhe më pas këshilli
 miraton me një maxhorancë të fortë (më shumë sesa 50+1) draft marrëveshjen midis
 bankës dhe njësisë së qeverisjes vendore.

 Një element tjetër i vullnetit për të paguar është edhe lloji i garancisë12
 që paraqitet për
 t’u vënë peng. Fjala magjike që huadhënësi dëshiron të dëgjojë është garanci për huanë
 me “detyrim të përgjithshëm”, ose “interceptimin e financimit”.
 Huaja me detyrim të përgjithshëm – përbën detyrim të përgjithshëm të NjQV-së, i
 pagueshëm si shpenzim parësor nga të gjitha fondet, ligjërisht të disponueshme, të NjQV,
 të cilat nuk janë vendosur si garanci specifike për huadhënës të tjerë.
 Interceptimi i Financimit – interceptimi i financimit është një formë garancie e cila, në
 rast mospërmbushjeje të detyrimit të huasë nga ana e NjQV-së, autorizon sistemin e
 thesarit të bëjë lëvrimin automatik të fondeve nga llogaria e NjQV-së dhe për llogari të
 huadhënësit. Interceptimi i financimit është i mundshëm vetëm në rastin kur kjo formë
 garancie përfshihet në marrëveshjen e huasë të miratuar nga këshilli vendor. Kopje e
 kësaj aktmarrëveshjeje duhet të jetë e depozituar në degën e thesarit të rrethit përkatës ku
 njësia ushtron aktivitetin e saj.
 Premtimet kontraktuale
 Investitorët duhet të binden se detyrimet e ndryshme për të kthyer borxhet janë detyrime
 ligjore për NjQV-te. Kjo arrihet nëpërmjet një sërë premtimesh kontraktuale, siç mund të
 jenë sanksionet e rënda për shkeljet, ose hartimi i një rezolute nga KNjQV që siguron
 respektimin e detyrimeve kontraktuale të huasë në fjalë.
 Një mënyrë tjetër për të rritur besueshmërinë (kredibilitetin) e NjQV-së është
 transparenca e raporteve financiare dhe buxhetit të konsoliduar të kësaj njësie. Kjo
 bëhet duke dërguar forma të miratuara raportesh financiare nga autoritetet qendrore tek
 huadhënësi; këshilli vendor dhe komuniteti me anë të publikimit të tyre në faqen e
 internetit; buletinin periodik vendor etj. Gjithashtu NjQV-ja mund të realizojë auditim të
 raporteve të saja financiare nga ekspertë të pavarur (jo vetëm kontrolli i saj i brendshëm
 apo Kontrolli i Lartë i Shtetit). IV. Kreditimi bankar dhe huamarrja vendore & Eksperienca e Evropës Qendrore
 dhe Lindore. 4.1.Borxhi vendor në Sllovaki si rast përfaqësues i vendeve në tranzicion nga
 Evropa Qendrore dhe Lindore
 Borxhi lokal në Republiken Sllovake duhet të kuptohet ne konteksin fiskal,
 decentralizimin dhe marëdheniet e përgjithshme ndërqeveritare. Borxhi i dhënë njesive
 bashkiake perfaqëson një burim të rëndësishëm të fondeve për zhvillimin e
 infrastrukturës lokale dhe pritet te jetë pjesë e portofolit financiar dhe kapitalit buxhetor
 autonom te qeverive lokale në proces zhvillimi. Por kjo është vetëm një pjesë e mozaikut
 fiskal që do të përpiqet te vereje borxhin në kontekstin e elementeve të rëndesishem që
 krijojnë tërësine e një pasqyre financiare. Ky prezantim do të do të përpiqet të trajtojë
 borxhin në një konteks të gjërë fiskal me konkretisht në epokën e tranzicionit
 të Republikës Sllovake. Republika Sllovake filloi tranzicionin e saj drejt sistemit
 demokratik dhe me ekonominë e orientuar ndaj tregut të lirë në fund të vitit 1989 si
 rrjedhoje e "Velvet Revolution" si një pjesë e Çekosllovakisë. Së bashku me
 Cekët, Sllovakët ndihmuan në themelimin e institucioneve të përbashkëta që vijuan me
 12 Në mënyrë të detajuar të gjitha llojet e garancive jepen në ligjin nr. 9869, datë 4.02.2008 në nenet: 12; 13; 14; 15 dhe
 16 të tij dhe në Udhëzimin nr. 35, datë 5.11.2008 në nenin 12 të tij. Dy garancitë e përmendura këtu që tregojnë kredibilitet të fortë përballë huadhënësve janë të parashikuara në nenet e cituara më sipër.

 "Velvet Divorce" në vitin 1993. Sistemi fiskal ishte më shumë i ngjashëm me vendet e
 Evropës Perëndimore dhe më pak i ngjashme me ato të planifikimit centralizuar. Në dekadën e parë pas rënies së regjimit të planifikimit të centralizuar te dyja vendet u
 familiarizuan me modelin e shpenzimeve publike. Ashtu sikunder dhe ekonomitë e tjera
 post-tranzicion këto ekonomi do të përballeshin me një faturë të madhe të pagave në
 sektorin publik (Gönenç dhe Ëalkenhorst, 2004). Pavarësisht pagave modeste fatura
 agregate e pagave ishte e lartë për shkak të nivelit jashtëzakonisht të lartë të punësimit të
 punonjësve në sektorin publik. Nje tjetër arsye e faturave të larta ishte vecanërisht nga shpenzimet për kujdesin
 shëndetësor të cilat përbënin një burim shqetësimi fiskal serioz. (Sistemi i kujdesit
 shëndetësor i epokës komuniste ishte me i zgjeruar dhe shumë më pak i shtrenjtë). Shpenzimet totale në të dyja vendet arritën nivele më të larta krahasuar me vendet e
 ngjashme me te ardhura te ulëta. Shpenzimet më të larta publike janë më dramatike në
 rastin e Sllovakisë me te ardhura me te uleta per banor. Të dyja Republikat e pavarura
 kishin të tjera detyra që lidheshin me tranzicionin dhe që kërkohej më shumë
 vëmendje, kështu që vitet e para të tranzicionit pati pak ndryshime të dukshme në
 sistemet e tyre fiskale. Ato ishin reformat e fundit të Sllovakisë, te cilat filluan ti
 largoheshin institucioneve të përbashkëta të Çekosllovakisë. Kjo ndodhi si rrjedhojë dhe
 pjesë e përpjekjeve dhe të reformave që lidhen me anëtarësimin në Bashkimin Evropian.
 Përpjekjet e para-aderimit përfshinë një reformë të administratës publike në të dy vendet,
 por Sllovakia ishte më serioze për procesin e decentralizimit fiskal të cilën ajo e pa si
 mundesi të vetme të largimit nga sistemi i centralizuar i planifikimt qëndror. Sllovakia
 thjesht vijoi me reformat më tej se Republika Çeke, duke krijuar sistemin e "taksës së
 sheshtë" (me një normë të vetme 19% si taksë për të ardhurat individuale por dhe të
 korporatave, si dhe kjo norme u vendos dhe për për TVSH-në). Por divergjenca me te
 hershme gjithashtu ishin të rëndësishme për republikat binjake. Sllovakia zhvilloi një
 sistem me autonomi më të madhe për njësitë bashkiake për dy arsye. Së pari, regjimi
 Mečiar bëri të qartë se qytetet dhe fshatrat e Sllovakisë do të duhet të mbanin
 financiarisht veten e tyre. Nuk do të kishte rrjedhë te bollshme për grantet dhe taksat e
 ndara për komunat. Së dyti, njesite bashkiake Sllovake do të manaxhonin në mënyrë të
 pavarur taksat mbi pronësinë. Në Republikën Çeke, legjislacioni i themeluar kishte
 vendosur një tatim mbi pronën ne vlerë simbolike dhe të parëndësishëm parë në
 kënvështrimin fiskal. Në krahasim me praktikën e decentralizuar në Sllovaki, qeveria
 Çeke menaxhoi vetë mbledhjen e tatimit mbi pronën, dhe kjo përbënte një problem te
 rrezikshëm (Bryson dhe Cornia, 2003). Shteti nuk kishte interes te prodhonte të ardhura
 me bollëk nga ky tatim, pasi nuk merrte apo përdorte ndonjë pjesë të të ardhurave të saj të
 cilat i ktheheshin komunave, njesive vendore. Në Republikën Sllovake tatimi mbi pronën
 mbetej një burim potencial i rëndësishëm i të ardhurave, por siguronte të ardhura
 modeste, edhe pse ne vlere ishin shumë më të mëdha se të ardhurat nominale të
 prodhuara në Republikën Çeke. As qeveria por as dhe njesite vendore nuk kishin
 manaxhim autonom për tarifat e përdoruesve për shërbimet publike. Legjislacioni
 kombëtar specifikon "pergjegjesite" lokale (nganjëherë tarifat e përdoruesve, ndonjëherë
 taksat lokale), të cilat mund të vlerësohen, duke lënë pak hapësirë për ndryshimin e
 normave mbi bazë të preferencave të njësive vendore administrative. Njesite vendore
 duke mos pasur te ardhura nga tatimi mbi pronen si dhe te adhura nga taksa për

 perdorimin e të mirave publike nuk kane mundësi te gjenerojnë të ardhura në mënyrë të
 pavarur. Duke pasur parasysh traditat e centralizimit, pjese e trashëgimisë të regjimeve të
 planifikimit të centralizuar ka pasur nje autonomi fiskale modeste në nivel
 lokal. Sllovakia ka punuar me të njëjtën mentalitet qeverisje dhe institucionet fiskale, por
 ka pasur pavarësi më të madhe në manaxhimin e tatimit mbi pasurinë dhe të ardhurat
 kanë qenë mbledhur me seriozitet dhe në mënyre efektive. Kohët e fundit, qeveria ka
 filluar të jetë më shumë bujare me njesite vendore krahasuar me fillim
 tranzicionin. Procesi i decentralizimit ka vazhduar si pjesë e reformave të kohëve të
 fundit dhe kjo ka sjelle mundësinë që njesite vendore të kenë mundësi të mbledhin te dy
 tatimet, tatimin mbi pronën dhe tatimin mbi perdorimin e shërbimeve publike. Në
 sistemin e centralizuar të epokës së kaluar, njesite vendore ishin të detyruara te
 orientoheshin nga qeveria qëndrore me qëllim lehtësimin e veprimtarive të qeverisjes. Pas
 “Velvet revolution” qeveritë lokale u lejuan lirisht të dekalronin autonominë e tyre
 individuale dhe rezultati ishte krijimi i komunave të vogla në të dyja vendet, Sllovake dhe
 Republika Çeke. Asnjë vend tjetër në Evropën Qëndrore dhe Lindore nuk ka asgjë te
 përafert me numrin e komunave, si dhe dobësitë e tyre që vijne si rezultat i mungesës së
 fuqisë punëtore, menaxheriale dhe të burimeve të tjera për të punuar ne mënyrë
 autonome. Por BE-ja pajtohet me vëzhgimin standart të literaturës së decentralizimit
 fiskal sipas te cilit demokracia kërkon nga qeversja lokale më shumë menaxhim
 kompetent, madje edhe kur ata nuk janë aq të shumë kilometra nga kryeqyteti. Ky punim
 trajton borxhin lokal si një reflektim të institucioneve fiskale dhe për situata që aktualisht
 kanë të bëjnë në Republikën Sllovake. Duke marrë parasysh mungesën e burimeve të të
 ardhurave që do të krijonin autonominë, qeverite lokale te Sllovakise do të jenë ende në
 pritje për të hyrë ne tregjet e kreditit te cilat paraqiten shumë tërheqëse për qytete të
 Sllovakise. Në qoftë se preferencat mbi autonomine nuk mund të kënaqen vetëm me të
 ardhurat që rrjedhin nga sistemet e centralizuara fiskale, projektet e financimit lokal
 mund të ofrojnë një mundësi për të shprehur preferencat mbi zhvillimin e komunave duke
 shmangur nderlidhjet apo varësinë me projektet e financuara nga qendra. Ka gjithashtu
 një tjetër arsye apo presion mbi autoritet vendore perse ato duhet te perqafojne kreditimin
 si te vetmen menyre per tu zhvilluar dhe per të qenë më autonomë ne qeverisjen e tyre. Si
 anëtarë të sapo aderuar në Bashkimin Evropian, ata janë të inkurajuar për të marrë fondet
 të parashikuara nga BE për politikat e integrimit rajonal. Por qeveritë rajonale që marrin
 fonde për investime kapitale duhet të përballen me kthimin mbrapsht të tyre. Kredite
 fuqizojnë pushtetin vendor nëpërmjet përfitimit të transfertave të BE.
 Pas rënies së regjimit komunist në dhjetor, 1989, Çekosllovakia rivendosi vetëqeverisjen
 lokale përmes Ligjit 369/1990, e cila krijoi një sistem të dyfishtë të administratës publike
 lokale, duke përfshirë vetëqeverisjen dhe "administrimin shtetëror". Ky sistem i ndan
 detyrat e qeverisjes lokale në detyra për administratën lokale dhe atë qëndrore. Për të
 mbajtur përgjegjësitë për veprimtarine e njesive lokale vendore ishin themeluar, 38
 rrethe dhe 121 nën-rrethe.
 Njësitë rajonale administrative (kraje), tashme ishin hequr, kështu që
 komunat përfaqësonin "vetëqeverisjen territoriale." Këto komuna u rritën shpejt në numër
 në fillim të viteve 1990, siç u përmend më lart. Në epokën e tranzicionit qytetet sllovake
 dhe rrethinat ngelën financiarisht të varura nga pushteti qendror . Çdo vit, buxheti i shtetit
 ka kontribuar me një të tretën ne të ardhurat lokale përmes taksave. Meqënësë buxheti i

 shtetit është miratuar me vonese vitet e fundit, komunat kanë qenë të njoftuara për atë që
 ata do të marrin vetëm në minutën e fundit. Kjo situatë ka bërë gati të pamundur
 planifikimin financiar,(Kling dhe Nižňanský, 2004, f. 183).
 Pas ndarjes me Republiken Ceke, komunat Sllovake kaluan kohëra shumë të vështira
 financiare pasi regjimi Mečiar u dha atyre autonomi në disa aspekte të rëndësishme
 (Bryson dhe Cornia, 2004). Më vonë Republika Sllovake filloi reformat në administratën
 publike. Këto reforma janë ndjekur më pas nga miratimi i "taksës së sheshtë", (si në Rusi
 dhe në disa vende të tjera), ne dispozitat kryesore të publikuara nga Ministria e Financave
 (2004). Arritja e drejtësisë dhe thjeshtësia në kodin e taksimit dhe eleminimi i taksimit të
 dyfishtë ishin objektivat paresore të reformës. Që nga viti 2000, borxhi lokal Sllovake
 ishte pjesë e integruar tashmë e situatës fiskale. Në këtë kohë, komunat nuk mbanin
 shumë përgjegjësi për dorëzimin e shumë shërbimeve. Sistemi i ri u projektua për të
 forcuar mbledhjen e të ardhurave për financat e njesive lokale bashkiake dhe për të
 krijuar burime të të ardhurave për të ringjallur qeveritë rajonale. Faza e decentralizimit të
 administratës publike, që konsistonte në transferimin e kompetencave nga administrata
 qendrore në administratën lokale filloi në janar 2002 dhe perfundoi në janar
 2004(Majerský, 2005). Si rrjedhoje e decentralizimit të përshpejtuar në 2002 si dhe transferimin e funksioneve te
 shumta ne përgjegjësi të komunave, filluan të krijohen dhe probleme të reja. Transferimi i
 burimeve financiare solli dhe deri diku transferimin e pushteteve. Transferimi i fondeve
 të mbledhura nga taksat në nivel qëndror nuk fuqizoi qeveritë lokale me qëllim që të
 përmbushnin përgjegjësitë e tyre të reja fiskale. (Kling dhe Niznansky, 2004, f. 219). "
 asistenca financiare që do të ndihmonte në decentralizim" ishte e pamjaftueshme për të
 ofruar shërbime në shkolla, spitale dhe të tjera programe. Për më tepër, ligji ndaloi QV-te
 nga marrja e masave me qëllim ofrimin e shërbimeve me efiçence, sepse fondet e ruajtura
 në një zonë nuk mund të transferohen në një tjetër zonë tjetër. Gjithashtu u përmend se
 transferimi i pasurive nga pushteti qëndror drejt atij vendor do te sillte jo vetëm kosto
 operacionale më të larta por dhe shpenzime më të larta kapitali. Duke qenë në gjendje të
 dobët dhe ne nevoje për rikonstruksione një apartament ose ndërtesë që të transferohej do
 të kërkonte kosto dhe shpenzime të larta. Riparimet dhe rikonstruksionet ishin kryer në
 mënyre josistematike dhe problemet strukturore dhe teknike, nuk u adresuan. Qeveritë
 lokale të cilat tani zotërojne këto prona nuk do të marrin fonde nga strukturat qëndrore në
 mënyrë që të mbulojnë kostot. Edhe pse QQ ka ndërmarrë reforma financiare me qëllim
 që të shpejtojë zhvillimin ekonomik, avokatët e decentralizimit fiskal frikësohen se
 prioritetet me urgjente janë zhvendosur larg në realizimin e tyre. Ky problem, i
 kombinuar me keqmenaxhimin e komunave, kërcënon funksionimin e operacioneve
 fiskale të shumë prej qeverive lokale. MF njoftoi se taksat mbi të ardhurat personale tani
 e tutje do të jenë një burim i të ardhurave të QV-ve psh njesite bashkiake do të merrnin
 70,3% të tyre, 23,5 % komunat dhe vetem 6,2 % e të ardhurave të tij do të mbetet pjesë e
 buxhetit kombëtar. Qëllimi ishte që rreth një e treta e të ardhurave te njesive bashkiake
 do të vinin nga tatimi mbi të ardhurat personale, një e treta do të vijnë nga QQ dhe
 grantet e BE-së dhe një e treta do të vijnë nga të ardhurat e vetë njësive bashkiake, tatimi
 mbi pronën, taksat mbi përdorimin e shërbimeve publike si dhe privatizimin e aseteve
 publike. Ne tërësinë e konsiderave të cilat motivuan financimin e njësive lokale një motiv
 i rëndësishëm ishte që bashkitë të mund të nxirrnin vetë të ardhura nga taksat mbi
 pasuritë e patundshme sikundër vendet e OECD-së dhe BE-së.Tatimi në pronë, ishte

 pothuajse në qëndër të reformës, por MF megjithatë forcoi dhe favorizoi mbledhjen e
 taksave, si një pjesë e të gjithë paketës se ndryshimeve që erdhën me decentralizimin
 fiskal. Ajo shpresonte se sistemi i ri do të stabilizonte rrjedhat e të ardhurave për
 pushtetin vendor dhe ta bënte atë më të lehtë për t'u angazhuar në planifikimin vitit
 financiar. Nga data 1 janar 2005, qeveritë lokale Sllovake i’u dhanë kompetenca për të
 vendosur "normat e taksave" (Një term i përdorur jo vetëm për tatimin e pasurive të
 patundshme, por me sa duket edhe mbi një numër të kufizuar të përdoruesve aktual) dhe
 për të prezantuar "taksat" e reja lokale. Njësitë bashkiake u autorizuan te rregullonin
 sistemin e normave të vjetra të taksave dhe të aplikoheshin dhe përjashtimet përkatëse
 sipas preferencave. Gjithashtu, ishte shumë e rëndësishme që njësive vendore tu jepej e
 drejta për administrimin e pronës. Me miratimin e rajoneve si "njësi territoriale,"
 Kuvendi transferoi përgjegjësi të tjera qe lidheshin me shpenzimet e qeveriveve nën-
 kombëtare rreth 4.5 përqind të PBB-së. Komunat, më parë merreshin me pastrimin e
 mbeturinave, ujin e pijshëm, ndriçimin publik, dhe mirëmbajtjen e rrugëve lokale. Keto
 përgjegjësi shtesë konsistonin në, ndihmë për rrugët dhe sistemet e komunikimit,
 mbrojtja e mjedisit, planifikimi territorial dhe lejet e ndërtimit, shkollave fillore, sportive
 dhe të kujdesit shëndetësor. Qeveritë rajonale moren përsipër përgjegjësinë për
 planifikimin territorial, rajonal zhvillimit, arsimin e mesëm, asistencës sociale, kujdesin
 shëndetësor, ngjarjet kulturore, rrugëve rajonale, të komunikimit, mbrojtjes civile, si dhe
 disa funksione të tjera të koordinuara me institucionet e Bashkimit Evropian. Totali i
 shpenzimeve i njesive vendore, duke përfshirë edhe përgjegjësitë tradicionale dhe të reja
 parashikoheshin të arrinin 20% te totalit të përgjithshëm shpenzimeve të qeverisë deri në
 vitin 2005. Miratimi dhe menaxhimi i buxheteve të decentralizuara do të përfaqësohet
 nga rajonet dhe njesite bashkiake. Komunat nuk do të jenë të detyruara te pranojnë
 propozimet e buxhetit të autoritetit qendror. Njesitë vendore do të paraqesin
 minibuxhetet e propozuara prej tyre çdo vit te cialt duhet të pranohen si nga Parlamenti
 dhe MF. Do të jetë e vështirë për të kontrolluar shpenzimet kapitale kur rajonet dhe
 komunat do ta kenë të kufizuar limitin e tyre te huamarrjes. Si rezultat, planifikimi dhe
 zbatimi i financave të përgjithshme të qeverisë do të mbetet i vështire edhe me masa
 mbrojtëse kundër shpenzimeve të tepruara. Ka nga ata që janë të shqetësuar për procesin
 e decentralizimit, dmth. se ajo sjell një masë të caktuar të autonomisë për kryerjen e
 shpenzimeve vendore dhe ato duhet të tregohen të kujdeshme ne mostejkalimin e
 shpenzimeve. Dhe ne këtë rast disponueshmëria e fondeve të huazuara do të ishte një e
 keqe e qeverive lokale. Ata qe kane këte shqetësim bëjnë thirrje dhe kërkojnë kufizime
 ne shpenzime por dhe në limite huamarrje si dhe "Auditim të fortë funksional dhe
 procedural". Do të ishte e arsyeshme që ti lejonin njesitë vendore të mësonin nga pervoja
 e tyre dhe nga përvojat e komunave të tjera. 4.2 .Të dhëna mbi stokun e borxhit në Sllovaki dhe statistika krahasuese me vendet
 e tjera.
 Situata e borxhit në Republikën Sllovake do të reflektojë dhe të ketë padyshim ndikim ne
 variablat e tjera financiare, duke përfshirë shumë nga situatat e diskutuara më lart. Një
 orientim më i dobishëm i situatës se financave lokale në Republikën Sllovake është
 dhënë tek Tabela 1 si më poshtë. Këtu, mund të shikojmë dhe të bëjme krahasime për
 kategori të rëndësishme financiare për Republikën Sllovake me Republiken Çeke e
 vendet e tjera Evropiane si dhe Shtetet e Bashkuara, Koreja e Japonia. Eshtë për tu
 përmendur që Irlanda është i vetmi vend evropian nder ato vende që kemi të raportuar

 ketu me një përqindje më të ulët e PBB-së te transferuar drejt pushteti lokal.Të ardhurat
 nga transferimi i fondeve qëndrore drejt pushtetit lokal në Republikën Çeke janë
 konsiderueshëm më të larta.
 Tabela: (% e GDP ) Financat Lokale te disa shteteve te perzgjedhura 2002
 Te
 ardhura
 nga transf
 Support
 nga
 financimet
 Pagesa
 Interesi
 Shpenzime
 qeveritare
 total
 Shpenzime
 Page
 Investime
 ne asete
 fikse
 bruto
 Te tjera te
 ardhura
 Total
 Shpenzime
 Austri 18.8 2.8 3.6 19 9.8 1.3 6.5 51.9
 Rep.Çeke 13.2 3 1.4 20.7 8.2 4.6 6.9 49.9
 Danimarke 17.5 2.2 3.7 26.3 17.6 1.8 4.2 55.5
 France 18.1 1.3 3.1 23.8 13.7 3 4.1 53.4
 Gjermani 19.4 1.5 3.1 19.2 7.9 1.6 3.8 48.5
 Greqi 16.4 0.2 5.5 15.5 12.1 3.8 4.9 46.3
 Hungari 16 3.4 4.1 18.6 11.9 5.6 3.9 51.6
 Irlande 8.3 0.8 1.4 15.1 8.3 4.4 3.5 33.5
 Itali 17 1 5.8 18.8 10.7 1.8 3.1 47.7
 Japoni 10.6 0.7 3.2 17.9 6.9 4.7 1.4 38.7
 Kore 4.2 0.4 0.6 10.4 7.6 6 3.9 26
 Poland 17.6 0.9 4.2 14.9 10.7 3.3 0.6 41.6
 Portugali 12.9 1.5 3 21.1 15.4 3.4 4.1 46.1
 Spanje 12.3 1.2 2.8 17.8 10.3 3.4 2.3 39.7
 Sllovaki 8.9 1.9 3.1 19 8.3 3.2 10.9 46.9
 Suedi 17.9 1.6 3.2 28 16.3 3.2 4.4 58.4
 Mbretëria
 Bashkuar 13.6 0.4 2 20 7.4 1.3 3.5 40.8
 Burimi ; Ministria e Financave, OECD, IMF, Banka Boteror Vërehet se 19% e konsumit publik të Sllovakisë është ndër më të lartët në vendet e zonës
 OECD. Fatura e pagave në sektorin publik eshte rreth 9% i PBB-së dhe është ende mjaft i
 moderuar. Kjo është kryesisht për shkak të pagave të ulëta mbizotëruese në sektorin
 publik. Pritet që ata gradualisht do të konvergojnë me ato në sektorin privat, por
 shkurtimet e planifikuara në punësimin publik do të kompensojnë atë. Kostoja e kujdesit
 shëndetësor vazhdon të jëtë e lartë për shkak të kushteve bujare të sigurimeve shoqërore.
 Subvencione të mëdha janë dhënë për ndërmarrjet sllovake me qëllim kompesimin e
 humbjeve që vinin nga çmimet e ulëta te cilat nuk reflektonin koston përkatëse. Në terma
 të kontabilitetit, ka dy kategori të njësive bashkiake në Sllovaki. Njesi te "Vogla", ato me
 më pak se 3.000 banorë, të cilat nuk kanë të nevojshme të përdorin "Sistemin e
 kontabilitetit të dyfishtë", as të dorëzojnë bilancet e në MF. Ata duhet të paraqesin vetëm një analizë vjetore të aktiveve dhe detyrimeve. Në vitin
 2000 vetëm 224 nga 2.883 komunat e vendit kanë mbi 3.000 banorë. Të dhëna për
 borxhet e komunave janë marre nga bilancet e plota të ofruara nga këto 224 komuna të
 mëdha. Të dhënat tregojnë se detyrimeve agregate të komunave Sllovake rriten çdo
 vit dhe që nga 2001 ai kishte arritur SKK 12.724 bilion. Kjo shifër nuk është shumë
 alarmante, pasi ajo llogaritet për jo më shumë se 3,05% të totalit të borxhit të sektorit
 publik deri në fund të atij viti. Sikunder ne presim, pjesa më të madhe e detyrimeve të
 komunave janë regjistruar nga qytetet më të mëdha. Qytetet më të mëdha te Sllovakisë
 janë qytetet rajonale të cilat përbëjnë 68% të totalit të borxhit komunal në vitin
 2001. Borxhi për banor është më i lartë në Bratislavë, në SKK 11.381 në vitin
 2000. Banska Bystrica Košice dhe ndjekur me borxhin më të lartë për frymë SKK

 8.000. Tabela e mëposhtme tregon lidhjen midis shpenzimeve totale që rrjedhin nga kreditë, si
 dhe pjesen e shpenzimeve operative të financuara përmes borxhit. Natyrisht, nëse nuk do
 të ishin të përfshira komunat më të mëdha situata e borxhit të komunave do të
 dukej mjaft modeste.
 Tabela : Borxhi ne raport me Shpenzimet ne Buxhetin Lokal
 1993 1994 1995 1996 1997 1998 1999 2000 2001
 Vlera e borxhit 664.4 928,4 1.136,4 1.795,1 2.015,7 2.515,9 3.195,8 6.258,4 2.717,6
 % mbi total
 shpenzimet
 3.4 4.9 6.0 7.8 7.6 9.2 12.3 19.8 8.9
 % mbi
 shpenzimet
 operacionale
 5.2 7.2 8.8 12.2 12.1 14.2 16.8 25.8 12.4
 Burimi: Bercik 1999 Pasqyrat Financiare 1993-2001 Komunat më të vogla, ato me deri në 500 banorë, së bashku me ato që kanë 4,001-5,000
 banorë, kanë qenë më pak mbajtëse të kredisë. Në komunat me më shumë se 5001
 banorë, të ardhurat nga kredia përfaqësojnë mbi një e katërtën e të ardhurave totale në
 vitin 2001. Për komunat me më shumë se 100.001 banorë, të ardhurat e kreditit
 përfaqësojnë jo më pak se 48,6% të të ardhurave totale lokale (po aty, f. 193).
 Tabela: Borxhi ne Raport me Shpenzimet per Kapital ne 2000 (SKK)13
 Borxhi % mbi total shpenzimet
 Deri në 500 102.6 2.3
 501-1001 211.6 5.2
 1001-2000 128.4 3.2
 2001-3000 284.1 7.4
 3001-4000 262.1 6.4
 4001-5000 208.1 4.6
 5001-10.000 421.7 9.8
 10.001-20.000 781.8 16.4
 20.001- 50.000 544.9 12
 50.001-100.000 1.232,9 21
 Burimi: Kling dhe Nižňanský (2004, f. 197). Deri në vitin 1995, shpenzimet e lidhura me borxhin e komunave Sllovake nuk kalonin
 10% të shpenzimeve të tyre totale. Këto shpenzime arritën në 16.8% të totalit në 1999,
 dhe më pas arritën në 25.8% në vitin 2000. Por ato menjëherë ranë përsëri në 12,4% në
 vitin 2001.
 Në shqyrtimin e borxhit si një barrë financiare ose rrezik potencial fiskal, do të ishte e
 përshtatshme që të konsiderojmë dhe marrim parasysh pikëpamjet e zyrtarëve lokalë
 Sllovake. Në një sondazh të zhvilluar së bashku me ndihmën e shoqatave Sllovake me
 seli në Bratislavë, dhe me kryetarët e komunave, menaxherët e qytetit dhe ekonomistë te
 13 Paraja Sllovale – Korona Sllovake

 shumtë ofruan idetë dhe prespektivën sipas gjykimit të tyre mbi situatën e borxhit aktual.
 Në anketën e përgatitur ndër shumë pyetjeve dhe cështjeve për diskutim, pyetja që ishte
 me e shpeshtë që lidhej me cështjen e borxhit ishte si vijon.
 Barra e borxhit e njësive tona vetëqeverisëse është në nivelin e duhur dhe pagesat
 e principalit dhe të interesit gjatë periudhës së shlyerjes nuk shkaktojnë probleme të
 mëdha në përmbushjen e detyrimeve financiare. Përgjigjet ishin dhënë: fuqimisht dakord,
 dakord, "pavendosur apo të paaftë për të thënë gjë, nuk pajtohen, nuk pajtohem aspak. Në
 përgjigje të pyetësorit 62% e zyrtarëve lokalë sllovak ishin dakord që borxhi nuk është
 një problem i rëndësishëm për komunat,15% e tyre shprehën aprovimin e fortë me këtë
 deklaratë, vetëm 17% nuk u pajtua (12% nuk u pajtua dhe 5% nuk u pajtua fuqishëm),
 duke e parë si një problem të rëndësishëm për qeveritë lokale. Së fundmi rritja e borxhit publik ka qenë i konsiderueshëm dhe gjithashtu një burim
 shqetësimi për publikun. Kjo ka qenë një çështje veçanërisht e rëndësishme në
 Republikën Sllovake sepse bankat kryen ristrukturime dhe kjo bëri që të rriten
 shpenzimet e interesit, të cilat janë rritur në gjashtë vitet e fundit në raport me PBB-
 në. Megjithatë, borxhi zyrtar i Sllovakisë ende mbetet nën mesataren Evropiane dhe është
 nën nivelet e përcaktuara nga traktati i Mastrihtit. Në vitin 2002, të ardhurat e gjeneruara
 nga procesi i privatizimit janë përdorur për të reduktuar borxhin publik në SKK 59 billion
 (i cili ishte afërsisht gjashtë për qind e PBB-së). Sipas Gönenç dhe Ëalkenhorst, (2004, f.
 18) në qoftë se defiçiti i vitit 2002 nuk do të reduktohej gradualisht, dhe faturat e
 privatizimit nuk do te përdoreshin për të reduktuar borxhin publik, Republika Sllovake
 mund të arrinte nivelin tavan të borxhit të EMU (60 për qind të PBB-së) para vitit
 2010. Rastet më serioze të problemeve financiare të komunave u provuan pas zgjedhjeve
 lokale në Banska Bystrica në vitin 1998 dhe menjëherë pas kësaj në Košice. Shpenzimet
 e tepruara ishin rezultat i gabimeve financiare të administratës së mëparshme. Statistikat krahasuese per borxhin publik vendor ne vendet e Evropes Qendrore dhe
 Lindore jane te pakta. Gjithsesi te dhenat e disponueshme tregojne se niveli mesatar i
 borxhit te QV-ve ne Evropën Qendrore dhe Lindore mbetet shume poshte nivelit te
 vendeve te tjera Europiane. Ndërsa mesatarja e BE është shume modeste, ku borxhi i QV
 përbën vetëm 5 përqind të PBB dhe 9.5 perqind të borxhit total publik, e cila rallë here
 arrin në 2 përqind ne vendet e reja anëtare, ecuria ekonomike e te cilave është e
 krahasueshme me vendet me te ardhura mesatare te Evropës Perëndimore. Vendet ne
 tranzicion jashte BE (ne Ballkan dhe ish Bashkimi Sovjetik) tregojne nivele edhe me te
 ulta14
 . Publikime të kohëve të fundit në financën publike krahasuese të CEE, tregojnë se
 mungesa e decentralizimit të njësive të qeverisjes jo vetëm që ka të bëjë me impaktin e
 zhvillimit ekonomik por gjithashtu me institucionet ndërqeveritare fiskale si dhe me
 qëndrimet kulturore të politikanëve dhe të votuesve. Arsyet kryesore per nivelin e ulet te borxhit vendor ne vendet e Evropës Qendrore
 dhe Lindore jane indentifikuar si me poshte:
 14 Borxh i akumuluar nga subjektet jashte buxhetit te qeverive vendore (si pune publike, sipërmarrje pjesërisht ose
 plotësisht ne pronësi te bashkise, ose kontraktore per te cilët bashkia vepron si garantues) zakonisht nuk pasqyrohet ne statistikat e Evropës Qendrore dhe Lindore. Vetem ne Hungari ekzistojne 1600 kompani ne sherbimin e 3200 qeverive vendore, dhe rolin i tyre ne zhvillimin e infrastruktures eshte po aq i rendesishem sa dhe roli i qeverise vendore

 − mungesa e kapacitetit teknik dhe administrativ per administrimin e borxhit;
 − parashikimet jo te sakta te fluksit te te ardhurave korrente (per shkak te
 arsyeve makroekonomike dhe institucionale);
 − fitimet nga privatizimet, grantet nderqeveritare si menyra alternative per te
 financuar likuidimin e borxhit;
 − qendrimi jofavorizues dhe jo dashamires ndaj borxhit (borxhi shihet si nje shenje
 e paqendrueshmerise financiare, borxhi eshte nje forme e rezikshme per
 financime; borxhi vendos nje barre te rende per gjeneratat e ardhshme);
 − rregulla qe nuk favorizojnë huamarrjen dhe borxhin;
 − mospërputhje dhe ndryshime ne bazën tatimore vendore dhe te vlerës se
 pronës, duke zvogëluar kështu shanset dhe mundësitë e bashkive te vogla për
 huamarrje.
 − Mungesa e tregut te maturuar financiar;
 − Norma te larta interesi per shkak të inflacionit;
 − Roli i vogel i qeverive vendore ne investimet ne sektorin publik Nderkohe qe asnje nga vendet e Evropës Qendrore dhe Lindore nuk duhet te luftoje dhe
 perballet me teresine e ketyre problemeve, pengesat per financimin e borxhit shpesh jane
 te akumuluara dhe prekin rende qeverite vendore te cilat kane nje kapacitet te ulet
 financiar dhe administrativ. Per rrjedhoje, edhe ne ato fusha te aktivitetit te QV ku borxhi
 do te ishte mjet me i përshtatshëm financimi, autoritetet vendore të këtyre vendeve
 preferojnë te përdorin
 i. transfertave te kushtezuara dhe grantet e investimit nga buxheti i qeverise
 qendrore,
 ii. te ardhurat nga privatizimi i aktiveve, apo
 iii. te ardhurat e burimeve te veta (taksat dhe tatimet vendore).
 Grantet e ndihmes nga organizatat nderkombetare (si BE) dhe partneriteti midis sektorit
 publik/privat luajne nje rol te vogel, i cili gjithsesi nuk mund te neglizhohet ne financimin
 e qeverise vendore. Vetëm në Hungari ka gjithsej 1.600 kompani në shërbim të 3.200
 QV-ve dhe roli i tyre në infrastrukturën vendore është po aq i rëndësishëm sa edhe ai i
 QV-ve. Megjithatë, ne disa vende te rajonit te Europes Qendrore dhe Lindore perdorimi i borxhit
 nga QV-te eshte rritur ndjeshem gjate dekades se fundit. Megjithese volumi i kredive dhe
 obligacioneve eshte ende shume i vogel ne terma absolute, tendenca eshte e dukshme pasi
 huamarrja nenkupton nje progres te madh cilesor ne praktiken e financimit te
 pergjegjesive te sherbimit vendor. - Ekzistojne nje sere faktoresh qe cojne ne rritjen e nivelit te borxhit te qeverise
 vendore.
 Mund te permendim ketu nje zhvillim te shpejte ne aftesite e autoriteteve vendore
 per te menaxhuar borxhin e tyre (asistence e konsiderueshme eshte siguruar nga
 organizatat donatore bilaterale dhe gjithashtu nderkombetare)
 si dhe forcimin e ekonomive vendore, qe eshte thelbesore per zhvillimin e bazave te
 forta te te ardhurave nga burimet vendore.
 Keto kane qene dhe arsyet kryesore te rritjes se huamarrjes ne pushtetin lokal
 vecanerisht ne Hungari, Poloni, Republiken Ceke, Sllovaki dhe Estoni.

 Gjithashtu edhe rezervat e gjeneruara si rezultat i te ardhurave nga privatizimi i
 menjëhershëm dhe aktivet qe mbeten ne shitje tani janë gradualisht duke u zvogëluar,
 megjithëse kjo tendence kompensohet kryesisht nga grantet e kushtëzuara te cilat janë
 bere shume te rëndësishme per kërkesën ne rritje per investime ne infrastrukture lidhur
 me anëtarësimin ne BE.
 Përmirësimi i situatës se përgjithshme makroekonomike ka ulur normat e interesave ne
 këto vende dhe tregjet financiare me ne fund kane filluar te hapen per shume nga bashkite
 te cilat plotësojnë kushtet per marrjen e kredive (creditworthy).
 Gjithsesi qëndrimi tradicional jo dashamires ndaj kredisë dhe aksesi i vogël qe qeveritë e
 vogla dhe te dobëta vendore kane ne huamarrje mbeten probleme te vazhdueshme. 4.4. Problematika e ndeshur në këto vende Financimi me anë të huasë kundrejt atij nga të ardhurat korente të njësisë vendore. Ndërkohë qe mënyra më e keqe e mundshme për të përdorur borxhin e QV është ndoshta
 mbulimi i defiçitit operacional, borxhi si një instrument financimi mund dhe duhet te
 ketë një rol kryesor ne një zë tjetër te buxhetit vendor publik, kryesisht ne llogarite
 e investimit. Natyrisht, borxhi nuk është e vetmja mënyrë per te mbuluar shpenzimet per
 rinovimin dhe zhvillimin e infrastrukturës se QV. Grantet e transfertes ndërqeveritare ose
 ndihmat e huaja, taksat dhe tatimet vendore dhe te ardhurat nga shitja e aseteve mund te
 sigurojnë njësoj fondet per financimin e një projekti investimi (tradicionalisht të njohura
 si financa të paguara në avance – pay as you go), megjithëse ato me vete nuk ka gjasa qe
 te jene fonde te mjaftueshme per te financuar te gjithe programin e investimit ne nje vit.
 Ne mënyrë të veçantë kur bëhet fjale per nevojën e vendeve te Evropës Qendrore dhe
 Lindore per një infrastrukture gjigante per:
 i. rinovimin i aseteve që pakësohen nga periudha socialiste,
 ii. përputhshmëria me normat dhe standartet e BE, dhe
 iii. shtysa për «investime prestigjioze» përpara zgjedhjeve vendore,
 Faktikisht do ishte një iluzion te pretendosh qe te ardhurat korrente do te jene te
 mjaftueshme per te siguruar një kohëzgjatje te mjaftueshme per investim.
 Ekziston dhe një argument shume i rëndësishëm qe nuk varet nga disponueshmëria e te
 ardhurave korrente (e cila është çështje zhvillimi ekonomik) dhe ka një influence te
 madhe ne qëndrimin e vendim-marrësve vendor ndaj përgjegjësive te financimit te
 shërbimit publik ne përgjithësi. Nëse ne pranojmë qe investimi real nënkupton blerjen ose
 prodhimin e mjeteve kapitale te cilat kane një jetëgjatësi te gjate dhe te mirat dhe
 përfitimet shpërndahen nder vite, atëherë financimi i investimit nga buxheti operacional
 korrent i qeverise vendore është detyrimisht jo optimal pasi sjell problemin e kapitalit te
 gjeneratave. Nëse qeveria bën shpenzime, përfitimet e te cilave gëzohen ne një periudhë
 te ardhme, nuk është e drejte ti kërkosh gjeneratës qe ndërmerr këtë iniciative qe te
 përballoje te gjithë koston e investimit. Ndërkohë qe duhet te tregohet kujdes qe financa
 te bazohet ne parimin paguaj ne përdorim / pay as you use, çdo gjenerate kontribuon me
 mbulimin e kostove qe i takojnë sipas fluksit te përfitimeve.
 Ne çdo rast QV-te ne vendet e Evropës Qendrore dhe Lindore tregojnë hapur një
 preference per financimin paguaj ne avance, pavarësisht nga numri i vështirësive te
 mëposhtme, pjese te ndryshme te buxhetit korrent :
 - Grante te kushtëzuara dhe subvencione per investime te planifikuara :
 o parashikueshmeria e dobet ;

 o grantet jane “falas”, reduktojne pergjegjesine e QV-ve;
 o prioritetet e investimeve vendore kryesisht percaktohen nga aksesi tek grantet e
 PQ;
 o ne disa vende grantet e investimit nuk mund te perdoren per projekte ne zhvillim,
 te cilat nxisin QV-te te perfshihen ne shume projekte te reja duke mos menduar
 shume per financimin e tyre ne te ardhmen.
 - Transfertat nderqeveritare dhe grantet e pergjithshme :
 o rregullat e ndarjes se te ardhurave jane subjekt i ndryshimeve te shpeshta;
 o QV-te varen nga MF ose Thesari per marrjen ne kohe te informacionit per te bere
 parashikime te sakta te te ardhurave – si taksa ose tatime te ndara;
 o trasnfertat jane subjekt i ndryshimeve vjetore ne buxhet - kriteri i ndarjes nuk
 eshte asnjehere i qarte.
 - Te ardhura nga privatizimi :
 o asetet vendore jane pakesuar, duke zvogeluar potencialin e gjenerimit te te
 ardhurave ne te ardhmen (taksat, tatimet, qiranë, aktivet si kolateral per kredite) ;
 o te ardhurat nga privatizimi i njehershem, yield-i i privatizimeve ralle here
 mbulojne kostot operacionale ne te ardhmen te projektit te investimit
 - Taksat dhe tarifat vendore:
 o QV-te nuk jane te gatshme te gjenerojne te ardhurat nga burimet e veta, dhe/ose
 baza e taksave dhe tatimeve eshte e zene gjeresisht nga autoritetet qendrore
 tatimore ;
 o QV-te ralle here marrin ne konsiderate potencialin e te ardhurave te gjeneruara
 nga rritja ekonomike (duke zgjeruar bazen e taksave dhe tatimeve vendore) ;
 o shperndarja nderajonale e bazes se tatimeve jo e barabarte ; juridiksione te vogla
 kane te ardhura te pakta nga ky burim.
 - Grante te huaja ndihmë (psh.fonde të BE) :
 o kerkesa strikte bashke-financimi ;
 o rimbursime te mevonshme ex post;
 o nevoja per kapacitet te madh menaxhimi projekti. - Partneriteti Publik – Privat është efikas ne financimin e projekteve individuale te
 infrastrukturës por i vetëm nuk mund te siguroje bazën financiare për te gjithë
 shpenzimin kapital te QV-se.
 Nga shpjegimet e mësipërme rezulton se rrethanat e financimit te shpenzimeve kapitale
 vendore ne vendet e Evropës Qendrore dhe Lindore janë ende shumë larg nga niveli
 optimal dhe kjo është e vërtetë për financim, pagesa e te cilit behet ne avance dhe per
 pagesën ne përdorim. Gjithsesi, parimi i kapitalit te gjeneratave dhe fakti qe fluksi i te
 ardhurave korrente nuk janë te mjaftueshme per financimin e nevojave te infrastruktures
 ne keto vende, favorizojne menyren e fundit (pay as you use). Duket se ky konkluzion
 nuk ka kaluar mjaftueshem nga teoria ne praktike per administrimin e financave publike
 vendore ne rajon.
 4.5. Disiplina e buxheteve vendore – Kapacitetet financiare dhe kufizimet Nëse pranojmë qe borxhi është mjeti me i përshtatshëm për financimin e investimeve
 vendore publike, atëherë hapi i radhës është te kuptojmë, jo se si autoritetet vendore

 mund te sigurojnë financimin me borxh dhe as se cilat janë rregullat qe duhet te ndiqen
 për huamarrjen apo sigurimin e borxhit, por mënyrën dhe mekanizmat e menaxhimit te
 brendshëm financiar nëpërmjet te cilave ata mund te veprojnë ne përputhje me rregullat.
 Gjate këtyre 20 viteve, në pothuaj te gjitha vendet e Evropës Qendrore dhe Lindore
 qeveritë vendore kane pasur akses te plote ose te kufizuar ne huamarrje. Vendet e rajonit
 te Ballkanit sigurisht e kane përdorur me vone këtë instrument. Rregullat institucionale
 për huamarrjen dhe borxhin janë përcaktuar [përfshi dhe rregullat për balancimin e
 buxhetit (për llogarinë korrente – “rregulli i arte” – ose për te gjithë buxhetin), tavani i
 borxhit, kufizimet per huamarrjen jashtë vendit dhe/ose nga banka qendrore]. Gjithashtu
 edhe qeverisja qendrore e këtyre vendeve është duke punuar për krijimin e një strukture
 te nevojshme ne baze te se cilës tregu financiar mund te rrisë besimin tek QV-te si
 kredimarrës potencial. Ne disa vende si Hungaria, jane perpunuar proçedura te veçanta
 ligjore per trajtimin e rasteve te borxhit te madh dhe paaftesine paguese te subjekteve
 vendore publike. Ne vende te tjera, QV mbeshtetet tek kredidhenesit komercial dhe
 agjencite e klasifikimit te kredive per zbatimin e disiplines se huamarrjes nga autoritetet
 vendore. Megjithate qeveri te tjera kane aplikuar kontrollin administrativ direkt per
 operacionet e humarrjes vendore.
 Pershkrimi i këtyre rregullave dhe sanksioneve përbejnë sot forcën e disa studimeve
 akademike mbi huamarrjen dhe borxhin ne vendet e Europes Qendore dhe Lindore.
 Studiuesit Ter-Minassioan dhe Craig te cilët na japin nje pikepamje krahasuese te
 kontrollit te praktikave te huamarrjes vendore ne 53 vende ne te gjithe boten dhe
 evidentojnë katër modele:
 i. besimi ne treg,
 ii. metoda e bashkëpunimit,
 iii. metoda e kontrollit sipas rregullave dhe
 iv. kontrolli direkt (administrativ).
 Një kontribut tjetër i rendesishem ne kerkimin per vendet e Europes Qendore dhe Lindore
 ne kete fushe ka dhene Dafflon (2002), ekipi i te cilit na paraqet nje analize te ngjajshme,
 por me te detajuar per dhjete vende te përzgjedhura te Evropës Perëndimore.
 Nga te kater modelet e percaktuara nga Ter-Minassian dhe Craig metoda e kontrollit
 sipas rregullave dhe kontrolli direkt (administrativ) jane metodat me te perdorura
 ne vendet e Europes Qendore dhe Lindore. Shembuj te metodes se kontrollit sipas
 rregullave jane limitet maksimale per shumen totale te borxhit vjetor ne Shqipëri,
 Estoni, Hungari, Poloni dhe Sllovaki, tavanet per shumen totale te borxhit te
 pergjithshem ne Estoni, Poloni, Rumani dhe Sllovaki, Shqipëri (si pjese e borxhit total
 publik borxhi vendor se bashku me atë qendror nuk duhet te kaloje 60% te PBB-se15
 )
 ose limitet e totalit vjetor te kredive afat-shkurtra ne Shqipëri, Rumani dhe Bullgari si
 dhe limitet maksimale te shërbimit vjetor te borxhit ne Shqipëri. Sikurse vihet re
 Shqipëria me kufizimet e ligjit te huamarrjes vendore është bere subjekt i te gjitha
 modeleve te kufizimeve qe përdor sot bota.
 Instrumentet e kontrollit direkt mund te verehen ne Estoni ku bashkite duhet ti kerkojne
 MF miratimin expos pas çdo veprimi huamarrje, ne Sllovaki nevojitet një miratim
 paraprak dhe ne Poloni ku te drejtat per huamarrje te QV-ve kufizohen menjehere sapo
 15 Lutem referojuni nenit 58, te ligjit numer 9936, date 26.06.2008 ”Per menaxhimin e sistemit buxhetor ne Republiken e
 Shqiperise”(web link: http://www.ligjet.org/ )

 borxhi i konsoliduar publik arrin 5% te PBB kombëtare.(dhe gjithashtu masat e marra nga
 MF ne Shqipëri me vendimin numër 857, date 27.01.2010 për kufizimin e
 disbursimeve te borxhit vendor ne masën 5% te totalit te buxhetit te vitit te kaluar). Shume vende aplikojne nje kombinim te kontrollit sipas rregullave dhe kontrollit direkt,
 shpeshhere plotesohet dhe me modelin e besimit ne treg (ne varesi te maturimit te
 tregjeve financiare) dhe sanksioneve ne rast mosperputhshmerie dhe mos respektimi i
 kritereve te caktuara. Nje shembull klasik i sanksioneve eshte e ashtuquajtura proçedura
 per rregullimin e borxhit (ose falimentimi) per QV-te ne Hungari ne rast mos likuidimi te
 borxhit apo detyrimeve te tjera. Edhe Shqipëria është përpjekur te ndjeke te njëjtin
 model duke i dhënë te drejtën MF-se te marre ne administrim njësinë vendore për
 te dale nga situata e vështirësisë financiare.
 Megjithatë një kuadër minimal rregulloresh është i nevojshëm për te parandaluar shkeljet
 e medha te njësive vendore te cilat mund te sjellin hapa mbrapa për ekonominë
 kombëtare, te dyja modelet e kontrollit sipas rregullave dhe kontrolli administrativ kane
 kufizimet e veta. Modelit te kontrollit sipas rregullave ne përgjithësi i mungon
 fleksibiliteti dhe nxit QV-te te respektojne rregullat, siç ka ndodhur ne disa vende sipas
 raporteve te Ter-Minassian. Instrumentet dhe mjetet e kontrollit administrativ (direkte
 dhe parandalues) bejne qe QV-te te jene shume te varura nga ndihma dhe asistenca e
 autoriteteve qendrore dhe shkaktojne probleme serioze.
 Ne te gjithë rajonin e Evropës Qendore dhe Lindore zgjidhjet e ndryshme - “politika te
 ndryshme” kane hedhur themelet për një huamarrje vendore te kujdesshme. Ne
 këndvështrimin tone dhe nga pikëpamja e huamarrjes vendore, rregullat dhe sanksionet
 janë te nevojshme, por jo kushte te mjaftueshme per një menaxhim te mire te borxhit.
 Për nga vet natyra e tyre, rregullat janë kufizime paraprake qe QV-te duhet ti respektojnë
 përpara se te marrin vendimin për huamarrje, ndërsa sanksionet janë reagime te
 mëvonshme ndaj situatave te borxheve te mëdha. Influenca e pushtetit qendror ne sjelljen
 e Qv-ve është padyshim e domosdoshme per zhvillimin e praktikave te shendosha te
 menaxhimit te borxhit ne nivel vendor. Megjithatë, ne literaturën e vendeve te Evropës
 Qendore dhe Lindore ku theksohet rendesia e disiplinimit te buxhetit (perputhshmeria me
 rregullat dhe sanksionet) roli kryesor i jepet QV-se, ndersa performanca e bashkive
 eshte ne funksion jo vetem te kapaciteteve vendore por edhe te politikes financiare dhe
 fiskale qendrore – per rrjedhoje ne varesi te PQ. Nderkohe qe rregullat dhe sanksionet
 mund te jene shume efikase per te parandaluar marrjen e borxheve te medha nga QV-te,
 duke mbrojtur keshtu QQ nga çrregullimet e balances fiskale qe rezultojne nga sektori
 publik vendor, ata nuk mund ti “tregojne” vendimmarresve se si duhet te veprojne per te
 perfituar nga avantazhet e financimit te borxhit duke mos u perballur me riskun e
 paaftesise paguese.
 Ne baze te ketyre argumenteve ne konsiderojme disiplinen e buxhetit nje metode te
 nevojshme por jo domosdoshmerisht te sukseshme per te derivuar ne nje buxhet te
 balancuar ne nivele vendore. Metoda pozitive korresponduese eshte konsiderimi i
 buxhetit te balancuar si rezultat i nje politike te kujdesshme dhe proaktive te buxhetit ne
 baze te se ciles QV-te pershtasin politiken e tyre te investimit me kapacitetin e tyre
 fiskale dhe vleresojne paraprakisht koston dhe perfitimet e te gjitha programeve te
 kapitalit, per te shmangur keshtu borxhin e madh. Kete menyre do ta quajme metoda per
 pergjegjesine ndaj buxhetit (ose vet-disiplina).

 Vlen te theksojme edhe njehere qe duke e kaluar rendesine nga disiplina e buxhetit drejt
 pergjegjesise se buxhetit nuk do te thote se kuadri rregullator nuk është i nevojshëm apo
 agjencitë e klasifikimit te kredise nuk jane te rendesishme per disiplinen e huamarresve.
 Perkundrazi menaxhimi i mire financiar parashikon vendosjen e rregullave te brendshme
 te ngjajshme dhe sanksioneve pas diskutimit dhe vendimit vullnetar te QV-ve.
 Natyrisht, transferimi i marrjes se vendimit per kontrollin e mekanizmave vendimit dhe
 gjykimit te QV-ve mund te funksionoj vetem nese kjo e fundit ka nje sens përgjegjësie
 per mireqenien e rajonit te tyre dhe nese ekonomia karakterizohet nga kufizime te medha
 ne buxhet (dorezanite nga QQ nuk merren ne konsiderate). Ajo qe ne deshirojne te
 nenvizojme ketu nuk eshte kalimi nga rregullat e jashtme ne te brendshme (lart- poshte),
 por prezantimi i rregullave te brendshem si nje pjese plotesuese e rregullave te jashtme. 4.6. Gabimet kryesore në menaxhimin e borxhit vendor në vendet e Evropës
 Qendrore dhe Lindore dhe rasti i “Rregullit të Artë” / Efikas. Edhe pse përgjithësisht njësitë vendore ne vendet e Evropës Qendrore dhe Lindore
 respektojnë kuadrin rregullator kombëtar për huamarrjen dhe borxhin vendor dhe rastet e
 paaftësisë paguese janë te rralla, kjo nuk do te thotë se politikat e menaxhimit te buxhetit
 qe ata zbatojnë janë absolutisht te mira. Kjo eshte kryesisht për shkak te mungesës se
 aftësive dhe eksperiences ne pergatitjen e buxhetit dhe programin e investimeve kapitale.
 Gjithsesi, evidentohen raste te sjelljes se pakujdesshme fiskale edhe bashkite e pasura dhe
 ne rajone te fuqishme te cilat kane nje kapacitet te larte fiskal, kryesisht aftesi shume te
 mira menaxhuese dhe per rrjedhoje e kane me te lehte te marrin hua dhe borxh. Kryesisht faktorët qe nënvijëzohen janë:
 mungesa e planifikimit dhe e aftësive monitoruese
 studimet jo te plota te fizibilitetit dhe vleresimet e projektit
 sistemet e vjetra te informacionit , politika kontabel jo te pershtatshme dhe mangesi te
 tjera ne nivel vendor.
 Është e rëndësishme te theksojmë paraprakisht se jo te gjitha gabimet ndodhin
 sistematikisht ne te gjitha vendet. Disa gabime mund te jene tipike vetëm ne disa vende te
 rajonit, ndërsa te tjera mund te ndodhin me shpesh ne vende te tjera.
 Gabimet mund te ndahen ne dy grupe. Gabimet qe lidhen me menaxhimin ekonomik te
 programeve te investimit si dhe gabime qe lidhen me menaxhimin e politikave.
 Gabime tipike ne menaxhimin ekonomik te investimeve përfshijnë vlerësimin e dobët
 te fizibilitetit te projektit dhe rezistenca e vazhdueshme ndaj bashkëpunimit midis
 juridiksioneve. Veçanerisht, bashkite e vogla demonstrojne defiçite ne keto fusha. Te
 gjitha QV-te ne Hungari, te cilat falimentuan gjate pese viteve te para pas miratimit te
 Ligjit per Rregullimin e Borxhit Bashkiak (nr. XXV te vitit 1996), ishin fshatra rurale te
 perfshira ne programe te medha infrastrukturore (furnizim gazi, tubacione te mbetjeve te
 ujrave), te cilat nga pikepamja teknike dhe financiare ishin jo reale. Mungesa e
 ekspertizes profesionale dhe kapaciteti i planifikimit eshte nje arsye e mundshme per kete
 gabim fatal. Megjithate, keshillat vendor mund te deklarohen pergjegjes per mos
 shqyrtimin e zgjidhjeve alternative, kryesisht realizimin e programit te investimit ne
 bashkepunim me bashkite afer. Nje marreveshje bashkepunimi do te kishte lejuar keto
 bashki te punesonin nje ekspert planifikimi dhe te kursenin kostot per zbatimin e projektit
 nepermjet realizimit te Ekonomive te Shkalles.

 Nje konkluzion i vleresimit jo profesional te kostove dhe te mirave eshte se QV-te nuk
 perdorin plotesisht potencialin e burimeve te te ardhurave nga konsumi i shërbimeve
 publike sic jane tarifat. Sipas raporteve te disa vendeve te rajonit këto tarifa mbeten nen
 nivelin e rikuperimit te plote te kostos dhe zyra e thesarit te QV-se preferon zgjidhjen e
 thjeshte te financimit te mirembajtjes dhe funksionimin e aktivit nga te ardhurat e
 pergjithshme te komunitetit.
 Së fundmi, gabimi i katert i menaxhimit ekonomik eshte kembengulja e QV-ve ne lidhje
 me zbatimin e programeve per te cilat financimi i siguruar (grante ndihme, kredi
 shteterore) nuk eshte ne nivelet e pritshme. QV-te nuk deshirojne te heqin dore nga keto
 investime pasi kane frike se humbasin mbeshtetjen financiare qe kane fituar pas betejave
 te gjata (dhe duke konkuruar me qeveri te tjera vendore) nga buxheti i shtetit ose nga
 fonde te ndihmave te huaja. Ata preferojne te ruajne planet e tyre dhe te plotesojne
 buxhetin e munguar te ketyre projekteve, me te ardhurat nga burimet e tyre, obligacione
 ose kredi bankare, duke vendosur pozicionin e tyre te likuiditetit ne veshtiresi.
 Gabimet ne menaxhimin ekonomik shpesh ndodhin ne programe me permasa dhe kapital
 te madh, programe qe nuk kane asnje lidhje me kapacitetin financiar te njesise vendore. Gabimet ne menaxhimin e politikave te programeve te investimit kane te bejne
 kryesisht me prioritetet.
 Se pari, eshte e rendesishme qe shumica e qytetareve mbeshtesin projektin dhe ata
 gjithashtu kane deshire te perdorin sherbimet pas perfundimit te tij.
 Se dyti, prioritetet e investimit duhet te percaktohen ne menyre te qarte dhe duhet te jene
 rezultat i nje proçesi demokratik. Siç kemi permendur dhe me pare, politika per
 investimin vendor ne vendet e Europes Qendrore dhe Lindore bazohet kryesisht ne
 aksesin ndaj transfertave te QQ dhe fondet nderkombetare. Ne situaten aktuale te
 paqendrueshme te financimit te investimit, qeverite vendore mendojne se duhet te marrin
 pjese ne programet e grantit per investime edhe nese prioritetet e përcaktuara ne këto
 programe nuk përputhen plotësisht me prioritetet e komunitetit vendor. Rezistenca ndaj
 këtij lloji ndryshimi ne politiken e investimit është thelbësore por e vështire për aq kohe
 sa grantet përbejnë burimin kryesor te zhvillimit te kapitalit16
 .
 Gabimi i trete ne menaxhimin politik është ndjekja e motiveve te prestigjit ne politiken e
 investimit. Kjo mund te ndodh ne çdo kohe kur qëllimi i politikanit vendor është terheqja
 e bizneseve te reja dhe taksapaguesve drejt juridiksionit te vet. Kjo praktike është mese e
 zakonshme ne periudhën e zgjedhjeve lokale.
 Dështimet ne menaxhimin politik kryesisht te çojnë drejt programeve te investimit
 për te cilat kërkesa vendase është e ulet. Veçanërisht mungesa dhe prioritizimi i
 papershtashem (përfshi ndryshimet qe shkaktohen nga programet e grantit) dhe sjellja e
 “blerjes se votave” nga politikanet vendas mund te rezultojnë ne programe kapitali ne
 shërbim te funksioneve vullnetare te shpenzimeve (psh. ndërtimi i rrugës, parqet
 industriale) duke i marre burime te rëndësishme te te ardhurave nga zhvillimi i
 infrastrukturës, ne fusha te pergjegjesise se detyrueshme si shkolla, spitale dhe mbrojtja e
 mjedisit17
 .
 16 Blazek et al. 2003, Kopanyi et al. 2004
 17 Balas dhe Hegedus 2004

 Efektet e menjëhershme te te gjitha gabimeve te menaxhimit janë minimumi te
 trefishta :
 - investimet e mëdha sjellin nivele te larta te borxhit krahasuar me kapacitetin
 financiar te qeverise vendore;
 - Aktivet e reja janë pakësuar ne mënyre te shpejt dhe/ose nuk janë shfrytëzuar
 plotësisht gjate jetës normale te tyre sepse kostoja e mirëmbajtjes dhe funksionimit
 nuk janë përfshire ne buxhetin e investimit qe ne fillim;
 - Krijimi dhe tejkalimi i kapacitetit ne mënyre pashmangshme rrit kostot e
 sherbimit/mirembajtjes.
 Nëse QV-ja nuk merr asnjë mase korrigjuese ne lidhje me këto probleme menaxhimi,
 situata mund te përshkallëzohet dhe te shkaktoje çrregullime fiskale, akumulimin e nivelit
 te borxhit, ose një renie ne sasinë dhe cilësinë e shërbimeve publike vendore.
 Është me rendësi te theksojmë se këto gabime shpesh janë si përgjigje/reagim ndaj
 situatave te përgjithshme makroekonomike ose (dhe me shpesh) nga institucione te
 veçanta te financimit ndërqeveritar.
 Gabimet tipike nga QV-ja dhe/ose legjislacioni kombëtar konsistojne sa me poshtë:
 - grantet ndërqeveritare ndryshojnë çdo vit ne baze te ligjit për buxhetin, keshtu qe i
 bëjnë investimet afat-gjata dhe planifikimin e mirembajtjes e funksionimit te aktivit
 pothuajse te pamundur;
 - programet për grantet kombëtare dhe ndërkombëtare inkurajojne bashkite te ndërtojnë
 kapacitete, përdorimin e te cilave ato nuk mund ti përballojnë për një periudhe te gjate;
 - mundësia për te mbuluar kostot ne te ardhmen për mirëmbajtjen dhe funksionimin e
 aktivit nuk është një kusht formal për pranueshmerine për grante te investimit (psh.
 Hungaria, shih Kopanyi et al. 2004);
 - sektori publik vazhdon te ketë kontabilitet dhe planifikim buxheti i bazuar ne
 fluksin e parase, dhe kjo gje nuk e lejon te shperndaj koston e investimit per gjate
 gjithe jetegjatesise se aktivit;
 - Ne shume vende te Europes Qendrore dhe Lindore, aktivet regjistrohen me vlerën
 kontabël neto (kostoja e blerjes minus zhvlerësimin e akumuluar), e cila mund te jete
 shume e ndryshme nga vlera e tyre aktuale ne treg, duke ndikuar kështu ne
 menaxhimin e aktivit dhe llogaritjen e tatim taksave te përdoruesit;
 - Nuk janë përcaktuar normat e zhvlerësimit për kategori te ndryshme te aktiveve. (psh.
 Ne Kroaci, shih Ott dhe Bajo 2002)
 Për te parandaluar çrregullimet serioze fiskale dhe nivelet e borxhit te madh ne nivel
 vendor, teoria klasike e federalizmit dhe deçentralizimit fiskal tradicionalisht ka
 promovuar rastin për “rregullin e arte”, rregulla te cilat detyrojnë QV-te te ruajnë
 ekuilibrin e llogarisë korrente (çdo vit ose gjate ciklit te biznesit) dhe lejimin e
 akumulimit te defiçitit vetëm ne llogarinë e kapitalit.
 Ndërkohë qe “rregulli i arte” përbën strukturën kryesore te kontrollit te borxhit vendor
 ne disa vende te Evropës Perëndimore dhe është raportuar si instrumenti efektiv për
 kontrollin e borxhit ne te gjithë rajonin e Evropës Qendrore dhe Lindore ku ky rregull
 nuk ekziston ose nuk funksionon. Ne Bullgari, Kroaci, Republikën Çeke, Hungari, Poloni
 dhe Rumani, këto rregulla nuk ekzistojnë, huamarrja lejohet për qëllime operacionale dhe
 investimi. Ne Shqipëri dhe Estoni e drejta e huamarrjes vendore është e kufizuar për
 qëllime investimi, megjithatë ne Estoni autoriteteve vendore nuk u kërkohet te ndajnë
 nga pikëpamja formale buxhetin e tyre te kapitalit nga buxheti operacional (megjithëse

 inkurajohen qe te bëjnë ketë ndarje). Sllovakia (qe nga viti 2001) eshte i vetmi vend ne
 rajon ku buxheti operacional dhe kapital jane formalisht te ndara dhe per te paren
 kerkohet ruajtja e ekuilibrit. Megjithate “Ne situata te jashtezakonshme ku rrezikohet
 autonomia e bashkise” (cilido qofte kuptimi), keshilli vendor mund te marr fonde nga
 buxheti kapital, per te financuar shpenzimet korrente, deri ne 25% te te ardhurave te
 buxhetit.
 Një parakusht i rendesishem per zbatimin me efikasitet te “rregullit te arte” është
 përkufizimi i qarte i termave kryesor si “investim” (psh. çfarë duhet te pasqyrohet ne
 llogarinë kapitale?), “shërbimi i borxhit” ose “amortizimi” si dhe ndarja e buxhetit
 korrent dhe kapital.
 Megjithatë duhet te theksohet se “rregulli i arte” dhe ndarja e buxheteve kane oponentët
 e tyre ne debatin aktual mbi federalizmin fiskal, argumentin e tyre kryesor për
 mosflekzibilitetin e rregullit ne lidhje me rëniet ciklike.
 Edhe nëse legjislacioni vendas nuk vendos zbatimin e “rregullit te arte” apo ndarjen e
 buxhetit kapital nga buxheti korrent, asgjë nuk i pengon QV-te qe te miratojnë këto masa
 ne organizimin e menaxhimit te brendshëm financiar ne mënyrë vullnetare. Kjo është një
 praktike e zakonshme ne shtetet e konsoliduara ku subjektet vendore kane jo vetem një
 autonomi te gjere dhe te pavarur, por edhe pergjegjesine e plote për financat e tyre.
 Çështje mbetet nëse rregullat vertikale nga lart poshtë apo rregullat e vet vendosura japin
 rezultate te ngjashme ne lidhje me gjendjen e përgjithshme fiskale te QV-ve dhe cilat janë
 motivet e veçanta (nëse ka) te cilat mund te detyrojnë QV-ne te miratoje rregulla
 detyruese për proçesin e buxhetit vendor dhe financimin e investimit. Ne çdo rast ,
 zgjedhja midis rregullave dhe kujdesi ne kontrollin e defiçitit dhe borxhit nuk është e
 ndare nga shkëmbimet/tregtia. Rregullat e ngurta fiskale nuk i lejojnë politike bërësit te
 menaxhojnë defiçitin për qëllime politike apo gjate reçesionit ekonomik. Anasjelltas,
 kujdesi fiskal mund te sjelle defiçite te mëdha nëse ekziston një anshmëri politike ne
 politiken fiskale, por ofron fleksibilitet ne administrimin e defiçiteve gjate periudhave te
 rënies ekonomike. V. Shqiperia 5.1 Struktura e financave vendore dhe buxheti për investime në Shqipëri.
 Decentralizimi vendor e sidomos ai financiar e fiskal sollën performancë në qeverisjen
 vendore, e reflektuar kjo në përmirësimin e ofrimit të shërbimeve ndaj komunitetit.
 Dhjetëvjeçari i parë i decentralizimit vendor deri në vitin 2000 karakterizohet nga një PV
 që ofron shërbime në nivele minimale për komunitetin dhe buxhet që shkon pothuajse për
 paga dhe mirëmbajtjen e rrugëve dhe institucioneve publike vendore. Kështu nëse në
 vitin 2000 investimet zinin mbi 20% të buxhetit të PV, në fund të këtij dhjetëvjeçari arrin
 në rreth 40%; ndërkohë që edhe struktura e shpenzimeve korente ka zvogëluar peshën e
 pagave dhe rritur ato për mirëmbajtje (ku 24% shkojnë për paga dhe sigurime dhe 38%
 për mirëmbajtje). Kuptohet që shifrat e ofruara më sipër japin pikturën e madhe të të gjithë PV në vend,
 ndërkohë që situata paraqitet shumë e ndryshme nga njëra njësi vendore tek tjetra
 (komuna krahasuar me bashkitë; dhe midis këtyre të fundit bashki të vogla; të mesme apo
 të mëdha pa marrë në analizë Tiranën dhe Durrësin me një situatë tërësisht të ndryshme
 nga gjithë njësitë e tjera vendore në Shqipëri).

 Kështu kryesisht në bashki të vogla pesha e investimeve është rreth 30% e totalit të
 buxhetit të tyre të pakushtëzuar, në bashki të kategorisë së mesme ato shkojnë në rreth
 40%, kurse në njësi të mëdha vendore (të cilat për hir të së vërtetës janë të pakta)
 portofoli i investimeve shkon edhe deri në 55% të totalit të buxhetit të tyre. Gjithsesi edhe pse ndryshimi strukturor i buxheteve vendore ka sjellë rritje të
 rëndësishme të peshës së investimeve, që njësitë vendore kryejnë, po të kthehemi mbrapa
 tek pesha që vetë PV zë në totalin e buxhetit të shtetit dhe PBB-së, e cila është shumë e
 vogël, nga më të voglat në Evropë dhe rajon, do të shohim se investimet e PV në total dhe
 për më tepër ato të njësive vendore për secilin rast më vete janë shumë modeste. Për
 rrjedhojë edhe natyra e investimeve të njësive vendore është e tillë që plotëson nevojat
 emergjente të komunitetit – kryesisht ndërtimi i rrugicave të brendshme në lagje;
 rindërtimi i hapësirave të gjelbëruara dhe atyre rikrijuese; rikonstruksion i kopshteve dhe
 çerdheve etj. Ndërkohë që projektet e “mëdha” mbeten ende në hije pasi buxheti vjetor i
 njësive vendore nuk i përballon dot implementimin e tyre. Bërja e detyrueshme tashmë nga ana e MF e hartimit të programeve buxhetore
 afatmesme ka dhënë një hapësirë të vogël për menaxherët vendorë që të guxojnë të
 zbatojnë projekte më të mëdha, të cilat parashikojnë implementimin e tyre me
 fonde buxhetore më shumë sesa një buxhet vjetor. Duke qenë se projektet e
 infrastrukturës vendore edhe pse të mëdha në këto raste mund të realizohen në më pak
 sesa një vit, përfaqësuesit vendor po i shfrytëzojnë mekanizmin e programit buxhetor
 afatmesëm duke filluar punimet për implementimin e këtyre projekteve në gjysmën e
 dytë të vitit dhe përfundimin e tyre në gjysmën e parë të vitit pasardhës buxhetor, duke
 shfrytëzuar kështu fondet e investimeve të dy buxheteve vjetore. Gjithsesi kjo formulë
 edhe pse ka bërë të mundur implementimin e projekteve më të mëdha, ka sjellë probleme
 në marrëdhëniet midis njësive vendore; investitorëve dhe thesarit të Ministrisë së
 Financave.
 Nëse menaxhimi i aseteve mbetet ende një fushë e re e paeksploruar siç duhet nga njësitë
 vendore, jo vetëm për arsyen e mungesës së aseteve të mjaftueshme që mund të përdoren
 për aktivitet ekonomik, por edhe kuadri ligjor mjaft i paqartë për sa i përket krijimit të
 skemave të partneritetit publik privat, si edhe problemet sociale që ato sjellin, si rrjedhojë
 e zënies me forcë nga shtresa sociale në nevojë, instrumenti i huamarrjes vendore
 është një levë e fuqishme financiare në duart e menaxherëve vendorë për realizimin
 e këtyre investimeve prioritare për komunitetin që ato përfaqësojnë. 5.2 Kapacitetet huamarrëse të disa njësive vendore në Shqipëri Baza e përllogaritjes së kapaciteteve ligjore për borxhin vendor janë të ardhurat e
 pakushtëzuara të njësive vendore. Dy komponentët kryesorë të të ardhurave të
 pakushtëzuara (i) të ardhurat e veta nga taksat, tarifat dhe aktivitetet e tjera të njësisë
 vendore dhe (ii) transfertat e pakushtëzuara të qeverisë kanë pesha të ndryshme në njësi
 të ndryshme vendore. Progresi i bërë në drejtim të shtimit të burimeve të financimit të
 pushtetit vendor reflektohet në peshën që zënë sot të ardhurat e veta (taksat dhe tarifat)
 kundrejt grantit të qeverisë (theksojme se në vitin 2009 ishin të barabarta; Nga njëra anë
 kjo rrit diskrecionin për të parashikuar dhe për rrjedhojë thithur fonde nëpërmjet
 huamarrjes nga sektori bankar, por nga ana tjetër edhe punën më serioze dhe
 riskun për të realizuar planet afatgjata të mbledhjes së tyre (plane që në të vërtetë
 kopje

 bazohen skemat e shlyerjes së kredive bankare). Gjithashtu vetë struktura e buxheteve të
 pakushtëzuara të njësive vendore është e ndryshme nga një njësi vendore në tjetrën e për
 rrjedhojë edhe kapaciteti real i thithjes së fondeve nga huaja vendore, dhe sigurisht risku i
 shlyerjes së kredisë, i cili varet nga natyra e të ardhurave të pakushtëzuara. Taksat dhe
 tarifat vendore janë kompetencë e plotë e PV, por për aq sa e lejon ligji për sistemin e
 taksave vendore, i cili ndryshohet si rregull me propozim të Qeverisë dhe miratohet nga
 Parlamenti. Rastet e ndryshimeve të fundit ligjore në këtë ligj tregojnë rënien e
 konsiderueshme të nivelit të të ardhurave nga taksat dhe tarifat si dhe uljen e diskrecionit
 të pushtetit vendor për t’i aplikuar ato18
 .
 Edhe pse konsiderohet konservator për arsyet e shpjeguara më sipër ky instrument i ri
 financiar në krahasim me strukturën e buxhetit të NjQV-ve mund të konsiderohet një levë
 e fuqishme financiare. Duke iu referuar të dhënave për disa njësi vendore në Shqipëri
 (marrë si vit bazë / llogaritjesh financiare viti 2009) vlerësohet se instrumenti i huasë
 vendore bën të mundur që këto njësi të rrisin portofolin e tyre vjetor të investimeve me
 2.6 herë (rasti i Elbasanit) dhe 6 herë (Korçë) e deri në 17 herë për Gramshin. Tabela 6. Huaja maksimale e mundshme për disa njësi vendore në Shqipëri në vitin
 2010
 Gjithsesi për ta
 përgjithësuar fuqinë e
 shumëfishimit të
 instrumentit të
 huamarrjes, nisur nga
 fakti që njësia vendore
 mund të marrë hua në një
 moment të caktuar sa 1.3
 herë nivelin e të
 ardhurave të veta të
 pakushtëzuara, në vitin
 e kaluar buxhetor si dhe
 bazuar në faktin që
 mesatarisht struktura
 buxhetore e njësive
 vendore në Shqipëri është e tillë që raporti i shpenzimeve korente dhe atyre për investime
 është 60 me 40% në totalin e buxhetit të tyre, mund të themi që me anë të huasë njësitë
 vendore mund të realizojnë projekte investimi të tilla sa 3.2 herë fondet vjetore të
 investimit që ato disponojnë në buxhetin e tyre normal. Kuptohet që kjo shifër sikurse e
 shpjeguam është një mesatare e potencialeve që ofron ky instrument në një buxhet vjetor
 vendor dhe ashtu sikurse jepet në tabelën më sipër ky instrument jep shumëfish të
 ndryshëm për njësi vendore të ndryshme, kjo varet kryesisht prej strukturës buxhetore të
 NjQV-ve (sa peshë zënë investimet në buxhetin e tyre) si edhe prej madhësisë së njësisë
 vendore. Kuptohet që njësitë e vogla vendore më buxhete shumë modeste sado e vogël që
 të jetë huaja ajo jep një efekt disafishues mbi fondet e investimeve të njësisë të cilat janë
 pothuajse zero, ndërkohë që në njësitë e mëdha edhe pse në vlerë huaja është e
 18 Ndryshimet në ligjin për sistemin e taksave vendore në Prill 2009 si dhe ulja e kufirit për bizneset subjekte të tatimit
 mbi vlerën e shtuar në Dhjetor 2009.
 në Mln. Lekë në Mln. Euro në Mln. USD
 Vlorë 1,501.6 11.1 15.0
 Fier 952.1 7.1 9.5
 Elbasan 892.6 6.6 8.9
 Korçë 841.6 6.2 8.4
 Shkodër 758.1 5.6 7.6
 Pogradec 389.2 2.9 3.9
 Lezhë 235.8 1.7 2.4
 Fushë Krujë 186.0 1.4 1.9
 Kukës 157.2 1.2 1.6
 Gramsh 139.1 1.0 1.4
 Librazhd 94.3 0.7 0.9
 Petrelë / Komuna 77.9 0.6 0.8
 Himarë 73.2 0.5 0.7
 Viti Bazë 2009Kufijtë e Huamarrjes bazuar në
 Kriterin e Stokut

 konsiderueshme shumëfishimi i fondeve vjetore të investimeve nuk është kaq i madh sa
 në njësi të vogla dhe të mesme vendore (për shembull rasti i Elbasanit – në vitin 2010
 mund të marrë hua 890 milionë lekë, ndërkohë që efekti shumëfishues i fondeve të
 investimeve nga huaja është vetëm 2.6 herë, pasi fondi i investimeve në buxhetin e
 bashkisë për vitin 2010, pa marrë parasysh kredinë, është më pak se 300 milionë lekë).
 Eksperienca e deritanishme ka treguar se kapacitetet reale huamarrëse të NjQV-ve
 (përgjithësisht tek NjQV të vogla) janë shumë më të vogla sesa limiti ligjor i stokut që ato
 mund të arrijnë në një moment të caktuar (pra sesa ç’mund të marrin ligjërisht në një
 moment të caktuar). Nëse do ti referohemi kritereve kufizues të shpjeguar më sipër
 njësitë vendore përveç kufirit të stokut (që përcakton shumën maksimale të huas që një
 njësi mund të marrë në një moment të caktuar) duhet të plotësojë edhe dy kritere të tjerë
 që kufizojnë shërbimin vjetor të borxhit (pra sa i lejohet maksimalisht në një vit një njësie
 vendore të shlyejë huanë përkatëse = principal + interes). Sikurse e përmendëm këto
 kritere llogariten dhe midis tyre përzgjidhet ai që lejon shumën monetare më të vogël për
 njësinë përkatëse. Rastet e realizuara kanë treguar se edhe pse njësia vendore ka pasur një
 kufi stoku prej 94 milionë lekë në vitin 2010; shërbimi maksimal vjetor është aq i vogël
 sa i akumuluar në vite i duhet një periudhë shumë e gjatë për ta shlyer huanë e marrë;
 ndërkohë që kostoja e kthimit të saj eshte e larte (si rrjedhojë e kohës së gjatë të
 shlyerjes). Tabela 7. Kufijtë e shërbimit të borxhit për Bashkinë Librazhd
 Sikurse shihet kësaj njësie vendore i lejohet që në pesë vitet e ardhshme (2010-2014) të
 kthejë mbrapsht për një hua të marrë
 maksimumi 16 milionë lekë, për dhjetë vjet
 (2010-2019) një shumë prej 55.4 milionë
 lekë dhe pas pesëmbjedhjetë vjetësh një
 shumë që shkon deri në 123 milionë lekë.
 Sikurse shihet është shumë e vështirë që për
 një hua prej 94 milionë lekë sa’ është edhe
 maksimumi i kapacitetit huamarrës ligjor
 për të të shlyhet një hua e tillë. Në tabelën
 pas ardhëse kemi përllogaritur këstë vjetore
 për shlyerjen e huave të ndryshme, duke
 konsideruar një normë vjetore interesi prej
 10% (dhe aplikuar metoda e shlyerjes me
 këste të barabarta PMT të huasë).
 Vite Periudha
 Kufizimi i
 sherbimit te
 borxhit
 kufizime
 akumulative ne
 vite
 2009 4,345
 1 2010 3,498
 2 2011 2,424
 3 2012 2,859
 4 2013 3,404
 5 2014 4,439 16,624
 6 2015 5,586
 7 2016 6,855
 8 2017 7,753
 9 2018 8,735
 10 2019 9,807 55,359
 11 2020 10,977
 12 2021 14,100
 13 2022 10,977
 14 2023 14,100
 15 2024 17,537 123,051
 Totali 123,051

 Tabela 8. Kufizimet e shërbimit të huasë dhe këstet vjetore për shuma të ndryshme
 kredish
 Vite Periudha
 Kufizimi i
 shërbimit të
 borxhit
 kufizime
 akumulative
 në vite
 Kredi 94
 milionë Lekë
 Kredi 80
 milionë Lekë
 Kredi 60
 Milionë Lekë
 Kredi 50
 Milionë Lekë
 Kredi 45
 Milionë Lekë
 Kredi 35
 Milionë Lekë
 Kredi 25 Milionë
 Lekë
 1 2010 3,498 12,122 10,316 7,737 6,448 5,803 4,513 3,224
 2 2011 2,424 12,122 10,316 7,737 6,448 5,803 4,513 3,224
 3 2012 2,859 12,122 10,316 7,737 6,448 5,803 4,513 3,224
 4 2013 3,404 12,122 10,316 7,737 6,448 5,803 4,513 3,224
 5 2014 4,439 16,624 12,122 10,316 7,737 6,448 5,803 4,513 3,224
 6 2015 5,586 12,122 10,316 7,737 6,448 5,803 4,513 3,224
 7 2016 6,855 12,122 10,316 7,737 6,448 5,803 4,513 3,224
 8 2017 7,753 12,122 10,316 7,737 6,448 5,803 4,513 3,224
 9 2018 8,735 12,122 10,316 7,737 6,448 5,803 4,513 3,224
 10 2019 9,807 55,359 12,122 10,316 7,737 6,448 5,803 4,513 3,224
 11 2020 10,977 12,122 10,316 7,737 6,448 5,803 4,513 3,224
 12 2021 14,100 12,122 10,316 7,737 6,448 5,803 4,513 3,224
 13 2022 10,977 12,122 10,316 7,737 6,448 5,803 4,513 3,224
 14 2023 14,100 12,122 10,316 7,737 6,448 5,803 4,513 3,224
 15 2024 17,537 123,051 12,122 10,316 7,737 6,448 5,803 4,513 3,224
 Totali 123,051 181,823 154,743 116,057 96,714 87,043 67,700 48,357
 Vihet re që për huanë 94 milionë lekë për 15 vjet bashkisë i duhet të kthejë/ shlyejë (të
 bëjë shërbim borxhi) një shumë prej 182 milionë lekë (ndërkohë që shuma maksimale të
 mund të paguajë bashkia në këto 15 vjet është 123 milionë lekë). Për një kredi 80 milionë
 lekë përsëri duhet të paguajë më shumë sesa ç’mund të këtë ligjërisht shërbim borxhi
 (paguan 155 milionë lekë). Për shumën 60 milionë e deri 25 milionë lekë (e ndoshta edhe
 për më pak) bashkia mund të marrë kredi me interes 10% në vit dhe ta kthejë në parim
 mbrapsht, por realisht duke iu referuar tashmë kufizimeve vjetore të shërbimit të borxhit
 vitet e para janë shumë më të vogla sesa këstet e kredisë në fjalë.
 Përfundimisht meqë është
 shumë e vështirë për të
 gjetur një shumë e cila do
 të ishte e mundur për t’u
 paguar nga bashkia në fjalë
 me këto kushte kredie
 (interes 10% dhe maturim
 15 vjet, rindërtuam skemën
 e amortizimit të kredisë dhe
 realizuam skemën e
 mëposhtme duke përputhur
 këstet vjetore të huasë me
 kufizimet e shërbimit të
 borxhit, nga e cila rezulton
 se për një kredi me normë
 interesi 10% në vit dhe afat
 maturimi 15 vjet shuma
 Vite Periudha
 Kufizimi i
 shërbimit të
 borxhit
 Kredi 45 Milionë
 Lekë (me këste të
 harmonizuara me
 kufizimet)
 1 2010 3,498 2,995
 2 2011 2,424 2,400
 3 2012 2,859 2,800
 4 2013 3,404 2,995
 5 2014 4,439 4,395
 6 2015 5,586 5,493
 7 2016 6,855 6,791
 8 2017 7,753 7,591
 9 2018 8,735 8,391
 10 2019 9,807 9,591
 11 2020 10,977 10,791
 12 2021 14,100 13,991
 13 2022 10,977 9,991
 14 2023 14,100 13,991
 15 2024 17,537 7,116
 Totali 123,051 109,319
 Tabela 9. Kufizimet e shërbimit të borxhit dhe këstet për një hua 45
 milionë Lekë kopje

 maksimale me anë të së cilës bashkia mund të kthejë mbrapsht kredinë duke respektuar të
 gjitha kufizimet ligjore është 45 milionë lekë.
 Sikurse shihet për një hua 45 milion Lekë me kushtet e mësipërme bashkia duhet të
 kthejë rreth 110 milionë lekë në fund të maturimit, që do të thotë të lidhë një marrëveshje
 kredie me një normë kthimi prej 243% (ose të kthejë një shumë prej 2.4 herë më të lartë
 sesa ajo e marrë borxh).
 Nëse do të bënim një përllogaritje të kufijve maksimal të stokut të borxhit për të gjitha
 njësitë vendore në Shqipëri (të gjitha bashkitë dhe komunat) vlerësohet se të gjitha së
 bashku ato mund të marrin sot një shumë e cila shkon rreth 39 miliardë lekë (ose më pak
 se 300 milionë Euro). Shifër kjo që përfaqëson vetëm 11% të buxhetit të shtetit ose 3% të
 PBB-së. Gjithashtu në vijim të logjikës së përdorur më sipër nëse do të kishim mundësi të
 realizonim ushtrimin e bërë për bashkinë Librazhd shifra e mësipërme (39 miliardë lekë)
 duhet të jetë shumë më e ulët. Nga të dhënat që disponojmë të gjitha bashkitë së bashku
 përfaqësojnë rreth 57% të pushtetit vendor ndërsa komunat 43% të buxhetit të PV. Nëse
 do të konsiderojmë se të gjitha bashkitë së bashku mund të marrin hua 60% të kapacitetit
 maksimal ligjor të tyre dhe komunat 20% të kapacitetit atëherë për vitin 2010 nëse të
 gjitha njësitë vendore do të aplikonin për të marrë hua nga tregu financiar / bankar shuma
 totale që ato mund të thithin nëpërmjet këtij instrumenti është rreth 17 miliardë lekë (120
 milionë Euro), që do të thotë më pak se 5% e totalit të buxhetit të shtetit ose vetëm 1.3%
 e PBB-së. 5.4. Financimi i projekteve të investimit me anë të huasë ne Shqipëri Eksperienca e deritanishme në financimin e projekteve të investimit në Shqipëri
 Që prej shkurtit 2008 e deri më tani19
 vetëm 7 hua vendore ka kaluar të gjitha fazat e
 aplikimit dhe miratimit të saj ndërkohë që një portofol tjetër prej 4-5 të tillash pret
 miratimin përfundimtar nga MF – proçedura dhe çështje që varen nga rrethanat e
 menaxhimit të borxhit publik nga ana e MF.
 Bashkia Fushë Krujë, pioniere në këtë drejtim si njësia vendore që guxoi të hyjë në
 tregun bankar të kredisë tregtare për financimin e projekteve të rëndësishme të investimit,
 lidhi një marrëveshje kredie në qershor të vitit 2009 për shumën 100 milionë lekë (1
 milionë dollarë amerikanë). Projekti i investimit, i cili pritet të financohet nëpërmjet kësaj
 huaje, është një segment i unazës veriore të qytetit. Projekti vlerësohet se do ti japë
 zgjidhje disa problematikave që sjell infrastruktura aktuale e qytetit dhe nevojat e
 zhvillimit të mëtejshëm ekonomik dhe industrial të tij.
 Në të vërtetë kostoja e projektit të unazës është më e lartë se 100 milionë lekë – vlera e
 kredisë bankare, e cila shkon në rreth 400 milionë lekë, pasi bashkia do të financojë
 projektin pjesërisht nga fondet e veta të buxhetit 2010, pjesërisht nga kredia dhe një
 segment i unazës së bashku me një rrotondë ( rreth rrotullim që mundëson kalimin nga
 segmenti i unazës në rrugën kombëtare) do të realizohen nga buxheti i shtetit (nëpërmjet
 granteve konkurruese të menaxhuara, në këtë rast nga Bashkia dhe Drejtoria e
 Përgjithshme e Rrugëve). Kufizimi total për stokun e borxhit që kishte kjo bashki në vitin
 2009, kur edhe u aplikua për kredi, ishte 160 milionë lekë. Duhet theksuar se kjo njësi
 19 Që prej nëntorit 2008, më saktë duke iu referuar edhe akteve nënligjore për zbatimin e ligjit për huamarrjen e
 qeverisjes vendore

 vendore ka një performancë shumë të mirë të mbledhjes së të ardhurave dhe një strukturë
 buxhetore të tillë që i lejon asaj jo vetëm të marrë një hua afatgjatë për shumën që ka
 nevojë, por edhe të lërë hapësirë brenda buxheteve vjetore në vitet në vazhdim për
 investime të tjera (jo vetëm shlyerjen e kredisë për këtë projekt).
 Gjithsesi edhe po të aplikonte për shumën totale të kufirit të borxhit kjo njësi vendore nuk
 do të mund të plotësonte nevojën e realizimit të këtij investimi; fakt i cili përforcon idenë
 tonë se ligji aktual ka kufizime shumë të forta për nevojat e njësive vendore.
 Që prej vitit 2000 si vit i rëndësishëm i deçentralizimit vendor (ku janë transferuar një
 sërë funksionesh nga qeveria PV) ofrimi i shërbimeve publike dhe nevoja për
 përmirësimin e tyre është bërë mëse evident, si rrjedhojë e mungesës së investimeve nga
 ana e PV në vite (mungesë e kapaciteteve financiare nga ana e tyre). Në kushtet e
 buxheteve të kufizuara dhe shpesh herë edhe fare modeste njësitë vendore janë mjaftuar
 me përmirësimin e kushteve të infrastrukturës vendore dhe përmirësimin e objekteve në
 menaxhim dhe për rrjedhojë edhe shërbimeve për komunitetin. Në gjithë këtë periudhë
 vihet re amortizimi i infrastrukturës së trashëguar dhe nevoja për zgjerimin dhe ngritjen e
 infrastrukturës së re, e cila lidhet drejtpërsëdrejti me rritjen e numrit të popullsisë
 sidomos në zonat e urbane; ndërtimeve të reja të individëve dhe biznesit si dhe nevojës
 për shtimin e ofrimit të shërbimeve në funksion të PV, siç janë arsimi parashkollor dhe
 shërbimi mjekësor parësor. Kjo automatikisht do të thotë fonde investimesh, të cilat
 njësitë vendore nuk i disponojnë brenda buxheteve të tyre vjetore. Instrumenti i
 huamarrjes synon të plotësojë pikërisht këtë nevojë të njësive vendore, ndaj është e
 natyrshme që kërkesat e njësive vendore për financim me anë të huasë të jenë kryesisht
 (pothuajse të gjitha deri më tani) projekte të infrastrukturës. Edhe një grup bashkish dhe
 komunash të cilat kanë përfunduar një pjesë të mirë të proçedurave të huamarrjes nga
 sistemi bankar kanë si objekt investimi projekte infrastrukture. Më poshtë është një listë
 projektesh dhe fondesh financiare për investim me anë të huasë nga sistemi bankar në
 disa njësi vendore deri më tani:
 Tabela 10. Statusi i proçedurës së huamarrjes nga sistemi bankar në disa njësi
 vendore
 Bashkia Shuma e huasë e
 kërkuar (në Lekë) S t a t u s i
 Projekti që do të financohet me anë të
 huasë
 1
 Fushë Krujë 100,000,000
 Miratuar në Prill ’09 nga MF;
 Kontrata me bankën firmosur në Qershor ’09;
 Aktualisht në proçedurat e tenderimit të proj.
 Projekt Infrastrukture:
 Një segment i Unazës Veriore të Qytetit.
 2
 Elbasan 800,000,000
 Miratuar nga Këshilli Bashkiak; Miratuar nga MF në 23 Dhjetor ’09;
 Firmosur kontrata me Bankën Pritet disbursimi brenda dhjetorit 2010
 Projekt Infrastrukture: Një segment i unazës veriore të qytetit dhe ndërtimi i
 një segmenti strategjik të rrugës kryesore të qytetit si dhe mbulimi i kostos së
 shpronësimeve nga projektet përkatëse
 3
 Korça 300,000,000
 Miratuar nga Këshilli Bashkiak;
 Firmosur ne 31 Mars 2010 marrëveshja e huase per shumen 100 milione leke.
 Disbursuar deri tani 45 milionë lekë
 Projekt Infrastrukture: Ndërtimi i zonës
 pedonale dhe rinovimi i qendrës së qytetit.
 4
 Librazhd 45,000,000
 Përzgjedhur banka fituese Në dhjetor ’09 KB shtyu shqyrtimin e huasë; për
 mbledhjet e radhës së Këshillit Bashkiak
 Projekt Infrastrukture: ndërtimi it re rrugëve të brendshme të qytetit, dhe
 përmirësimi i kolektorit të ujërave të
 zeza në një lagje.
 5
 Gramsh 38,405,000
 Dërguar aplikimi për të marrë hua në MF; Projekt Infrastrukture:
 Përmirësimi i infrastrukturës në lagjet
 6
 Lezhë
 120,000,000
 Miratuar kredia nga MF Firmosur kontrata me bankën
 Pritet disbursimi i kredisë
 Projekt Infrastrukture: disa projekte rrugësh në lagjet e qytetit
 kopje

 7 Komuna Petrelë
 15,000,000
 Miratuar kredia nga MF
 Disbursuar pjesa e parë prej 6 mln Lekë
 Disbursimi i dytë në Janar 2011
 Dy projekte infrastrukture (rrugë
 kryesore dhe lagje e komunës)
 8
 Fier
 200,000,000 Dërguar njoftimi për të marrë hua në MF;
 Projekt Infrastrukture: Duke u përcaktuar në detaj prioriteti.
 9
 Pogradec 113,000,000
 Miratuar kredia nga MF
 Disbursuar transhi i parë i kredisë prej 19 mln Lekë
 Projekt Infrastrukture:
 dy projekte rrugësh në lagjet e qytetit
 10 Vlorë 420,000,000
 Miratuar kredia nga MF Firmosur kontrata e kredisë me bankën
 Pritet disbursimi i transhit të parë prej 69 mln Lekë brenda dhjetorit 2010
 Projekt infrastrukture: Rruga hyrësë në qytet dhe rruga mbi
 tynel (uji i ftohtë Vlorë)
 11 Komuna Dajt 100,000,000 Dërguar njoftimi për të marrë hua në MF;
 Disa projekte infrastrukture
 12 Durrës 2,295,000,000 Dërguar njoftimi për të marrë hua në MF;
 Një grup projektesh infrastrukture
 13 Kukës 205,000,000
 Dërguar aplikimi për miratimin e kredisë tek MF
 Pritet miratimi i MF dhe më tej firmosja e kontratës
 me bankën
 Disa projekte infrastrukture
 Total 4,753,405,000
 Sikurse vihet re nga raporti i mësipërm duket që pothuajse të gjitha njësitë vendore janë
 në pritje të një miratimi përtej kompetencave ligjore të Ministrit të Financave. Bazuar në
 ligjin për “Huamarrjen e Qeverisjes Vendore” në nenin 5 të tij parashikohet se: vendimi
 për huan afatgjatë hyn në fuqi pas konfirmimit të Ministrit të Financave. Ministri i
 Financave kufizohet vetëm në konfirmimin e përputhshmërisë së proçedurave për
 autorizimin e huasë dhe verifikimin e respektimit të kufizimeve të borxhit vendor të
 parashikuara në këtë ligj. Nëse Ministri i Financave nuk përgjigjet brenda 20 ditëve nga
 data e marrjes së njoftimit vlerësohet se ai e ka konfirmuar huanë në fjalë.
 I shqetësuar nga gjendja aktuale e stokut të borxhit publik20
 , Ministri i Financave bazuar
 në ligjin numër 9936, datë 26.06.2008 “Për menaxhimin e sistemit buxhetor” neni 58 i tij
 ku përcaktohet se: “borxhi publik përbëhet nga borxhi i qeverisë qendrore dhe pushtetit
 vendor” dhe se totali i borxhit publik nuk duhet të kalojë shumën prej 60% të PBB-së21
 ,
 më 27 Janar 2010 ka nxjerrë një urdhër i cili parashikon që: “Të gjitha njësitë vendore që
 sipas ligjit numër 9869, datë 4.02.2008 plotësojnë të gjitha kriteret për huamarrje, gjatë
 vitit 2010 u lejohet të marrin hua (disbursim vjetor) deri në 5% të shumës së shpenzimeve
 të buxhetit të tyre vjetor të një viti më parë”.
 Së pari ky urdhër i fundit kufizon edhe më shumë mundësitë edhe atyre pak njësive
 vendore që janë të afta të plotësojnë të gjitha kufizimet ligjore të analizuara më sipër për
 të marrë hua. Duhet theksuar se masa prej 5% e totalit të shpenzimeve të një viti buxhetor
 është një shumë jashtëzakonisht e vogël për to (për shembull për bashkinë Elbasan ajo
 është rreth 60 milionë lekë, ndërkohë që projekti që kërkohet të financohet me anë të
 huasë është 800 milionë lekë).
 Së dyti ky urdhër nuk është shumë i qartë pasi ai shprehet për disbursimin e lejuar nga një
 hua e miratuar për vitin 2010, ndërkohë që nuk cilëson se çfarë do të ndodhë me
 disbursimet e mëtejshme në vitet e tjera 2011.....
 Së treti ky urdhër nuk zgjidh problemin e tejkalimit të stokut të lejuar të borxhit publik
 pasi ashtu sikurse u analizua më sipër të gjitha njësitë vendore të marra së bashku sikur të
 20 sipas statistikave të Ministrise se Financave për vitin 2009 ishte 59.68% e PBB-së. (web link:
 http://www.minfin.gov.al/downloads/12%20m%20%202009%20.pdf )
 21 Ky kufizim e ka burimin nga aspirata e qeverisë shqiptare për tu bërë pjesë e BE-së dhe tregut monetar të saj, e për
 rrjedhojë vendet kandidate duhet të plotësojnë kriteret e konvergjencës ose ndryshe te njohura si kriteret ekonomike te Marrëveshjes së Mastritit

 gjitha të aplikonin për hua në vitin 2010 nuk mund të marrin më shumë sesa 1% e PBB-
 së së Shqipërisë.
 Dhe së fundmi ky kufizim ligjërisht është diskriminues pasi është detyrues vetëm për
 njësitë vendore dhe asnjë kufizim për pushtetin qendror. Kemi parasysh që po në Janar të
 këtij viti kur MF nxori këtë kufizim doli në treg për të emetuar obligacione qeveritare në
 Euro në shumën prej 300 milionë Euro22
 (që përfaqëson 3.2% të GDP-së).
 VI. Konkluzione dhe rekomandime. 6.1. Huamarrja vendore si mjet i rëndësishëm financimi i investimeve prioritare të
 njësive vendore.
 Pjesa dërmuese e literaturës ekzistuese në lidhje me menaxhimin e borxhit publik dhe
 lokal në vendet në tranzicion ka të bëjë ose me kufizimet ekzistuese institucionale të
 huadhënies ose me sanksione kundrejt borxhit të madh të tepërt. Studime bashkëkohore
 diskutojnë në një masë të gjerë zhvillimin e një strukture të rregullt të huasë vendore,
 instrumentet e kontrollit administrative, normat dhe rregullat e balancimit të buxhetit,
 normat e kontabilitetit dhe të raportimit, kolateralet, dhe rolin e agjensive të kreditimit, në
 vend që të afirmojnë konkluzionet në lidhje me progresin e politikave të menaxhimit të
 borxhit publik. Studime të tjera analizojnë praktikën e garancive, dorëzanive ose të
 proçedurave të përforcuara administrative duke pasur si qëllim korrektimin e defiçitit dhe
 të borxhit që është akumuluar në buxhetin e QV-ve. Ndërsa hendeku i sjelljes së QV-se në raport me qendrën është i domosdoshëm për
 zhvillimin e praktikave të menaxhimit të borxhit në nivelin lokal, analizat e këtyre
 masave disiplinore afirmojnë rolin dhe përgjegjësinë kryesore te PQ duke e konsideruar
 performancën e NjQV –ve si një variabël të ndryshueshme. Punimi ynë e lë mënjanë politikën tradicionale analitike të perspektivës së disiplinës së
 buxhetit dhe fokusohet në përgjegjshmërinë e buxhetin (ose vetëkontrollin) e QV-ve.
 Mesazhi ynë kryesor është që përputhshmëria me normat ligjore dhe një nivel i
 favorshëm i vlerës monetare në bankë janë të domosdoshme por jo kushte të mjaftueshme
 për një bashki për të menaxhuar borxhin. Suksesi në të gjitha politikat e menaxhimit
 financiar kërkon një qëndrim më aktiv në lidhje me këtë çështje. Një gjë e tillë duket se
 konfirmohet nga një sërë çështjesh dhe rastesh të paaftësisë paguese të bashkive në
 Europën Qendrore dhe Lindore (CEE) në 10 vitet e fundit ku u vunë re një numër i madh
 faktorësh kompleksë që çuan në krizën financiare. Ndërsa disa nga këta faktorë janë të
 lidhur me incentivat e gabuara të stimuluara nga ambienti institucional (huamarrja në
 masë e bashkive, grantet e QQ shtrembërojnë investimet lokale) etj, pjesa më e madhe e
 problemit të borxhit ka të bëjë me praktikat e varfra të planifikimit dhe të menaxhimit të
 programeve të investimit lokal. Gabimet tipike të menaxhimit përfshijnë mos ekzistencën
 ose ekzistencën e planeve të varfra investuese afatshkurtra dhe afatgjata, projekte
 investimi tepër të mëdha, mosbashkëpunimi me bashki të tjera për të financuar dhe
 operuar me investimet kapitale23
 , prezantimi vullnetar i kompetencave të reja të
 22 Sipas CNN,”Greece financial crisis” lutem referoju web site:
 http://edition.cnn.com/2010/BUSINESS/02/10/greek.debt.qanda/index.html
 23 Ajo që shpesh njihet në literaturë si bashkëpunim ndërkomunal / rajonal etj

 shpenzimit përtej kapaciteteve reale financiare, ose mungesa e njohurive / informacionit
 në lidhje me të ardhmen e kostove të (ndërveprimit dhe mirëmbajtjes) të lidhura me
 investimet. Incentiva të gabuara përfishijnë gjithashtu çështjen e balancimit të buxhetit
 në lidhje me faktin se buxheti lokal është në radhë të parë mbi të gjitha një pasqyrë e
 politikave publike (shpenzimeve dhe të ardhurave) i ndjekur nga njësitë vendore. Evidencat që ne konsultuam për përgatitjen e këtij dokumenti tregojnë së akumulimi i
 borxhit vendor mund të bëjnë që njësi specifike vendore mund të inkurajojnë huamarrjen
 e tepërt dhe në mangësi të mëdha me mekanizmat e përdorur për të kontrolluar
 huamarrjen vendore. Megjithatë, duket sikur ka disa politika që mund të pakësojnë gjasat
 e huamarrjes së tepruar. Duke qenë se disiplina e tregut nuk merr parasysh situata me borxh të tepruar (pasi ligjet
 e huamarrjes vendore janë të tilla që e kufizojnë realizimin e një situate të tillë), në shumë
 shtete kushtet për disiplinën e tregut nuk janë të mjaftueshme, disa lloje të tjera të
 rregullave të huamarrjes janë të nevojshme për të kufizuar borxhin vendor. Duke qenë se
 si metoda e kooperimit ashtu dhe ajo e kontrollit administrativ karakterizohen nga
 probleme që i bëjnë ato të padëshirueshme apo jofunksionale, një përafrim me rregulla të
 forta të huamarrjes së NjQV-ve (bashki apo komuna në rastin e Shqipërisë) duket se
 është metoda më efektive. Për të qenë i suksesshëm, çdo rregull duhet të përmbajë një përkufizim të qartë dhe të
 kuptueshëm të borxhit dhe të theksojë përgjigjen e kërkuar (dhe penalitetin) që do të ketë
 çdo njësi vendore nëse nuk i përgjigjen rregullave. Me qëllim rritjen e gjasave të suksesit
 dhe gjithashtu uljen e gjasave të rritjes së inflacionit dhe rrënjosjen e disiplinës së tregut,
 rregullat duhet të ndalojnë huamarrjen nga banka qendrore apo banka me kapital
 shtetëror. Në shumë shtete në zhvillim, kjo do të kërkojë futjen e njëkohshme të
 politikave për të zhvilluar një treg për borxhin e QV-ve. Megjithëse ka pak të ngjarë që QV-te të dështojnë nëse huamarrja e tyre do të jetë e
 limituar nga rregulla të QQ, gjithsesi QQ duhet të prezantojë një politikë të shpëtimit.
 Mund të duhet kohë që kjo politikë të bëhet e besueshme dhe qeveritë mund të mos jenë
 në gjendje të shmangin një falimentim në të gjitha rastet. Megjithatë, QQ duhet të
 sigurojë që një plan që vjen me shpenzime të mëdha për QV të ketë si kusht bashkë me
 planin një paketë për shpëtimin si dhe njëkohësisht duhet të përcaktojë politikat që do të
 lehtësojnë faktorët që e ka shkaktuar falimentimin. Sistemi i transferimit ndërqeveritar duhet të modifikohet për të parandaluar
 ndryshime të mëdha në transfertat dhe eliminimin e transfertave diskrete. QQ duhet të
 marrë në konsideratë ndikimin e politikës së saj makroekonomike në bilancin e qeverisë
 rajonale dhe të adoptojë politika të tjera që mund të subvencionojnë apo të inkurajojë
 huamarrjen vendore. Në shumë vende në zhvillim, QV-te kanë mungesa të kapaciteteve
 në burimet njerëzore brenda administratave të tyre vendore të aftë në menaxhimin e
 shpenzimeve publike dhe të ardhurave, dhe shkaktari kryesor i paqëndrueshmërisë së
 huamarrjes ka qenë menaxhimi i dobët financiar, si në Brazil (Ter-Minassian 1997). Përmirësime në menaxhimin financiar janë, pra, një përbërës i rëndësishëm në
 kontrollin e huamarrjes vendore. Kontrolli i huamarrjes vendore, me një rregull ose çdo
 mjet tjetër, është i pamundur në qoftë se, si në shumë vende në zhvillim, informacioni

 mbi financat e PV janë të padisponueshme, apo e të një cilësie të dobët. Kështu, është i
 domosdoshëm përmirësimi i qasjes në këto informacione. Raportimi adekuat i detyrimeve të qeverisë do të mbështesë disiplinën e tregut dhe
 përmirësimin e kontabilitetit të qeverisë. Problemi i huamarrjes së tepruar vendore, në
 ekonomitë në zhvillim, mund të jetë më shumë një problem i institucioneve të dobëta
 politike dhe kontabilitetit sesa një karakteristikë e sistemit të organizimit të qeverisjes me
 dy nivele (qendror dhe vendor). Përmirësimet në kontabilitet varen në mënyrë kritike nga
 disponueshmërina e informacionit për financat e qeverisë vendore. Po si e gjen veten instrumenti i huamarrjes vendore në një vend si Shqipëria ku reforma e
 decentralizimit vendor është kaq e debatuar dhe e politizuar së fundmi. Nga sa u trajtua
 kryesisht në kapitullin e parë të këtij dokumenti, instrumenti i huamarrjes vendore, qoftë
 ai nëpërmjet kredisë nga sistemi bankar por edhe ai nëpërmjet OB, po përballen sot me
 kufizime ligjore shumë të ngurta (kufiri i stokut total të borxhit, kushtëzimi i shërbimti
 vjetor të borxhit si edhe urdhri i Ministrit të Financave për të disbursuar vetëm deri në 5%
 të shpenzimeve totale gjatë buxhetit të vitit 2009 të njësive vendore, si dhe shumë
 proçedurea burokratike të tjera që vetë sistemi i thesarit dikton sot në Shqipëri) e bëjnë
 këtë instrument të sjellë shuma investimesh të financuara nëpërmjet tij tejet modeste. Nga ana tjetër vetë situata e përgjithshme e stokut të borxhit publik e cila prej kohësh e
 ka kaluar nivelin prej 60% të GDP-së dhe objektivi i qeverisë aktuale për të ulur nivelin e
 këtij stoku (nën monitorimin e FMN-së) në 54% të DGP-së deri në vitin 2015, e bën pak
 pesimiste situatën në heqjen e kufizimeve shtesë të MF kundrejt disbursimeve vjetore të
 huasë vendore. Nga ana tjetër është mëse evidente që në këto pothuajse dy dekada
 decentralizim vendor, njësitë vendore jo vetëm që nuk kanë investuar në veprat e mëdha
 të infrastrukturës por mungesa e fondeve për mirëmbajtjen e atyre ekzistuese ka bërë që
 infrastruktura dhe shërbimet e tjera që njësitë vendore ofrojnë të jetë amortizuar
 jashtëzakonisht shumë, kjo bën emergjente nevojën për realizimin e investimeve të
 mëdha vendore. Një mënyrë për të zgjidhur disi këtë situatë ishte formula e granteve
 konkurruese të aplikuara nga qeveria, formulë e cila rezultoi shumë e politizuar, e që në
 vend që të ofronte mundësi investimi për njësi të caktuara vendore, çoi fondet përkatëse
 në copëzim të madh të tyre dhe drejt njësive me të njëjtë përkatësi politike me atë të PQ. Në këto kushte njësitë vendore në Shqipëri, sikurse është treguar më sipër në këtë
 dokument janë treguar shumë të interesuara të financojnë projektet e tyre të investimeve
 me anë të instrumentit të huamarrjes kryesisht nga sistemi bankar brenda vendit.
 Eksperienca e deritanishme ka treguar se si rrjedhojë e kufizimeve të shumta ligjore
 shuma që ato (pra njësitë vendore) mund të marrin si kredi nga sistemi bankar është
 shumë e vogël dhe koha për të marrë dhe përdorur realisht fondet hua është relativisht e
 gjatë24
 . Në këto kushte formula që sugjerohet për disa projekte investimi në njësitë
 vendore është kombinimi i instrumentit të financimit me anë të kredisë me projektet e
 partneritetit publik-privat duke ndarë kushtu koston e investimit me entitetin privat e për
 rrjedhojë realizimin e një investimi më të madh.
 24 Një rastin e bashkisë Lezhë, edhe pse proçedurat e huamarrjes së huase me aktorët e insitucioneve publike mori
 shumë pak kohë (rreth 1.5 muaj) realizimi i një kontrate huaje me Bankën Raiffeisen mori rreth 8 muaj. Kjo tregon se edhe vetë disa banka në Shqipëri edhe pse të mëdha nuk janë ende të përgatitura për ta zbatuar këtë produkt.
 kopje

 Ajo çfarë ne do të sugjeronim nisur edhe nga konteksti aktual i implementimit të huave
 vendore është heqja e kufizimit prej 5% disbursim në vit nga ana e Ministrisë së
 Financave, pasi ashtu sikurse tregohet më herët në këtë dokument, ky kufizim është pa
 relevancë për aq kohë sa jo të gjitha njësitë vendore mund ti plotësojnë kushtet shumë
 kufizuese të ligjit të huamarrjes vendore, si dhe apelimi tek ekspertë të fushës në
 realizimin e kredive nga sistemi bankar. Ende njësitë vendore kanë kapacitete të vogla
 për të realizuar procedura huamarrjeje të suksesshme plotësisht me forcat e tyre. 6.2. Forma / Përmbatja e një Projekt Propozimi Projekt propozimi duhet strukturuar në mënyrë të tillë që:
 Shpreh qartë dhe shkurt, me të dhëna të pakontestueshme projektin (investimin e
 njësisë vendore) që kërkon të financohet;
 Vlerëson në detaj koston e implemetimit të tij dhe mos të lërë hapësirë për rishikim të
 saj (psh nëse për zbatimin e tij duhen bërë shpronësime, janë identifikuar hapësirat që
 do të shpronësohen; njihen pronarët dhe është përpiluar lista emërore e tyre dhe
 vlerësuar fondi për kompensim për çdo individ/ institucion dhe në total për gjithë
 projektin);
 Nevoja për një projekt investimi të tillë ka ardhur si rrjedhojë e kërkesës së
 komunitetit (si rezultat i një buxheti me pjesëmarrje; diskutimin në komitetin për
 zhvillimin ekonomik vendor; parashikuar në planin afatmesëm të punës që ka NjQV-
 ja, i përgatitur me anë të pjesëmarrjes së komunitetit etj.);
 Jep zgjidhje përfundimtare një problemi të rëndësishëm për komunitetin ose të një
 pjese të caktuar të tij;
 Tregon se investimi i bërë do të ketë qëndrueshmëri;
 Përmban informacion të bollshëm financiar për buxhetin e njësisë vendore
 Informacioni duhet të jetë i firmosur nga Kreu i NjQV-se. Besueshmëria rritet nëse
 informacioni financiar është i audituar nga ekspertë të fushës. Nëse nuk e keni
 auditimin në momentin e aplikimit, cilësoni gjatë takimeve teknike me bankat ose
 institucionet financiare se jeni të hapur për certifikimin e bilanceve të njësisë vendore
 nëse një gjë e tillë kërkohet nga huadhënësi i mundshëm.
 Tregon se huaja që kërkohet të merret është brenda të gjithë kufijve ligjorë;
 Bëhen llogaritjet e kufirit të stokut të borxhit; kufirit të shërbimit të borxhit (të dy
 kriteret) dhe tregohet se është treguar kujdes në llogaritjen e të gjithë kufizimeve
 ligjorë përsa i përket parashikimeve për vitet e ardhshme deri në fund të maturimit të
 kredisë.
 Tregon se NjQV-ja dhe projekti janë fizibël;
 NjQV-ja ka ecuri të mirë të të ardhurave – trend pozitiv në rritje nga viti në vit dhe ka
 përmirësuar menaxhimin e fondeve buxhetore. Struktura e buxhetit të njësisë vendore
 po përmirësohet (rritet pesha e të ardhurave të veta kundrejt fondeve qeveritare). Dhe
 gjithashtu ka një trend rritës pozitiv të tepricës operative. Më shumë hapësirë për
 projekte investimesh – e për rrjedhojë më shumë hapësirë financiare për të kryer
 shërbim borxhi.
 Projekti që kërkon të financohet është fizibël pasi:
 - Shlyen veten (nxjerr të ardhura - nëse është i tillë)
 - Përmirëson dukshëm jetën e komunitetit;
 - Nxit biznesin ose në përgjithësi klimën e biznesit vendas;
 kopje

 - Ka impakt të rëndësishëm në shtresat vulnerabël të komunitetit. 6.3. Hapat dhe dokumentet për një huamarrje të suksesshme
 Më poshtë jepen hapat që duhen ndjekur në vijim të një proçedure huamarrjeje, personat
 përgjegjës, afatet kohore që duhen respektuar dhe dokumentin përkatës ligjor apo teknik
 që duhet përgatitur.
 I. Faza pergatitore
 1. Analiza e nevojave dhe pregatitja e plan veprimit
 Gjatë përgatitjes së projekt buxhetit për vitin e ardhshëm buxhetor (zakonisht në
 dhjetor)Drejtoria e Financës & grupi i punës së projektit Përgatit analizat financiare dhe
 llogaritja e kufijve të huamarrjes(Tabela financiare sipas aneksit A i Udhëzimit të MF, nr.
 35, datë 5.11.2008)
 2. Njoftimi i MF për planet e huamarrjes Brenda datës 31 dhjetor të vitit korent për planet e vitit të ardhshëm buxhetor Kryetari i
 njësisë vendore & Drejtoria e Finances pregatit Shkresë informuese për MF
 3. Hapja e proçesit me bankat / institucionet financiare Kur gjykohet se duhet filluar proçesKryetari i njësisë vendore & grupi i punës ben nje
 shkresë për thithjen e interesit të bankave / institucioneve financiare
 II. Mardheniet me bankat
 1. Ofertat dhe Negocjimi me bankat / institucionet finanicare
 Sipas afatit të vendosur në shkresën e thithjes së interesit Kryetari i njësisë vendore &
 grupi i vlerësimit të ofertave pergatit Shkresa për dërgimin e ofertës teknike – financiare
 nga ana e bankave / institucioneve financiare të interesuara të marrin pjesë & Përshkrimi i
 projektit të investimit &Të dhënat financiare të njësisë vendore sipas Aneksit A të
 Udhëzimit nr 35, datë 5.11.2008 të MF. 2. Ngritja e grupit të vlerësimit të ofertave të bankave / institucioneve financiare
 Menjëherë me nisjen e shkresës së dytë tek bankat / institucionet financiare Kryetari i
 njësisë vendore jep Urdhër për ngritjen e grupit të vlerësimit të ofertave të marra nga
 institucionet financiare të interesuara. 3. Vlerësimi i ofertave të marra nga bankat / institucionet financiare të interesuara Sipas afatit të vendosur në urdhërin e Kryetarit/ planit të punës Grupi i vlerësimit të
 ofertave pregatit Dokumentin e vlerësimit të ofertave të marra nga bankat / institucionet e
 interesuara. 4. Negociimi per kushte me te mira.
 Pas firmosjes së dokumentit të vlerësimit përfundimtar të ofertave Kryetari i njësisë
 vendore & grupi i vlerësimit të ofertave pregatit nje shkresë për bankat. Letra për bankën
 fituese dhe letrat për bankat e tjera ku i njoftohet rezultati i vlerësimit në lidhje me
 ofertën e dhënë për njësinë vendore
 III. Miratimi i huase
 kopje

 1. Njoftimi i publikut për mbledhjen e Këshillit të njësisë vendore ku do të diskutohet
 kredia
 Të paktën 15 ditë përpara datës së mbledhjes së Këshillit të njësisë vendore Kryetari i
 njësisë vendore & grupi i punës / vlerësimit të ofertave ben nje shkresë për mediat
 vendore ku njoftohet dhe thirren të marrin pjesë në mbledhjen e hapur të Këshillit të
 njësisë vendore për diskutimin dhe miratimin e kredisë. 2. Mbledhja e Këshillit të njësisë vendore për miratimin e kredisë
 Ditën e përcaktuar jo më parë sesa 15 ditë nga njoftimi i publikut për të marrë pjesë në
 mbledhje Kryetari i njësisë vendore & grupi i punës dhe ai i vlerësimit të ofertave paraqet
 Projekt vendimin për miratimin e kredisë & Relacioni shoqërues & draft kontrata e
 kredisë & / marrëveshja e interceptimit të financimit me bankën kredituese. 3. Aplikimi për kredinë në Ministrinë e Financave
 Brenda 10 ditëve nga data e miratimit të kredisë tek autoriteti vendor Kryetari i njësisë
 vendore & grupi i punës paraqet nje Shkresë drejtuar Ministrisë së Financave për
 miratimin e kredisë për financimin e projekteve të investimit & Draft Kontrata e Kredisë
 & të dhënat financiare & marrëveshja e interceptimit & kufizimet ligjore të huasë
 vendore & të dhënat e konfirmuara nga thesari. 4. Firmosja e kontratës së kredisë me bankën / institucionin financiar
 Pas miratimit nga MF i kredisë dhe sipas afatit të parashikuar nga të dyja palët Kryetari i
 njësisë vendore firmos Kontraten e kredisë & marrëveshja e interceptimit nëse është
 parashikuar në kontratë.
 Perdorimi i huase
 1. Disbursimi i kredisë nga banka / institucioni financiar tek njësia vendore
 Pas firmosjes së Kontratës së Kredisë, ose sipas parashikimevenë Kontratë Kryetari i
 njësisë vendore & grupi i punës / Drejtoria e Financës paraqet nje shkresë drejtuar
 Drejtorisë së Përgjithshme të Thesarit në Minitrinë e Financave & Degës së Thesarit
 përkatës për disbursimin e kredisë. 2. Perdorimi sipas kalendarit te investimit
 3.Raportimi tek Kryetari i njësisë vendore dhe te Minitria e Financave
 6.4. Lista e dokumentave që kërkohet nga bankat shqiptare në rastin e aplikimeve
 për huamarrje nga ana e njësive vendore
 Bashkia është e regjistruar si një njësi juridike. Për këtë arsye do të analizohen të gjitha
 dokumentat që kanë lidhje me statusin e saj ligjor. Disa nga këto dokumenta janë:
 1. Statuti (i noterizuar).
 2. Akti i Krijimit
 3. Vendimi i Gjykatës dhe nëse ka, ndryshimet e mëpasshme me vendim
 gjykate
 4. Deklaratë nga Gjykata dhe zyra notere
 Dokumenta dhe Informacione Financiare:

 Plan i detajuar biznesit / projektit që kërkohet të financohet me anë të kredisë bankre i cili
 përfshin ndër të tjera edhe: 1. Informacion mbi situatën financiare
 Fonde të alokuara nga buxheti
 Të ardhurat e realizuara sipas secilit zë (taksat lokale, shërbime të tjera).
 Shpenzimet
 Informacion mbi grantet, huatë me detaje mbi qëllimin, shumën, maturimin, skemën e
 shlyerjeve, normat e interest etj. (nga cili institucion ose donator është marrë,
 kolaterali i vënë – kushte të tjera të huasë)
 Të dhënat e të paktën tre viteve të fundit buxhetore të konfirmuara nga dega e thesarit
 Investimi që do të realizohet me këtë hua (periudha / koha e fillimit – mbarimit të
 investimit); kostoja e investimit – përfitimet
 Detaje mbi ecurinë e projektit – informacion në lidhje me financimin
 Detaje mbi projekte të reja që mund të ketë bashkia
 Informacion mbi aktivet dhe pasivet (bilanci financiar – i detajuar)
 2. Qëllimi i huasë: - cfarë projekti do të financohet, cfarë do të sjellë ky projekt / të
 mirat, produktet etj, - cila kompani do të realizoje zbatimin e projektit.
 3. Shkresën zyrtare të Ministrisë së Financave ku tregon miratimin e proçedurës së
 huamarrjes nga njësia vendore përkatëse dhe respektimin e kufizimeve ligjore
 në lidhje me të

